
i



ii

ᑳ ᓃᑲᓂᐱᔅᑕᐦᒃ ᐅᑕᔨᒧᐧᐃᓐ

ᓵᔅ ᐅᑦ ᒫᓐᐦ, ᐊᓐᒌ ᑳ ᓂᔅᑐᐱᔅᑕᐦᐧᑲᐤ ᒋ ᐧᐋᐸᐦᑕᒧᒡ ᐧᐁᑖᒡ ᐁᐊᑎ ᐧᐁᔫᒋᐸᔨᔨᒡ ᑖᓐ ᐁᐃᔑ 
ᐱᒥᐸᔩᔨᒡ ᐁᐃᐦᑑᑖᑲᓄᔨᐧᑲᐤ ᒉᐧᑲᔫ ᐊᓂᑌ ᐃᔨᔫ ᐊᔅᒌᐦᒡ ᓀᔥᑦ ᑲᔦ ᐁᐊᑎ ᐅᔑᐦᐆᒪᑲᓂᔨᒡ 
ᑖᓐ ᐁᐃᔑ ᐊᐦᑎᓯᓇᐦᐄᑲᓄᔨᒡ ᐁᐃᔑ ᓈᑲᒋᐦᑖᑲᓄᔪᒡ ᑲᔦ ᐊᓂᑌ ᐅᐦᒋ ᑯᐄᔅᒄ ᒉ ᒌ ᐄᔑ 
ᓇᓈᑲᒋᐦᑖᑲᓅᐦᒡ ᑖᓐ ᒉ ᐃᔑ ᑕᐦᑲᐦᐄᒉᐸᔨᐦᒡ ᐊᓂᑌ ᐊᔅᒌᐦᒡ᙮

ᐊᓐ ᑖᓐ ᐁᐃᔑ ᐃᐦᑕᑯᐦᒡ ᐁᐃᐦᑑᑖᑲᓅᐦᒡ ᐊᓂᑌ ᒌᐧᐁᑎᓅᑖᐦᒡ ᑯᐯᒃ, ᐁᑯᑦ ᐧᐁᐦᒋᐸᔨᐦᒡ ᐁᐃᐦᑕᑯᐦᐧᑲᐤ ᐁᒋᔅᑌᔨᐦᑖᑯᐦᐧᑲᐤ ᑲᐧᑫᒋᐦᒉᔨᒧᐧᐃᓐ 
ᓀᔥᑦ ᒉᐧᑳᔫ ᐁᐃᔑ ᐊᔨᒨᑌᐧᑳᐤ ᒥᓯᐧᐁ ᐁᐃᔑ ᑯᓂᐦᐄᒉᐸᔨᐦᐧᑲᐤ ᐊᓐ ᑖᓐ ᐁᐊᑎ ᐃᐦᑎᓈᓅᐦᒡ᙮ ᐊᓐ ᒫᒃ ᑳ ᐃᔑ ᓂᔅᐧᑫᐅᔅᑖᑲᓅᐦᒡ, ᒋᑲ 
ᓂᑐᐧᐁᔨᐦᑖᑯᓐ ᒉᔅᑎᓈᔅᒡ ᐁᐅᔥᑳᐧᑳᐤ ᒉᐧᑳᔫ ᒉ ᒌ ᐅᐦᑖᐸᒋᐦᐅᓈᓅᐦᒡ ᐊᓐᑦ ᑯᐃᔅᒄ ᒉ ᒌ ᐃᔑ ᔮᐧᑲᐤ ᓇᓈᑲᒋᐦᑖᑲᓅᐦᒡ ᐊᓐ ᐊᔅᒌ ᒥᓯᐧᐁ 
ᐁᐃᔑ ᑲᓄᐧᐊᐸᐦᑖᑲᓅᐦᒡ ᓀᔥᑦ ᒉ ᒌ ᒋᔅᑎᒪᐧᐁᔨᐦᑖᑲᓅᐧᑳᐤ ᐊᓂᔫ ᑖᓐ ᐁᐃᔑ ᐧᐄᐦᑕᑯᐦᐧᑲᐤ ᑲᔅᒋᐦᐆᐧᐃᓐ ᐊᓂᑌ ᒉᐃᒥᔅ ᐯᐃ ᒌᐧᐁᑎᓅᑖᐦᒡ 
ᑯᐯᒃ ᓂᔅᑯᒧᐧᐃᓂᐦᒡ (JBNQA). ᐆ ᒫᒃ ᐁᐃᔑ ᐊᔨᒨᑌᒡ, ᐊᓐᒌ ᑳ ᓂᔅᑐᐱᔅᑕᐦᐧᑲᐤ ᔮᐸᒡ ᒋ ᑲ ᐃᐦᑑᑕᒧᒡ ᐊᓂᔫ ᑖᓐ ᑳ ᐃᔑ ᒋᐦᒋᐸᔨᐦᑖᐧᑕᐤ 
ᒉ ᒌ ᓅᑯᐦᑖᐧᑕᐤ ᐁᐃᑖᑯᓂᔨᒡ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᐊᓂᑌ ᐄᔑ ᑖᓐ ᒉ ᐄᐦᑑᑖᒉᒪᑲᐦᒡ ᐊᔅᒌ ᐁᑲᓄᐧᐋᐸᐦᑖᑲᓅᐦᒡ ᐊᓐ ᐅᐦᒋ ᑯᐯᒃ 
ᒋᔐᐅᒋᒫᓈᓐᒡ ᑳ ᐃᔑ ᐧᐄᔦᐃᐦᑕᐦᐧᑲᐤ ᐊᓂᔫ ᐧᕌᕐᕠᕐᓐ ᐱᓛᓐ ᑳ ᐃᔑᓂᐦᑳᑎᐦᐧᑲᐤ᙮
ᐊᓐ ᒫᒃ ᐁᐃᔑ ᐃᐦᑕᑯᐦᒡ ᒉ ᒌ ᐅᐦᒋ ᐧᐄᓱᐧᐋᑕᑲᓅᐦᒡ ᓀᔥᑦ ᐊᓐ ᐁᐃᔑ ᓇᓈᐦᑰ ᐃᔑᓈᑯᐦᒡ ᐊᓐ ᑳ ᐃᔑ ᐧᐃᔦᐃᐦᑖᑲᓅᐦᒡ, ᐆ ᐁᐃᐦᑑᑖᑲᓅᐦᒡ ᒋ 
ᐹ ᑲᓄᐧᐋᐸᐦᑖᑲᓅ ᑌᑲᔅ ᑖᓐ ᒉ ᐃᐦᑐᑖᒉᒪᑲᐦᒡ ᐊᓂᑌ ᐊᔅᒌ ᐁᐃᔑ ᑲᓄᐧᐁᔨᐦᑖᑯᐦᒡ ᓀᔥᑦ ᐊᓂᔫ ᑯᑕᒃ ᒉᐧᑲᔫ ᒉ ᐃᔑ ᑖᐦᑯᐦᑌᒡ ᒧᔮᒻ ᐊᓐ 
ᑖᓐ ᐁᐃᔑ ᐃᐦᑕᑯᐦᒡ ᒉ ᒋ ᐄᔑ ᐅᐦᑎᓰᓈᓅᐦᒡ ᐊᓂᑌ ᐊᔅᒌᐦᒡ, ᑲᔦ ᐊᓐ ᒉ ᒌ ᓂᓯᑐᐦᑖᑯᐦᒡ ᐁᑯᓐ ᒋ ᐹ ᐃᔑ ᐧᐄᐦᑕᑯᓐ, ᒉ ᒌ ᐅᔅᑖᒉᒪᑲᐦᒡ 
ᐊᓂᑌ ᐃᔅᑯᑕᒃ ᑖᐧᐯ ᒌ ᐃᐦᑑᑖᑲᓅᐦᒉ ᐊᓐ ᐧᐋ ᐃᐦᑑᑖᑲᓅᐦᒡ, ᓀᔥᑦ ᑲᔦ ᒋ ᑲ ᐧᐃᒋᐦᐄᐧᐁᐸᔨᔫ ᐁᑎᑑ ᒦᓐ ᐁᑲᓄᐧᐋᐸᐦᑖᑲᓅᐦᐧᑲᐤ ᐊᓂᔫ 
ᑲᐧᑫᒋᐦᒉᔨᒧᐧᐃᓐ ᑳ ᐃᔑ ᐃᐦᑕᑯᐦᐧᑲᐤ᙮

ᐊᓐ ᐧᐁᑖᐦᒡ ᐁᐧᐁᔫᑎᐦᒡ ᑖᓐ ᒉ ᐃᔑ ᐊᐸᑎᓰᐦᑲᐦᑖᑲᓅᐦᒡ ᐊᓂᑌ ᐊᔅᒌᐦᒡ ᐁᑯᑦ ᐁᑎᑑ ᒉ ᐅᐦᒋᐸᔨᔨᐦᒡ ᓈᔅᒡ ᔮᐧᑳᐤ ᒉ ᒌ ᐃᔑ ᓂᑐᒋᔅᒉᔨᐦᑖᑲᓅᐦᒡ 
ᑖᓐ ᒉ ᐃᔑ ᑕᐦᑲᐦᐄᒉᐸᔨᐦᒡ ᐊᓂᑌ ᐊᔅᒌ ᐁᐃᔑ ᓇᓈᑲᒋᐦᑖᑲᓅᐦᒡ ᓀᔥᑦ ᑖᓐ ᐁᐃᔑ ᐃᐦᑕᑯᐦᒡ ᐊᓂᑌ ᐊᔅᒌᐦᒡ ᓀᔥᑦ ᑲᔦ ᐊᓐ ᒦᓐ ᑖᓐ 
ᑳ ᐧᐄᔑ ᑲᓄᐧᐊᐸᐦᑖᑲᓅᐦᒡ, ᑲᔦ ᑖᓐ ᒉ ᐃᔑ ᑕᐦᑲᐦᐄᒉᐸᔨᐦᒡ ᐁᑲᓄᐧᐋᐸᐦᑖᑲᓅᐦᐧᑲᐤ ᐃᔨᔫ ᐅᑲᔅᒋᐦᐆᓐ ᐁᓂᑐᐦᐆᑦ, ᐁᓅᑕᒣᓭᑦ ᓀᔥᑦ 
ᐁᓂᑑᔫᓀᑦ ᒧᔮᒻ ᑖᓐ ᐁᐃᔑ ᐧᐄᐦᑕᑯᐦᒡ ᐊᓂᑌ ᒉᐃᒥᔅ ᐯᐃ ᒌᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ ᑳ ᒪᓯᓇᐦᐅᓱᓈᓅᐦᒡ ᐅᑦ ᐊᔅᒋᔫ ᐊᒋᐦᑖᓱᓐ 
1995᙮ ᐃᔅᑯᓈᒃ ᒫᒃ ᐊᓐᑦ ᐅᐦᒋ, ᐊᓂᔫ ᑖᓐ ᑳ ᒌ ᐃᐦᑎᓈᓅᐦᒡ ᐆ ᐁᐧᐄ ᓂᑑᒋᔅᒉᔨᐦᑖᑲᓅᐦᒡ ᐊᔅᒌ ᓀᔥᑦ ᐊᓐ ᑖᓐ ᑳ ᒌ ᐃᔑ ᐧᐄᒋᐦᐄᐧᐁᐧᑕᐤ 
ᐊᐧᐁᓐᒌ ᒧᔮᒻ ᐁᑳ ᓈᔥᒡ ᐄᔑᐱᔑ ᐃᐦᑖᑯᐦᒡ ᐁᑯᓐ ᐁᐃᑌᔨᐦᑖᑯᐦᒡ, ᓀᔥᑦ ᒫᒃ ᓂᑐᐧᐁᔨᐦᑖᑯᓐ ᓵᔅ ᐊᐦᒋᔫ ᒉ ᒌᐃᐦᑑᑖᑲᓅᐦᒡ ᒉ ᒌ ᐅᐦᒋ 
ᒥᔫᐸᔨᔨᐦᒡ ᒦᓐ᙮ ᐊᓂᒌ ᒫᒃ ᑳ ᓂᔅᑑᐊᐱᔅᑕᐦᐧᑳᐤ ᐁᔅᒄ ᒣᐧᑳᒡ ᐱᒥᐸᔫ ᐁᐧᐄᒋᐦᑖᐧᑖᐤ ᐅᔫ ᐊᐦᒋᔫ ᐁᐊᑎ ᐃᔅᐸᔨᔨᒡ ᓀᔥᑦ ᐁᐳᑯᓭᔨᐦᑕᐦᐧᑲᐤ 
ᑲᓇᑖ ᓀᔥᑦ ᑯᐯᒃ ᑎᐸᔨᐦᒋᒉᓰᓈᐦᒡ ᒉ ᒌ ᐅᐦᒋ ᐧᐃᒋᐦᐋᑲᓅᐧᑕᐤ, ᓀᔥᑦ ᑲᔦ ᐊᓂᑌ ᐃᔨᔫ ᑎᐯᔨᐦᒋᒉᓰᓈᐦᒡ, ᑖᐧᐯ ᒉ ᒌ ᐃᔑᓈᑯᓂᔨᒡ ᐊᓂᔫ 
ᐁᐃᔑ ᐃᐦᑕᑯᓂᔨᒡ ᑎᐯᔨᐦᒋᒉᐧᐃᓂᔫ ᐊᓐᑦ ᒉ ᒌ ᐅᐦᑕᐸᒋᐦᐅᓈᓅᔨᒡ ᐊᓐᒌᔥ᙮

ᒫᐦᒋᔅᑕᐃ ᐧᐋ ᐃᐧᑌᔮᓐ, ᐆᔫ ᒉ ᐊᑎ ᐱᐳᐦᐧᑲᐤ ᒋ ᑲ ᐃᐦᑕᑯᓐ ᐁᐱᒥᐸᔨᐦᒡ ᐁᐊᐦᒋᐸᔨᐦᐧᑲᐤ ᐊᓂᔫ ᑖᓐ ᑳ ᐃᔑ ᐧᐄᐦᑕᑯᐦᐧᑳᐤ ᒉ ᐃᔑ 
ᓇᓈᑲᒋᐦᑖᑲᓅᐦᒡ ᐊᓐ ᐅᐦᒋ ᑖᓐ ᒉ ᐃᔑ ᐧᐄᔅᑌᒡ ᐊᓂᑌ ᐄᔑ ᓃᑲᓂᐦᒡ ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᒋ 
ᐊᐸᑎᓰᐦᑲᐦᑕᒧᒡ ᒉᔅᑎᓈᔅ ᒉ ᒌ ᐊᐸᑎᓂᔨᒡ ᒧᔮᒻ ᑖᓐ ᐁᐃᑕᔅᑌᔨᒡ ᐊᓂᑌ 22 ᑳ ᐃᑕᓯᓈᑌᔨᒡ ᓀᔥᑦ ᒉ ᑲᓄᐧᐋᐸᐦᑕᐦᐧᑲᐤ ᐊᓂᑌ ᓃᑳᓐ ᒉ 
ᒌ ᐃᔑ ᐊᑎ ᐊᐸᑎᓯᐧᑕᐤ ᐊᓂᔫ ᐅᐦᒋ ᑖᓐ ᑳ ᐃᔑ ᐧᐃᔦᐃᐦᑖᑲᓄᔨᒡ ᓴᔅ ᐊᓂᑌ ᐅᐦᒋ ᒋᔐᐅᒋᒫᓇᓐ ᐊᓂᔫ ᑮᐹ ᑖᓐ ᒉᐃᔑ ᑕᐦᑲᐦᐄᒉᐸᔨᔨᒡ 
ᐊᓂᑌ ᐄᑌᐦᒉ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓂᔪ ᒫᒃ ᒉ ᒌ ᐃᔑᓈᑯᓂᔨᒡ ᒉ ᒌ ᐃᐦᑑᑕᐦᐧᑳᐤ ᑖᓐ ᑳ ᐃᔑ ᐧᐄᓱᒫᑲᓅᐧᑕᐤ, ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ 
ᒦᓐ ᐁᑎᑑ ᒋ ᑲ ᓂᑐᐧᐁᔨᐦᑕᒧᒡ ᔔᓕᔮᔫ, ᒧᔮᒻ ᑖᓐ ᐁᐃᔑ ᐧᐄᐦᑕᑯᐦᒡ ᐊᓂᑌ ᒉᐃᒥᔅ ᐯᐃ ᓂᔅᑯᒧᐧᐃᓂᐦᒡ JBNQA, ᐁᑯᓐ ᒫᒃ ᐆ ᒉ 
ᓂᑐᐧᐁᔨᐦᑖᑯᐦᒡ ᒉ ᒌ ᐊᔨᒨᑌᒡ ᐁᑎᑑ᙮

ᒪᕇᔅ ᓓᒥᕐ
ᑳ ᓃᑲᓂᔅᑲᐦᒃ

ᒪᕐᒡ 31, 2011 

ᐁᐃᔑ ᐧᐃᒌᐦᐄᐧᐁᒪᑲᐦᒡ ᐁᐃᔑ ᑲᓄᐧᐁᔨᐦᑖᑲᓅᐦᒡ (22 ᑳ ᐃᑕᓯᓈᑌᒡ ᐁᐲᐦᑐᓯᓈᑌᒡ)

ᐊᓐᒌ ᒉᐃᒥᔅ ᐯᐃ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ ᐁᑯᓐ ᐅᔫ ᐅᑖᐸᑎᓯᐧᐃᓄᐧᐋᐤ ᒉ ᒌ ᓇᓇᑲᒋᐦᑕᐧᑕᐤ ᓀᔥᑦ ᒉ ᒌ 
ᓃᑲᓂᔅᑲᐦᐧᑲᐤ ᒪᓯᓇᐦᐄᒉᐅᑲᒥᑯᐦᒡ ᐁᐅᐦᒋ ᐊᐸᑎᓰᐦᑲᐦᑖᑲᓄᔨᒡ ᓀᔥᑦ ᐁᐅᒋ ᓈᑲᒋᐦᑖᑲᓄᔨᒡ ᐊᔅᒋᔫ ᓀᔥᑦ ᑖᓐ ᐁᐃᔑ 
ᐃᐦᑕᑯᓂᔨᒡ ᐊᓐᑦ ᒧᔮᒻ ᑖᓐ ᐁᐃᔑ ᐧᐄᐦᑕᑯᓂᔨᒡ ᐊᓂᑌ ᒉᐃᒥᔅ ᐯᐃ ᒌᐧᐁᑎᓅᑕᐦᒡ ᓂᔅᑯᒧᐧᐃᓂᐦᒡ (22 ᑳ ᐃᑕᓯᓈᑌᒡ)᙮ 
ᐊᓐ ᐁᐃᔑ ᑲᓄᐧᐊᐸᐦᑖᑲᓅᒡ ᐊᓐᑦ ᐅᒋ ᑖᓐ ᐁᐃᔑ ᐃᐦᑕᑯᐦᒡ ᑎᐯᔨᐦᒋᒉᐧᐃᓐ ᐊᓯᒋᐦᐸᔫ ᐊᓐᑦ ᐁᐸᒋᔅᑎᓂᑲᓅᐦᒡ ᒉ ᒌ 
ᐊᐸᑎᓰᐦᑲᐦᑖᑲᓅᐦᒡ ᐊᓂᑌ ᐄᑌᐦᒉ ᒉᐃᒥᔅ ᐯᐃ ᒥᒄ ᒫᒃ ᐃᔭᐸᒡ ᐁᑲᓄᐧᐁᔨᐦᑖᑲᓅᐦᒡ ᐊᓐ ᑖᓐ ᐁᐃᔑ ᐃᐦᑕᑯᐦᒡ ᐊᔅᒌᐦᒡ, 
ᓂᔥᑦ ᐊᓂᔫ ᑖᓐ ᐁᐃᔑ ᐊᔮᐧᑕᐤ ᑲᔅᒋᐦᐆᐧᐃᓂᔫ ᐄᔨᔪᒡ ᐅᑌ ᐃᔨᔫ ᐊᔅᒌᐦᒡ, ᒉᐃᒥᔅ ᐯᐃ ᐊᔅᒌ, ᒧᔮᒻ ᑖᓐ ᐁᐃᔑ ᐧᐄᐦᑕᑯᐦᒡ 
ᐊᓂᑌ ᓂᔅᑯᒧᐧᐃᓂᐦᒡ᙮ ᐊᓂᔫ ᑲᔅᒋᐦᐆᐧᐃᓐ ᐁᐃᔑ ᑲᓄᐧᐊᐸᐦᑖᑲᓅᐦᐧᑲᐤ ᐁᑯᓐ ᐅᔫ ᐁᓂᑑᐦᐅᓈᓅᐦᒡ, ᐁᓅᑕᒣᓵᓅᐦᒡ 
ᓀᔥᑦ ᐁᓂᑐᐊᔫᓈᓅᐦᒡ᙮ ᐊᓐᒌ ᒉᐃᒥᔅ ᐯᐃ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ ᓃᑲᓂᔅᑲᒥᒡ ᐁᑲᓄᐧᐋᐸᐦᑕᐦᐧᑲᐤ 
ᐊᓂᔫ ᒉ ᒋ ᐊᐸᑎᓂᔨᒡ ᐁᐃᔑ ᓇᓈᑲᒋᐦᑖᑲᓄᔨᒡ ᐊᔅᒋᔫ ᓀᔥᑦ ᑖᓐ ᐁᐃᔑ ᑕᐦᑲᐦᐄᒉᐸᔨᔨᒡ ᓀᔥᑦ ᒦᓐ ᑲᓄᐧᐊᐸᐦᑕᒧᒡ 
ᐊᓂᔫ ᑖᓐ ᒉ ᐃᔑ ᐃᐦᑑᑕᑲᓄᔨᒡ ᒦᓐ ᐁᑎᑑ ᐁᐃᐦᑕᑯᓂᔨᒡ ᐁᐃᔑ ᐊᐸᑎᓰᐦᑲᐦᑖᑲᓄᔨᒡ᙮ ᐆ ᒫᒃ ᐅᐦᒡ, ᐊᓂᑌ ᐅᐦᒋ 
ᑎᐯᔨᐦᒋᒉᐧᐃᓂᐦᒡ ᑲᓄᐧᐋᐸᐦᑖᑲᓅ ᒉᔅᑎᓈᔥ ᐄᓅ ᒉ ᒌ ᐧᐃᒋᐦᐄᐧᐁᑦ, ᐊᓂᑌ ᐅᐦᒋ ᐊᐧᐁᓐᒌ ᐁᐊᔨᒥᔅᑎᒫᒉᐧᑕᐤ ᒣᐧᑳᒡ 
ᐁᐱᒥᐸᔨᐦᒡ ᐁᓂᑐᒋᔅᒉᔨᐦᑖᑲᓅᐦᒡ ᐊᓐ ᒉ ᐃᔑ ᐊᐸᑎᓰᐦᑲᐦᑖᑲᓅᐦᒡ ᓀᔥᑦ ᒦᓐ ᐁᐊᑎ ᑲᓄᐧᐋᐸᐦᑖᑲᓅᐦᒡ᙮

ᐆᑦ ᓂᔅᑯᒧᐧᐃᓂᐦᒡ, ᐊᓐᒌ ᒉᐃᒥᔅ ᐯᐃ ᑳ ᐧᐄᓱᐧᐋᑎᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ ᐁᑯᓐᒡ ᐊᓐᒌ ᐁᓂᑐᐧᐁᔨᐦᑖᑯᓯᐧᑕᐤ ᓀᔥᑦ 
ᑳ ᐧᐄᐸᐦᐋᑲᓅᐧᑕᐤ ᒉ ᒌ ᐅᐦᒋ ᐊᔨᒥᐦᐋᑲᓅᐧᑕᐤ ᒋᔐᐅᒋᒫᓇᓐᒡ ᐃᔅᑯᑕᒃ ᐁᐧᐄ ᐧᐄᔅᑖᑲᓄᔨᐧᑲᐤ ᐧᐄᓱᐧᐁᐧᐃᓐᐦ, ᒫᒃ ᐁᐧᐄ 
ᐅᔑᐦᑖᑲᓄᔨᐧᑲᐤ ᐧᐄᓱᐧᐁᐅᓯᓇᐦᐄᑲᓐᐦ ᒫᒃ ᐁᐧᐄ ᐧᐄᔅᑕᑲᓄᔨᒡ ᑖᓐ ᒉ ᐃᔑ ᓇᓈᑲᒋᐦᑖᑲᓄᔨᒡ ᒉ ᒌ ᐃᔑ ᑕᐦᑲᐦᐄᒉᐸᔨᔨᒡ 
ᐊᓂᑌ ᐊᔅᒌᐦᒡ ᓀᔥᑦ ᐊᓂᔫ ᑖᓐ ᐁᐃᔑ ᐃᐦᑕᑯᓂᔨᒡ ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓐᒌ ᒉᐃᒥᔅ ᐯᐃ ᑳ ᐧᐄᓱᐧᐋᑎᐦᐧᑲᐤ 
ᐊᔅᒌ ᐧᐄᓱᐧᐁᐧᐃᓂᔫ ᒋᑲᒌ ᐸᒋᔅᑎᓇᒧᒡ ᒪᓯᓇᐦᐄᑲᓐ ᐁᐧᐄᐦᑕᐦᐧᑳᐤ ᑲᔦ ᐧᐃᔭᐧᐋᐤ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ ᓀᔥᑦ ᑖᓐ 
ᒉ ᒌ ᐃᐦᑎᓈᓅᔨᒡ ᐊᓂᑌ ᐅᐦᒋ ᒋᔐᐅᒋᒫᓇᓐᒡ ᒉ ᒌ ᐅᐦᒋ ᒉᔅᑎᓈᑎᔅᑌᔨᒡ ᔮᐃᑌᐃ ᒉ ᒌ ᓇᓈᑲᒋᐦᑖᑲᓄᔨᒡ ᓀᔥᑦ ᒉ ᒌ 
ᓅᓯᓀᐦᐄᑲᓄᔨᒡ ᑖᓐ ᐁᐃᑎᔅᑌᔨᒡ ᐊᓂᑌ 22 ᑳ ᐃᑕᓯᓈᑌᔨᒡ ᓂᔅᑯᒧᐧᐃᓂᐦᒡ ᓀᔥᑦ ᑲᔦ ᒉ ᒋ ᐊᐸᑎᓂᔨᒡ ᑲᔦ ᐊᓂᔫ 
ᑖᓐ ᐁᐃᑎᔅᑌᔨᒡ᙮ 

ᐊᓐᒌ ᑳ ᐧᐄᑕᐱᐦᒉᒧᐧᑕᐤ ᒉᐃᒥᔅ ᐯᐃ ᑳ ᐧᐄᓱᐧᐋᑎᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ ᓂᔅᑐᐧᐃᔨᒡ ᐅᐦᑐᑌᐅᒡ ᒧᔮᒻ ᑖᓐ ᐁᐃᔑ 
ᐧᐄᐦᑕᑯᒡ 22 ᑳ ᐃᑎᓯᓈᑌᒡ ᓂᔅᑯᒧᐧᐃᓂᐦᒡ, ᐁᑯᓐᒡ ᐅᒌ ᐃᔨᔪ ᑎᐯᔨᐦᒋᒉᓰᓇᐦᒡ, ᑯᐯᒃ ᓀᔥᑦ ᑲᓇᑖ ᑎᐯᔨᐦᒋᒉᓰᓈᐦᒡ ᑳ 
ᐅᐦᑐᐦᑌᐧᑕᐤ᙮ ᑲᔦ ᒫᒦᔅᑯᑎᔅᑳᑑᒡ ᐊᐧᐁᓐ ᐁᐊᑎ ᓃᑲᓂᔅᑲᐦᒃ ᐊᓐᑦ ᐁᐧᐄᑕᐱᐦᒉᒧᐧᑕᐤ, ᐊᓐᑦ ᒉ ᒌ ᐅᐦᒋ ᒋᔅᑎᓈᑌᔨᐦᑖᑯᐦᒡ 
ᒥᓯᐧᐁ ᐊᐧᐁᓐ ᑖᐱᑑ ᒉ ᒌ ᐃᔑ ᑲᓄᐧᐊᐸᒫᑲᓅᑦ ᐊᓂᑌ ᐅᐦᒋ ᐁᓃᑲᓂᔅᑳᑲᓄᔨᒡ᙮ ᐆᑦ 2010 -2011, ᐊᓐ ᑲᓇᑖ 
ᑎᐯᔨᐦᒋᒉᓲ ᐁᑯᓐ ᑳ ᓃᑲᓂᔅᑲᐦᒃ ᐅᔫ ᐁᐃᔑ ᐧᐄᑕᐱᐦᒉᒧᓈᓅᔨᒡ᙮

ᐊᓐ ᐧᓈᕐᕠᕐᓐ ᐱᓛᓐ ᑳ ᐃᔑᓂᐦᑳᑖᑲᓅᐦᒡ ᑳ ᐧᐄᐦᑕᐦᑲᓅᐦᒡ ᐊᓂᑌ ᐅᐦᒡ ᑯᐯᒃ ᑎᐯᔨᐦᒋᒉᓰᓈᐦᒡ ᐁᑯᓐ ᐊᓐ ᓈᔥᒡ ᑳ ᐊᔨᒨᑌᒡ 
ᐊᓂᑌ ᐊᓐᒌ ᒉᐃᒥᔅ ᐯᐃ ᑳ ᐧᐄᓱᐧᐋᑎᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ ᐁᓂᔅᑐᐧᐄᐧᑕᐤ ᐅᔫ 2010-2011᙮ ᐅᔫ ᒫᒃ ᐁᐃᔑ 
ᒫᒥᑐᓀᔨᐦᑕᒥᐦᐄᐧᐁᐧᑲᐤ ᐁᑯᑦ ᐊᓯᒋ ᐁᐃᐦᑕᑯᐦᒡ ᑲᔦ ᐊᓐ ᑖᓐ ᓵᔅ ᐁᐃᔑ ᐊᔨᐦᒋᐦᐆᒪᑲᐦᒡ ᐊᓐ ᑖᓐ ᒉᐃᔑ ᑕᐦᑲᐦᐄᒉᐸᔨᐦᒡ 
ᐊᓂᑌ ᐄᔑ ᐊᓂᔫ ᓵᔅ ᑳ ᐊᐸᑎᓰᐦᑲᐦᑖᑲᓅᐦᐧᑲᐤ ᑲᔦ ᒫᒃ ᐁᐧᐄᒋᐦᐄᐧᐁᒪᑲᐦᒡ ᐊᓐ ᑖᓐ ᓵᔅ ᑳ ᐃᔑ ᐧᐄᐦᑕᑯᐦᒡ ᒉ ᐃᔑ 
ᐊᔨᒨᑖᐦᑲᓅᐦᒡ ᐊᓂᑌ ᐅᐦᒋ ᓂᔅᑯᐧᐃᓂᐦᒡ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ JBACE ᒌ ᓂᑐᒋᔅᒉᔨᐦᑕᒧᒡ 
ᐁᑲᓄᐧᐊᐸᐦᑕᐦᐧᑲᐤ ᐊᓂᔫ ᒉ ᐃᔑ ᑲᓄᐧᐁᔨᐦᑖᑯᓂᔨᐧᑲᐤ, ᒧᔮᒻ ᐊᓂᑌ ᐊᓂᔫ ᐊᔅᒌᔫ ᐁᐃᔑ ᑲᓄᐧᐁᔨᐦᑖᑲᓄᔨᒡ ᓀᔥᑦ 
ᑲᔦ ᐊᓂᔫ ᓅᐦᒋᒦᐦᒡ ᑳ ᐃᔑ ᐃᐦᑖᔨᐧᑕᐤ ᐊᑎᐦᑯᐧᐊᐦ᙮ ᒪᐦᒋᔅᑕᐃ ᒫᒃ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᒦᓐ ᒌ ᑲᓄᐧᐊᐸᐦᑕᒧᒡ 
ᐁᓅᑎᓯᓈᓅᔨᒡ ᐁᒌ ᐸᒋᔅᑎᓂᐦᐧᑲᐤ ᐅᑕᔨᒧᐧᐃᓄᐧᐋᐤ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ ᐊᓂᔫ ᑳ ᐊᐦᑎᓯᓇᐦᐄᑲᓄᔨᒡ ᑯᐯᒃ 
ᓅᑎᓯᓀᐤ ᐧᐄᓱᐧᐁᐅᓯᓇᐦᐄᑲᓂᔫ, ᑲᔦ ᒉ ᒌ ᓂᑐᐧᐋᐦᑖᑲᓄᔨᒡ ᒦᓐ ᐁᐊᔨᒨᑎᐦᐧᑲᐤ ᐊᓂᔫ ᑖᓐ ᑳ ᐃᔑ ᐅᔅᑕᐸᔨᔨᒡ ᐊᓂᑌ 
ᑳ ᒋᐹᓯᑯᓂᐦᑖᑲᓄᔨᒡ ᐧᐁᔥᑲᒡ ᐅᐱᒥᔅᑳ ᒫᐃᓂᐦᒡ᙮

ᓃᔅᑕᒻ ᐁᐃᔑ ᐧᐄᐦᑕᑯᐦᒡ  



2

1ᐧᓈᕐᕠᕐᓐ ᐱᓛᓐ
ᐃᔅᐱᓐ ᐊᓐ ᑳ ᑎᐧᑳᑎᐦᒡ 2008, ᐃᔅᑯᑕᒃ ᑳ ᐧᐄᐦᑕᑯᐦᒡ ᐊᓐ ᐧᓇᕐᕠᕐᓐ ᐱᓛᓐ ᑳ ᐧᐄᐦᑖᑯᐦᒡ ᐁᐃᐦᑕᑯᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᒌ ᐊᐸᑎᓰᐦᑲᐦᑕᒧᒡ ᒉᔅᑎᓈᔥ ᒉ ᒌ ᒌᐦᑲᔮᐱᐦᑖᑲᓄᔨᐧᑲᐤ ᐄᔨᔫ ᑲᔅᒋᐦᐆᐧᐃᓐᐦ ᑖᓐ ᐁᐃᔑ ᐊᔨᒨᑌᔨᐧᑳᐤ 
ᐊᓂᑌ ᓂᔅᑯᒧᐧᐃᓂᐦᒡ᙮ ᐆ ᑳ ᐃᔑᐱᔑ ᐊᔅᒉᔨᐦᑕᒥᐦᐄᐧᐁᒡ ᐁᒌ ᐧᐃᔦᐃᐦᑖᑲᓅᐦᒡ ᒉᐃᔑ ᐊᐸᑎᓰᐦᑲᐦᑖᑲᓅᐦᒡ ᐊᓂᑌ ᒉ ᒌ ᐅᐦᒋ 
ᐃᐦᑕᑯᐦᐧᑲᐤ ᐊᐸᑎᓯᐧᐃᓐ ᓀᔥᑦ ᒉᐃᔑ ᐃᐦᑕᑯᐦᒡ ᐁᐃᔑ ᐧᐃᒋᐦᐃᓱᓈᓅᐦᒡ ᐅᑌ ᑯᐯᒃ ᒌᐧᐁᑎᓂᐦᒡ ᐊᓐ 49 ᐁᐃᑖᓯᓈᑌᒡ ᐊᔅᒌ, ᒥᔅᑕᐦᐄ 
ᒋᑲ ᐃᐦᑕᑯᓐ ᐁᐃᔑ ᐊᐦᒋᐸᔨᐦᐧᑲᐤ ᒉᐧᑳᔫ ᑖᓐ ᐁᐃᔑ ᐱᒫᑎᓰᐧᑕᐤ ᐄᔨᔫᒡ ᐊᓂᑌ ᐃᔨᔫ ᐊᔅᒌᐦᒡ, ᑲᔦ ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ, 
ᐊᓂᔫ ᐅᐦᒋ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ ᐊᓂᔫ ᐊᔅᒋᔪ ᓀᔥᑦ ᑖᓐ ᐁᐃᔑ ᐃᐦᑕᑯᓂᔨᒡ ᐊᓐᑦ᙮ ᐋᑦ ᒫᒃ ᐁᐃᔑᓈᑯᐦᒡ ᐊᓐ ᐧᓈᕐᕠᕐᓐ 
ᐱᓚᓐ ᐁᑕᐦᑯᐦᐅᑌᒡ ᐊᓂᑌ ᐊᔅᒌ ᐁᑳ ᐁᔅᒄ ᐃᐦᑕᑯᐦᒡ ᒉᐧᑳᔪ ᒉ ᒌ ᐃᐦᑑᑖᑲᓅᐦᒡ ᒫᒃ ᒉ ᒌ ᐧᐃᔦᐃᐦᑖᑯᐦᒡ ᒉᐧᑲᓐ ᒉ ᒌ ᐃᑖᐸᑎᐦᒡ 
ᐊᓐ ᐊᔅᒌᒃ ᐃᔮᐸᒡ ᒋ ᐹ ᑲᓄᐧᐋᐸᒫᑲᓅᒡ ᐊᓐᒌ ᐅᔅᑌ 300 ᐅᑌᓅ ᑳ ᐃᑕᓯᐧᑕᐤ ᐃᔨᔫᒡ ᑳ ᐃᐦᑕᑯᓂᔨᐧᑲᐤ ᐅᓂᑐᐦᐆᐊᔅᒌᐧᐊᐤ 
ᐊᓂᑌ ᐃᔨᔫ ᐊᔅᒌᐦᒡ ᑖᓐᑦ ᐁᐊᔮᐧᑕᐤ ᑲᔅᒋᐦᐆᐧᐃᓂᔫ ᒉ ᒌ ᓂᑐᐦᐅᐧᑕᐤ, ᒉ ᒌ ᓅᑕᒣᓭᐧᑕᐤ ᓀᔥᑦ ᒉ ᒋ ᓂᑐᔫᓀᐧᑕᐤ ᒧᔮᒻ ᑖᓐ ᐁᐃᔑ 
ᐧᐄᐦᑕᑯᓂᔨᒡ ᐊᓂᑌ ᓂᔅᑯᒧᐧᐃᓂᐦᒡ᙮

ᐆ ᐅᑖᐦᒡ ᑳ ᐱᐳᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐁᔅᒄ ᐊᐸᑎᓰᐦᑲᐦᑕᒧᒡ ᐊᓂᔫ ᑳ ᐃᔑ ᒋᐦᒋᐸᔨᐦᑖᐧᑕᐤ 
ᒉᔅᑎᓈᔥ ᒉ ᒌ ᐧᐄᔥᑖᑲᓄᔨᒡ ᓀᔥᑦ ᐃᐦᑑᑕᑲᓄᔨᒡ ᐊᓂᔫ ᐧᓈᕐᕠᕐᓐ ᐱᓚᓐ ᓀᔥᑦ ᔮᐃᑌᐃ ᒉ ᒋ ᓇᓈᑲᒋᐦᑖᑲᓄᔨᒡ ᑖᓐ ᐁᐃᔑ 
ᐧᐄᐦᑕᑯᓂᔨᒡ ᐊᓂᑌ 22 ᑳ ᐃᑕᓯᓈᑌᔨᒡ ᓂᔅᑯᒧᐧᐃᓐᒡ ᐁᐧᐄᐦᑕᑯᓂᔨᒡ ᑖᓐ ᒋ ᐹ ᐃᔑ ᓈᑲᑐᐧᐁᔨᐦᑖᑲᓄᔫ, ᑲᔦ ᒉ ᒌ ᐃᔑᓈᑯᓂᔨᒡ 
ᒥᓯᐧᐁ ᑖᓐ ᐁᐃᔑ ᐃᐦᑕᑯᓂᔨᒡ ᑎᐯᔨᐦᒋᒉᐧᐃᓂᔫ ᒉ ᒌ ᓇᓈᑲᒋᐦᑕᐧᑕᐤ ᐊᓂᑌ ᐅᐦᒋ ᓂᔅᑯᒧᐧᐃᓂᐦᒡ ᓀᔥᑦ ᐃᔨᔫᒡ ᑲᔦ ᐧᐃᔮᐧᐋᐤ ᒉ ᒌ 
ᐃᐦᑕᑯᓂᔨᒡ ᑖᓐ ᐁᐃᔑ ᐊᔨᒥᔅᑎᒫᒉᐧᑖᐤ᙮

a)	 ᑳ ᐃᔑ ᓃᑳᓐ ᑲᓄᐧᐊᐸᐦᑖᑲᓅᐦᒡ ᒉ ᐃᐦᑑᑖᑲᓅᐦᒡ ᐁᓂᑐᒋᔅᒉᔨᐦᑖᑲᓅᐦᒡ ᑖᓐ ᒉ ᐃᔑ 
ᑕᐦᑯᐦᐅᑌᒡ ᐊᔅᒌ ᐊᓂᑌ ᒉ ᒣᔅᑲᓈᐦᑲᓅᐦᒡ

ᐁᑲᓄᐧᐋᐸᐦᑖᑲᓅᐦᒡ ᑖᓐ ᒋ ᐹ ᐃᔑᓈᑯᓐ ᓀᔥᑦ ᐊᓐ ᓇᓈᐦᑰ ᒉ ᐊᑎ ᐃᑌᔨᐦᑖᑯᐦᒡ ᐊᓐ ᑖᓐ ᑳᐃᔑ ᐧᐄᐦᑕᑲᓅᐦᒡ ᒉᐃᔑ 
ᐊᐸᑎᓰᐦᑲᐦᑖᑲᓅᐦᒡ ᒧᔮᒻ (ᐁᓅᑎᓯᓈᓄᐦᒡ, ᐧᐊᔅᑌᓂᒫᑲᓂᔮᐲ, ᐁᓅᑖᐦᑎᐧᑳᓅᐦᒡ, ᐁᒣᔅᑲᓈᐦᑲᓅᐦᒡ, ᓇᓈᐦᑰ ᐁᐃᑑᑖᑲᓅᐦᒡ 
ᒉᐧᑳᓐ, ᓀᔥᑦ ᒫᓐᑌᐤ ᐊᐸᑎᓯᐧᐃᓐ ᓀᔥᑦ ᐊᓐ ᐁᐃᔑ ᑲᓄᐧᐁᔨᐦᑖᑯᐦᒡ ᐊᔅᒌᐦ ᐁᓇᓈᑲᒋᐦᑖᑲᓅᐦᒡ) ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᑖᐧᐯᔨᐦᑕᒧᒡ ᐊᐸᑎᓂᔨᒉ ᐊᓂᔫ ᑖᓐ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᔅᒌ ᓀᔥᑦ ᑖᓐ ᐁᐃᔑ ᐃᐦᑕᑯᐦᒡ ᐊᓐᑦ 
ᓀᔥᑦ ᑖᓐ ᑳ ᐃᔑ ᐃᐦᑑᑖᑲᓅᐦᒡ ᒦᓐ ᐁᑲᓄᐧᐋᐸᐦᑖᑲᓅᔨᒡ ᒥᓯᐧᐁ ᐊᓂᔫ ᐁᑎᐦᑎᓂᔨᐧᑳᐤ ᐁᐃᔑ ᐊᐸᑎᓰᐦᑲᐦᑕᑲᓄᔨᐧᑲᐤ ᓇᒧᐃ ᒋ 
ᐹ ᐅᐦᒋ ᑖᐦᑯᐦᐄᒉᐸᔫ ᐊᓐᑦ ᑖᓐ ᑳ ᐃᔑ ᐃᐦᑕᑯᐦᐧᑲᐤ ᐁᐃᔑ ᒫᒥᑐᓂᔨᐦᑕᒥᐦᐄᐧᐁᒡ ᒋ ᐹ ᐃᔑ ᐃᐦᑑᑖᑲᓅᐦ; ᑲᔦ ᓇᒧᐃ ᒋ ᐹ ᐅᒋ 
ᑲᓄᐧᐋᐸᐦᑕᑲᓅ ᐊᓂᔫ ᑖᓐ ᑳ ᐃᔑ ᐅᔑᐦᐆᒪᑲᐦᒡ ᒫᒃ ᑖᓐ ᓵᔅ ᐁᐃᔑᐱᔑ ᑕᐦᑲᐦᐄᒉᐸᔨᐦᒡ ᐊᓐ ᑖᓐ ᓵᔅ ᓃᔅᑕᒻ ᑳ ᐃᔑ ᐃᐦᑑᑖᑲᓅᐦᒡ 
ᐊᓐᑦ ᒉ ᐅᐦᒋ ᑕᐦᑲᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐊᓂᔫ ᑖᓐ ᐁᐃᔑ ᐱᒫᒋᐦᐅᐧᑕᐤ ᐊᓐᒌ ᐊᓐᑦ ᑳ ᐧᐃᒋᐧᑕᐤ ᓀᔥᑦ ᑳ ᐅᐦᑕᐸᒋᐦᐅᐧᑕᐤ 
ᐊᓂᔫ ᐊᔅᒋᔫ᙮ ᐆ ᑳ ᑕᐦᑯᓯᑦ ᐲᓯᒻ 2009, ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᒌ ᐧᐄᐦᑕᒧᒡ ᐁᐃᐧᑌᐧᑖᐤ ᐊᓂᔫ ᑎᐯᔨᐦᒋᒉᓲᐦ ᒉ ᒋ 
ᐃᐦᑐᑕᒥᔨᒡ ᒉ ᒋ ᐃᐦᑕᑯᓂᔨᒡ ᐊᔮᐧᑳᐤ ᐁᐃᑌᔨᐦᑖᑯᓂᔨᒡ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᑖᓐ ᐁᐃᑌᔨᐦᑖᑯᓂᔨᒡ ᐊᔅᒋᔫ (SEA), ᒉᒌ 
ᐃᐦᑕᑯᐦᒡ ᐊᓐᑦ ᐁᐅᐦᑖᐸᒋᐦᐆᓈᓅᐦᒡ ᒉᐧᑳᓐ ᐊᓐᑌ ᒉ ᒋ ᐃᔑ ᐧᐃᒋᐦᐄᐧᐁᒪᑲᐦᒡ ᐁᐅᔑᐦᑖᑲᓅᐦᐧᑲᐤ ᒫᒃ ᐁᐧᐄᐸᔨᐦᑖᑲᓅᐦᐧᑲᐤ ᐊᓐ ᑖ ᒉ 
ᒌ ᐃᔑ ᐃᐦᑕᑯᐦᒡ, ᓀᔥᑦ ᐁᒪᓯᓈᑌᒡ ᑖᓐ ᒉ ᒌ ᐃᔑ ᓅᓯᓀᐦᐄᑲᓅᐦᒡ ᐁᓇᓈᑲᒋᐦᑖᑲᓅᐦᐧᑳᐤ ᓀᔥᑦ ᐊᓐ ᑖᓐ ᒉ ᐃᔑ ᐱᒥᐸᔨᐦᒡ ᒉᐧᑳᓐ 
ᐁᐃᐦᑑᑖᑲᓅᐦᒡ᙮  ᐆ ᓃᔅᑕᒻ ᑳ ᐃᔑ ᒋᐦᒋᐸᔨᐦᑖᑲᓅᒡ ᒉᔅᑎᓈᔥ ᒋ ᐹ ᓇᓈᑲᒋᐦᑖᑲᓅᐦ ᐊᔅᒌᐦᒡ ᐁᐃᔑ ᐃᐦᑕᑯᐦᒡ ᓀᔥᑦ ᑖᓐ ᒉ ᒋ 
ᐃᔑ ᐅᐦᑎᓰᓈᓅᐦᒡ ᐊᓐᑦ ᐅᐦᒋ ᑲᔦ ᒋ ᐹ ᓂᓯᑐᐦᑖᑯᓐ ᑌᑲᔅ, ᓃᑲᓂᐦᒡ ᐊᓂᑌ ᐄᔑ ᐊᓐ ᐁᐧᐄᐸᔨᐦᑖᑲᓅᐦᒡ ᐊᓐ ᐧᓈᕐᕠᕐᓐ ᐳᓛᓐ᙮

ᐆᑦ ᐆ ᒪᓯᓇᐦᐄᑲᓐ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐅᐦᑎᓀᐅᒡ ᐊᐧᐁᔫ ᐁᐊᔭᔨᒡ ᑲᔅᒋᐦᐆᐧᐃᓂᔫ ᐁᒌ 
ᐅᔑᐦᑖᔨᒡ ᒪᓯᓇᐦᐄᑲᓂᔫ ᐁᐧᐄᐦᑕᑯᓂᔨᒡ ᑖᓐ ᒉ ᐃᔑᓈᑯᓂᔨᒡ ᐊᓂᔫ 
ᐊᔮᐧᑳᐤ ᐁᐃᑌᔨᐦᑖᑯᓂᔨᒡ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᑖᓐ ᐁᐃᑌᔨᐦᑖᑯᓂᔨᒡ ᐊᔅᒋᔫ (SEA) ᐊᓐᑦ ᐅᒋ ᒉ ᒌ ᓅᑯᓂᔨᒡ ᑲᔦ ᑖᓐ 
ᒉ ᐊᑎ ᐃᔑᓈᑯᓂᔨᒡ ᒣᔅᑲᓈᔫ ᐅᑌ ᐃᑌᐦᒉ ᒉᐃᒥᔅ ᐯᐃ ᐊᔅᒌᐦᒡ᙮ ᐆ ᒫᒃ ᒪᓯᓇᐦᐄᑲᓐ ᐁᑯᑦ ᑳ ᐊᓯᑎᓂᑲᓅᐦᒡ ᑳ ᐃᑎᓯᐦᐊᒧᐧᐋᐧᑕᐤ 

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒋᔐᐅᒋᒫᐤ ᑯᐦᐸᓀᐤ ᑳ ᓇᓈᑲᒋᐦᑖᔨᒡ ᐊᓂᔫ ᐧᓈᕐᕠᕐᓐ ᐱᓛᓐ ᐊᓂᔫ ᑳ 
ᓰᑯᓂᔨᒡ 2010 ᓀᔥᑦ ᐊᓂᑌ ᒌᔑ ᐸᒋᔅᑎᓂᑲᓅ ᐊᓐ ᒪᓯᓇᐦᐄᑲᓐ ᐊᓐᒌ ᑳ ᒫᒨᐊᐸᑎᓯᐦᑲᐦᑕᐦᐧᑳᐤ ᒣᔅᑲᓈᔫ ᐁᐃᐦᑖᐧᑖᐤ ᓀᔥᑦ 
ᐊᓐᒌ ᑳ ᐊᐸᑎᓰᑲᐦᑖᐦᐧᑳᐤ ᑖᓐ ᒉ ᐃᔑ ᑲᓄᐧᐁᔨᐦᑖᑲᓄᔨᒡ ᐊᔅᒋᔫ ᑳ ᒫᒨᐊᐸᑎᓰᐦᑲᐦᑕᐦᐧᑲᐤ᙮ ᓅᒋᒦᐃᔨᔪ ᐧᐄᓂᐯᑰ ᐁᓈᑎᒫᑐᒡ, ᑳ 
ᑲᓄᐧᐋᐸᐦᑕᐦᐧᑳᐤ ᒉᐃᔑ ᑕᐦᑯᐦᐅᑌᔨᒡ ᐊᔅᒋᔫ ᑳ ᒫᒨᐊᐱᔅᑕᐦᐧᑳᐤ ᐊᓂᑌ ᑰᐯᒃ (AQEI) ᓀᔥᑦ ᒌ ᐃᐦᑖᐅᒡ ᒦᓐ ᑯᑕᑲᒡ ᐁᑲᓄᐧᐋᐸᐦᑕᐦᐧᑲᐤ 
ᐁᐃᔑ ᓇᓈᑲᒋᐦᑖᑲᓄᔨᒡ ᐊᔅᒋᔫ ᐁᑯᓐᒡ ᐅᒌ ᑳ ᒪᓯᓇᐦᐅᓱᐧᑕᐤ ᐊᓂᔫ ᒪᓯᓇᐦᐄᑲᓂᔫ ᐊᔮᐧᑳᐤ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᑖᓐ 
ᐁᐃᑌᔨᐦᑖᑯᓂᔨᒡ ᐊᔅᒋᔫ (SEA) ᐊᓂᑌ ᐧᓈᕐᕠᕐᓐ ᐲᓛᓐ ᒣᔅᑲᓅ ᐁᑲᓄᐧᐋᐸᐦᑖᑲᓅᐦᐧᑲᐤ᙮

ᐊᓐ ᒋᔐᐅᒋᒫᐤ ᑯᐦᐹᓀᐤ ᑳ ᓇᓈᑲᒋᐦᑖᑦ ᐊᓂᔫ ᐧᓈᕐᕠᕐᓐ ᐱᓛᓐ ᐁᔅᒄ ᓇᒧᐃ ᐅᒋ ᓂᐧᑫᐅᔅᐧᑖᐤ ᐊᓂᔫ ᑖᓐ ᑳ ᐃᔑ ᐸᒋᔅᑎᓂᒥᔨᒡ 
ᒪᓯᓇᐦᐄᑲᓂᔫ ᐊᓂᔫ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE)᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑳᐤ ᐁᔅᒄ ᒣᐧᑳᒡ ᐊᐸᑎᓰᐦᑲᐦᑕᒧᒡ ᒉ 
ᒌ ᓅᑯᐦᑖᐧᑖᐤ ᑖᓐ ᒉ ᐃᔑ ᐧᐄᒋᐦᐄᐧᐁᐸᔨᔨᒡ 
ᐊᔮᐧᑳᐤ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᑖᓐ ᐁᐃᑌᔨᐦᑖᑯᓂᔨᒡ ᐊᔅᒋᔫ (SEA) ᐊᓂᑌ ᐧᓈᕐᕠᕐᓐ ᐲᓛᓐ᙮ 

b)	 ᐊᔅᒌ ᐁᒥᔫᑲᓄᐧᐁᔨᐦᑖᑯᐦᒡ ᐁᑳ ᒉᐧᑳᓐ ᒉ ᒌ ᐃᐦᑑᑕᑲᓅᒡ ᐊᓐᑦ

ᐊᓐᑦ ᐁᐅᐦᒋ ᑲᓄᐧᐋᐸᐦᑖᑲᓅᐦᒡ ᐊᓐ ᐧᓈᕐᕠᕐᓐ ᐱᓛᓐ, ᑯᐯᒃ ᑎᐯᔨᐦᒋᒉᓲ ᒌ ᐧᐄᐦᑕᒻ ᐁᐃᑌᔨᐦᑕᒥᐦᐄᑯᑦ ᒉ ᒌ ᐃᑎᓱᐧᐁᑦ ᒥᑐᓐ ᐊᐱᐦᑑ 
ᐊᓂᔫ ᐊᔅᒋᔫ 50% ᒉ ᒥᔫᑲᓄᐧᐁᔨᐦᑖᑲᓄᔨᒡ ᐁᑳ ᒉᐧᑳᔫ ᒉ ᒌ ᐃᐦᑑᑖᑲᓄᔨᒡ ᐊᓂᑌ᙮ ᐊᓂᔫ ᐅᐦᒋ ᑖᓐ ᐁᐃᔑ ᑕᐦᑲᐦᐄᒉᐸᔨᔨᒡ 
ᐊᓂᔫ ᑳ ᐃᔑ ᐧᐃᔦᐃᐦᑖᑲᓄᔨᒡ ᐁᑲᓄᐧᐋᐸᐦᑖᑲᓄᐦᒡ ᐊᔅᒌ ᓀᔥᑦ ᐊᓐ ᑖᓐ ᐁᐃᔑ ᐃᐦᑕᑯᐦᒡ ᐊᓐᑦ ᐁᑲᓄᐧᐁᔨᐦᑖᑲᓅᐦᒡ ᐁᐃᔑ 
ᐧᐄᓱᐧᐋᑌᒡ ᓀᔥᑦ ᐁᐃᔑ ᐊᐸᑎᐦᒡ ᐊᓐ ᐊᔅᒌ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᑲᐧᑫᒋᐦᒉᔨᒨᒡ ᒉ ᒌ 
ᐸᒋᔅᑎᓂᐦᐧᑲᐤ ᐅᑕᔨᒧᐧᐃᓄᐧᐋᐤ ᐊᓐᑦ ᒪᓯᓇᐦᐄᑲᓂᐦᒡ ᑖᓐ ᑳ ᐃᔑ ᐧᐋᐧᐄᐦᑕᒪᑲᓄᔨᒡ ᐊᓂᑌ ᐄᔑ ᐁᐧᐄᒡ ᐊᐸᑎᓰᒥᑐᐧᑖ ᐊᐧᐁᓐᒌ 
ᐁᐊᔨᒥᐧᑕᐤ ᐁᔅᒄ ᐁᑳ ᒋᔅᒉᔨᐦᑖᑯᐦᑖᑲᓄᔨᒡ᙮ ᐊᓂᔫ ᑮᐹ ᐧᐁᒌᐦᒡ ᒌ ᐧᐄ ᐊᔨᒥᑐᑕᒧᒡ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᑳ ᐃᑕᔅᑌᔨᒡ "ᐁᑳ ᒉᐧᑳᔫ ᒉ ᒌ ᐃᐦᑑᑖᑲᓄᔨᒡ ᐊᓂᑌ" 
ᓀᔥᑦ ᐊᓂᔫ ᑖᓐ ᑳ ᐃᔑ ᑲᓄᐧᐊᐸᐦᑖᑲᓄᔨᒡ ᐃᔥᑯᑕᒃ 
ᑳ ᐧᐃᔦᐃᐦᑖᑲᓄᔨᒡ ᑖᓐᑦ ᒉ ᒥᔫᑲᓄᐧᐁᔨᐦᑖᑲᓄᔨᒡ 
ᐊᓂᔫ ᐊᔅᒋᔫ᙮ ᐊᓐ ᑳ ᓂᔅᑐᐊᐱᔅᑕᐦᐧᑳᐤ ᒌ 
ᐃᑖᑲᓅᒡ ᒉ ᒌ ᐊᓱᐧᐋᐸᐦᑕᐦᐧᑳᐤ ᐊᓂᔫ ᑯᑕᒋᔫ 
ᒋᐦᒋᐧᐁ ᒪᓯᓇᐦᐄᑲᓂᔫ ᒉ ᒌ ᐅᔑᐦᑖᑲᓄᔨᒡ ᔮᒄ ᒉ ᒌ 
ᐊᔨᒨᑕᐦᐧᑲᐤ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ᙮ 

2ᐁᐅᔑᐦᑖᑲᓅᐦᒡ ᐁᐅᔅᑳᒡ ᒉ ᑲᓄᐧᐁᔨᐦᑖᑲᓅᐦᒡ ᐊᔅᒌ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᓇᒧᐃ ᔮᒄ ᐅᐦᒋ ᐃᑌᔨᐦᑕᒥᐦᐄᑯᒡ ᒉ ᒌ ᓂᑐᒋᔅᒉᔨᐦᑖᐧᑲᐤ ᐊᓂᔫ 
ᐊᔅᒋᔫ ᐁᑲᓄᐧᐁᔨᐦᑖᑲᓄᔨᒡ ᐃᔅᑯᑕᒃ ᐊᓂᔫ ᐧᓈᕐᕠᕐᓐ ᐱᓛᓐ ᑳ ᐃᐦᑕᑯᓂᔨᒡ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᓵᔅ ᐊᓂᑌ 
ᑳ ᐅᐦᒋ ᒋᐦᒋᐸᔨᔨᒡ ᐁᑯᑦ ᓵᔅ ᑳ ᐅᐦᒋ ᒪᒥᑐᓀᔨᐦᑕᒥᐦᐄᑯᐧᑕᐤ ᐅᔫ ᐊᓂᔫ ᐅᐦᒋ ᑖᓐ ᒉᐃᔑᐱᔑ ᐊᐸᑎᓰᐦᑲᐦᑖᑲᓄᔨᒡ 
ᐊᓂᑌ ᐄᑌᐦᒉ ᒉᐃᒥᔅ ᐯᐃ ᐊᔅᒌᐦᒡ᙮

ᐧᐃᔭᐧᐋᐤ ᐁᐃᑌᔨᐦᑕᐦᐧᑳᐤ ᐊᓂᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE), ᐊᓂᔫ ᑖᓐ ᑳ ᐃᔑ ᐧᐄᔦᐃᐦᑕᑯᐦᐧᑲᐤ 
ᒉᐃᔑ ᑲᓄᐧᐁᔨᐦᑖᑯᐦᐧᑲᐤ ᐊᔅᒌ ᐊᓂᑌ ᐄᑌᐦᒉ ᒉᐃᒥᔅ ᐯᐃ ᐊᔅᒌᐦᒡ ᔮᐃᑌᐃ ᒋ ᐹ ᐧᐄᒉᐅᑑᒪᑲᓐ ᐊᓐ ᐅᒋ ᑖᓐ ᐁᐃᑕᔅᑌᒡ 
ᐊᓂᑌ 22 ᑳ ᐃᑕᓯᓈᑌᒡ ᓀᔥᑦ ᑲᔦ ᐊᓯᒋ, ᒉ ᒌ ᐃᐦᑖᑯᐦᒡ ᐊᓐ ᐁᐧᐄᔅᑌᒡ “ᐁᐃᐦᑕᑯᐦᒡ ᐁᐃᔑ ᒋᔅᑎᒫᐧᐁᔨᐦᑖᑯᐦᒡ 
ᐁᑲᓄᐧᐊᐸᒫᑲᓅᒡ ᓀᔥᑦ ᐁᐃᔑ ᒥᔮᑲᓅᑦ ᒉ ᒌ ᐃᔑ ᐧᐄᒋᐦᐃᐧᐁᑦ ᐄᔨᔫ ᑲᔦ ᒉ ᒌ ᐸᓯᒋᔅᑲᐦᐧᑲᐤ ᐊᓂᔫ ᐁᐧᐄᐦᑕᑯᓂᔨᒡ ᒉ 
ᐸᐃᔑ ᒋᔅᒉᔨᐦᑕᒥᐦᐋᑲᓄᔫ ᓀᔥᑦ ᑖᓐ ᒉ ᐃᐦᑎᔨᒡ ᐊᐧᐁᔫ ᐁᐊᔨᒥᔅᑎᒫᑯᐧᑕᐤ” (para.22.2.2c)

ᐆ ᒫᒃ ᐅᐦᒋ, ᔮᐧᑳᐤ ᒋ ᐹ ᐃᔑ ᑲᓄᐧᐋᐸᐦᑖᑲᓅᐦ ᒪᓯᓇᐦᐄᑲᓐ ᐊᓂᑌ ᐄᔨᔫ ᐃᐦᑖᐧᐃᓂᐦᒡ ᐁᐅᒋ ᐸᒋᔅᑎᓂᑲᓅᐦᐧᑲᐤ 
ᐁᐧᐄᐦᑕᑯᐦᐧᑲᐤ ᑖᓐᑦ ᐁᐃᑌᔨᐦᑖᑲᓅᐦᒡ ᒋ ᐹ ᐃᔑ ᑲᓄᐧᐁᔨᐦᑖᑲᓅ ᐊᔅᒌ᙮ ᑲᔦ ᒫᒃ ᐁᑲᓄᐧᐋᐸᐦᑖᑲᓅᐦᒡ ᐊᓐ ᐊᔅᒌ ᐧᐄ 
ᐃᔨᔫ ᓵᔅ ᐧᐁᔅᑲᒡ ᐁᒌ ᐃᐦᑖᑦ ᐊᓐᑦ ᐊᔅᒌᐦᒡ, ᑲᔦ ᐁᑲᓄᐧᐊᐸᐦᑖᑲᓅᐦᐧᑲᐤ ᐊᓂᔫ ᐅᑕᔨᐦᑐᐧᐃᓐ ᐁᒋᔅᑎᒫᐧᐁᔨᐦᑕᒥᐦᐄᑯᑦ 
ᐁᑯᓐ ᐅᔫ ᒋ ᐹ ᐊᐸᑎᓂᔫ ᓀᔥᑦ ᑲᔦ ᐊᓂᔫ ᐁᐃᔑ ᒋᔅᑎᒫᐧᐁᔨᐦᑕᒥᐦᐄᑯᐧᑕᐤ ᐊᔅᒋᔫ᙮ ᐆ ᒫᒃ ᒉ ᒌ ᐃᔑ ᑲᓄᐧᐊᐸᐦᑖᑲᓅᒡ 
ᒥᔅᑕᐦᐄ ᑖᐧᐯ ᓅᑯᓐ ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ, ᑖᓐᑦ ᐁᐊᑎ ᐃᐦᑕᑯᐦᐧᑲᐤ ᐅᔅᑲᒡ ᑳ ᒌ ᐧᐄᒋᐧᑕᐤ ᒥᓯᐧᐁ ᐊᓂᔫ ᐸᐦᐯᔭᒄ 
ᐄᐦᑕᐧᐃᓐᐦ ᓀᔥᑦ ᑲᔦ ᐸᐦᐯᔭᑯᑌᓅ ᐄᔨᔫᒡ᙮ ᐊᓂᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐃᔑ ᐧᐄᐦᑕᒧᒡ 
ᐊᓐ ᐁᐧᐄ ᑲᓄᐧᐁᔨᐦᑖᑲᓅᐦᒡ 12% ᐁᐄᓈᓅᐦᒡ ᐊᓐ ᐁᐃᔅᐱᓵᒡ ᐊᓐᒋ ᐊᔅᒌ ᑖᓐᑦ ᐁᐊᑎ ᐃᐦᑖᑯᐦᒡ ᓇᒧᐃ ᒋ ᐹ ᐅᐦᒋ 
ᐄᔑᓈᑯᓐ ᒧᐧᐁᐦᒡ ᐁᑲᓄᐧᐁᔨᐦᑖᑲᓄᐦᒡ ᒥᒄ 12% ᐊᓐ ᐁᐃᔅᐱᓵᒡ ᒉᐃᒥᔅ ᐯᐃ ᐊᔅᒌᐦ ᒥᔅᑌᔅᑲᒥᒡ ᐁᑲᓄᐧᐋᐸᐦᑖᑲᓅᐦᒡ, 
ᒫᒃ ᑲᔦ ᓇᒧᐃ ᒉ ᒋ ᐱᔅᒉᔨᐦᑖᑲᓅᐦᒡ ᐊᓐ ᐊᔅᒌ ᐁᑲᓄᐧᐁᔨᐦᑖᑯᐦᒡ ᑖᓐ ᐁᒌᐦᑳᔦᐃᐦᑕᐦᐧᑲᐤ᙮

ᐅᔫ ᒫᒃ ᐅᐦᒡ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᒌ ᓂᔅᑯᒨᒡ ᐊᓂᔫ ᐊᔅᒋᔪ 
ᒉ ᑲᓄᐧᐁᔨᑖᑯᓂᔨᒡ ᑖᓐ ᑳ ᐃᔑ ᐧᐄᐦᑕᒥᔨᒡ 
ᓀᒥᔅᑳ ᐃᔨᔫᐦ ᓀᔥᑦ ᒌ ᐧᐄᐦᑕᒧᒡ ᐁᒌ ᐃᑌᐧᑖᐤ ᒉ 
ᒌ ᐸᐦᑲᓂᓯᓇᐦᐄᑲᓄᔨᒡ ᐊᓂᔫ ᐊᔅᒋᔫ ᐊᓐᑦ ᐁᐅᒋ 
ᑲᓄᐧᐊᐸᐦᑖᑲᓄᔨᒡ ᓇᑎᕋᓪ ᐦᐁᕆᑎᒡ ᐧᑲᓐᓯᕐᕙᓯᓐ 
ᐋᑭᑦ ᑳ ᐃᔑᓂᐦᑳᑌᔨᒡ᙮ ᐊᓐ ᒋᔐᓵᑲᐦᐄᑲᓐ ᐊᔅᒌ 
ᐁᑯᑦ ᑲᔦ ᐁᐊᓯᑎᓯᓈᑌᒡ ᐊᓐ ᐁᕙᓐᔅ ᓴᑲᐦᐄᑲᓐ 
ᑲᔦ ᐁᐅᐦᒋ ᑲᐦᒋᓯᓈᑌᒡ ᐊᓐ ᐱᐧᕌᑦᐹᒃ ᓰᐲ᙮ ᑲᔦ 
ᒫᒃ ᐊᔅᑎᓯᓈᑌᐤ ᐊᓐᑦ ᑖᓐᑦ ᑳ ᐃᐦᑕᑯᐦᒡ ᐧᐁᔅᑲᒡ 
ᓀᒥᔅᑳ᙮ ᑲᔦ ᒫᒃ, ᐃᐦᑖᐅᒡ ᒫᓐ ᐊᓂᑌ ᐊᑎᐦᑯᒡ, 
ᐁᐃᔑᓈᑯᓯᐧᑕᐤ ᐅᒋ ᐊᐧᐁᔒᔥᒡ ᒧᔮᒻ ᐁᐊᑎ 
ᒣᐦᒋᐦᐋᑲᓅᐧᑕᐤ᙮

3ᐁᐃᔑ ᑕᐦᑯᐦᐅᑯᐧᑕᐤ ᒣᔅᑲᓅ ᐁᐅᔑᐦᑖᑲᓄᔨᐧᑳᐤ ᐊᓂᑌ ᓅᐦᒋᒦᐦᒡ 
ᐊᓐᒌ ᐊᑎᐦᑯᒡ  

ᐅ 2009 ᑖᓐ ᑳᐃᔑ ᐧᐄᐦᑕᐦᐧᑳ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐊᓂᔫ ᑳ ᐃᔑ ᐊᐦᒋᐸᔨᐦᑖᑲᓄᔨᒡ ᑖᓐ 
ᐁᐃᔑ ᓇᓈᑲᒋᐦᑖᑲᓄᔨᒡ ᓅᐦᒌᒦᐦᒡ ᒌ ᐧᐄᐦᑕᒧᒡ ᐁᑳ ᓈᔅᒡ ᐅᐦᒋ ᓂᐦᐋᒋᐦᐄᑯᐧᑕᐤ ᐊᓂᔫ ᑳ ᐃᔑ ᐧᐃᔦᐃᐦᑖᑲᓄᔨᒡ 4,200 
ᑳ ᑕᐦᐧᑲᐧᑲᐤ ᐊᔅᒋᔫ ᑎᐸᐦᐄᐦᑳᓐ ᒉᐃᔑᐱᔑ ᐅᔑᐦᑖᑲᓄᔨᐧᑳᐤ ᒣᔅᑲᓅᐦ ᐊᓂᑌ ᓅᐦᒋᒦᐦᒡ ᐊᓐᑦ ᐅᐦᒋ ᐊᓐ ᐊᔅᒋᔫ ᐊᒋᐦᑖᓱᓐ 
2008 ᐊᓂᑌ ᒫᒃ ᐄᔑ 2013᙮ ᐊᓐᒋ ᑳ ᓂᔅᑐᐊᐱᐧᑕᐤ ᑖᐧᐯᐦᑕᒧᒡ ᐊᓂᔫ ᑖᓐ ᐁᐃᔑᐱᔑ ᐅᔑᐦᑖᑲᓄᔨᐧᑲᐤ ᒣᔅᑲᓅ ᒥᔅᑕᐦᐄ ᒋᑲ 
ᑖᐦᑯᐦᐅᑰᒡ ᐃᔨᔫᒡ ᐊᓂᔫ ᑖᓐ ᑳ ᒌ ᐃᐦᑎᐧᑕᐤ ᓀᔥᑦ ᑳ ᒌ ᐃᔑ ᐧᐃᒋᐦᐄᓱᐧᑕᐤ᙮ ᐊᓂᔫ ᒫᒃ ᑖᓐ ᒉᐃᔑ ᐃᐦᑑᑖᑯᐧᑕᐤ ᐊᑎᐦᑯᒡ 
ᐁᑯᓐ ᐅᔫ ᓄᐧᐊᒡ ᒥᔅᑕᐦᐄ ᒉ ᐄᐦᑑᑖᑯᐧᑕᐤ᙮ 

a)  ᐊᑎᑯᒡ ᓅᒋᒦᐦᒡ ᑳ ᐃᐦᑖᐧᑕᐤ
ᐁᑯᓐ ᐁᐃᔥ ᑲᓄᐧᐋᐸᒫᑲᓅᐧᑕᐤ ᐊᑎᐦᑯᒡ ᒧᔮᒻ ᐊᓐᒌ ᐊᐧᐊᔒᔑᒡ ᑳ ᑯᔅᐱᓈᑌᔨᐦᑖᑯᓯᐧᑕᐤ ᒉ ᒌ ᐊᑎ ᒣᐦᒋᐦᐱᓂᑖᑲᓅᐧᑕᐤ 
ᐊᓂᑌ ᑲᓇᑖ ᐊᐧᐁᔒᔥ ᐧᐄᓱᐧᐁᐅᓯᓇᐦᐄᑲᓂᐦᒡ ᐁᐅᒋ ᑲᓄᐧᐋᐸᒫᑲᓅᐧᑕᐤ ᓀᔥᑦ ᒦᓐ ᐁᐃᐦᑕᑯᓂᔨᒡ ᐁᐃᔑ ᑲᓄᐧᐋᐸᒪᑲᓅᐧᑕᐤ “ᑳ 
ᐧᐁᐦᑎᓰᐧᑖᐤ ᐁᓂᐸᐦᐋᑲᓅᐧᑖᐤ ᐊᐧᐁᔒᔑᒡ” ᐊᓂᑌ ᐅᐦᒋ ᑯᐯᒃ ᐧᐄᓱᐧᐁᐅᓯᓇᐦᐄᑲᓂᐦᒡ ᐊᓐᑦ ᐧᐁᐦᒋ ᑲᓄᐧᐋᐸᒪᑲᓅᐧᑖᐤ ᐊᐧᐁᔑᔑᒡ 
ᐁᑯᔅᐱᓈᑌᔨᐦᑖᑲᓱᐧᑕᐤ ᒉ ᒋ ᒣᐦᒋᐦᐱᓂᑖᑲᓅᐧᑖᐤ ᓀᔥᑦ ᐁᐧᐁᐦᑎᓰᐧᑖᐤ ᒉ ᒌᓂᐸᐦᐋᑲᓅᐧᑖᐤ᙮ ᐅᒌ ᓅᐦᒋᒦᐦᒡ ᑳ ᐃᐦᑖᐧᑕᐤ 
ᐊᑎᐦᑯᒡ ᓂᑐᐧᐁᔨᐦᑖᑯᓲᒡ ᐊᓂᑌ ᑖᓐ ᐁᐃᔑ ᐱᒫᒋᐦᐅᐧᑕᐤ ᐃᔨᔫᒡ ᐅᑌ ᐄᑌᐦᒉ ᑯᐯᒃ᙮ ᐊᓂᔫ ᐁᐃᔑ ᒥᔫᔮᐧᑖᐤ ᐊᓐᒌ ᐊᑎᐦᑯᒡ, 
ᓀᔥᑦ ᐊᓂᔫ ᐁᐃᔑᐱᔑ ᐧᐁᔫᑎᓰᐧᑖᐤ, ᒥᔅᑕᐦᐄ ᐃᐦᑕᑯᓂᔫ ᑖᓐ ᐁᐃᔑ ᐧᐃᒋᐦᐄᑯᐧᑖᐤ ᐊᓐᒌ ᐃᐦᑕᐧᐃᓂᐦ ᐊᓂᑌ ᒌᐧᐁᑎᓅᑖᐦᒡ ᑳ 
ᐃᐦᑕᑯᐦᐧᑲᐤ᙮ ᐊᓂᔫ ᒫᒃ ᐁᐃᔑ ᒋᔅᒉᔨᐦᑖᑯᓯᐧᑦ ᐊᑎᐦᒄ ᐁᑳ ᓈᔥᒡ ᐊᑎ ᐄᑖᑦ ᐁᐃᑌᔨᐦᑖᑯᓯᑦ ᒥᔅᑕᐦᐄ ᒫᒥᑐᓀᔨᐦᑕᒥᐦᐄᐧᐁᐤ ᐆ 
ᐁᐃᔑᐸᔨᐦᒡ᙮

ᐊᓐᒋ ᑳ ᒌ ᓈᓂᑐᒋᔅᒉᔨᐦᑕᐦᐧᑳᐤ ᒉᐧᑲᔫᐦ ᐁᑯᓐ ᐁᐃᑌᔨᐦᑕᒥᐦᐄᑯᐧᑕᐤ ᒧᔮᒻ ᒥᔅᑕᐦᐄ ᐁᐃᑑᑖᑯᒡ ᐊᑎᐦᒄ ᐊᓂᑌ ᓄᐦᒋᒦᐦᒡ ᑳ 
ᐃᐦᑖᑦ ᐊᓂᔫ ᒥᔅᑕᐦᐄ ᐁᐊᐸᑎᓯᓈᓅᔨᒡ ᐊᓂᑌ ᒧᔮᒻ ᐁᒥᔅᑲᓈᐦᑳᓄᔨᒡ, ᓀᔥᑦ ᐊᓂᔫ ᒥᓯᐧᐁ ᑖᓐ ᐁᐊᑎ ᐃᑖᐸᑎᓯᓈᓅᔨᒡ 
ᐊᓂᑌ ᓅᐦᒋᒦᐦᒡ ᓀᔥᑦ ᐁᑯᓐ ᐅᔫ ᒉ ᒌ ᐃᐦᑑᑖᑯᑦ ᐊᑎᐦᒄ ᐁᑳ ᒉ ᒌ ᓂᐦᑖᐅᒋᐦᐅᑦ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ 
(JBACE) ᒫᒥᑐᓀᔨᐦᑕᒥᐦᐄᑰᒡ ᐁᑳ ᒌ ᓂᓯᑑᓄᐧᐋᑲᓅᐧᑕᐧᐁᓐᒡ ᐊᓐᒌ ᐊᑎᐦᑯᒡ ᑳ ᑯᔅᐱᓈᑌᔨᐦᑖᑯᓯᐧᑕᐤ ᒉ ᒌ ᐊᑎ ᒣᐦᒋᐦᐅᐧᑖᐤ, 
ᐁᑯᑦ ᒉ ᒌ ᐅᐦᒋ ᐅᔅᑖᐸᔨᐦᒡ ᐁᐧᐄ ᓂᐦᑖᐅᒋᐦᐋᑲᓅᑦ ᐊᑎᐦᒄ᙮ ᐊᓐ ᐁᐃᔑᐱᔑ ᒥᔅᑖᐦᐄ ᐃᐦᑕᑯᐦᒡ ᐁᒣᔅᑭᓈᐦᑲᓅᐦᒡ ᐃᐦᑕᑯᓐ 
ᑖᐧᐯ ᑌᑲᔅ ᒉ ᒌ ᓂᑐᒋᔅᒉᔨᐦᑖᑲᓅᐦᒡ ᑖᓐ ᐁᐃᔅᐸᔨᐦᐄᐧᐁᒡ ᓀᔥᑦ ᒦᓐ ᒉ ᒌ ᑲᓄᐧᐋᐸᐦᑖᑲᓅᐦᒡ ᒧᔮᒻ ᑖᓐ ᐁᐃᑕᔅᑌᒡ ᐊᓂᑌ 
ᓂᔅᑯᒧᐧᐃᓂᐦᒡ, ᑲᔦ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐧᐄ ᒉᔅᑎᓈᐦᐆᒡ ᐊᓂᔫ ᑳ ᐊᐸᑏᓰᐦᑲᐦᑕᒥᔨᒡ ᑖᓐ 
ᐁᐃᔑ ᑖᐦᑲᐦᐄᒉᐸᔨᔨᒡ ᐊᓂᑌ ᐊᔅᒌᐦᒡ ᓀᔥᑦ ᑖᓐ ᐁᐃᔑ ᐅᐦᑖᐸᐦᒋᐦᐅᓈᓅᔨᒡ ᐊᓂᑌ ᐊᔅᒌᐦᒡ ᓀᔥᑦ ᐊᓂᔫ ᐁᐃᐦᑑᑖᑲᓄᔨᒡ 
ᒦᓐ ᐁᑲᓄᐧᐋᐸᐦᑖᑲᓄᔨᒡ (22 ᑳ ᐃᑕᓯᓈᑌᔨᒡ) ᔮᐃᑌᐃ ᑌᑲᔅ ᒉ ᒌ ᑲᓄᐧᐋᐸᐦᑕᐦᐧᑲᐤ ᑖᓐ ᐁᐃᐦᑑᑖᑯᐧᑕᐤ ᐊᑎᐦᑯᒡ ᐊᓂᔫ 
ᐁᒥᔅᑕ ᒣᔅᑭᓈᐦᑲᓄᔨᒡ ᐊᓂᑌ ᐄᔑ ᓅᐦᒋᒦᐦᒡ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑲᔦ ᒌ ᒋᔅᒉᔨᐦᑕᒥᐦᐁᐅᒡ 
ᐊᓂᔫ ᐊᓂᑌ ᑲᓇᑖ ᒋᔐᐅᒋᒫᓇᓐᒡ ᐊᓂᔫ ᑳ ᓇᓈᑲᒋᐦᑖᔨᒡ ᑖᓐ ᐁᐃᔑ ᑲᓄᐧᐋᐸᐦᑖᑲᓄᔨᒡ ᐁᐃᑖᐸᑎᓂᔨᒡ ᐊᓂᔫ ᐊᔅᒌ ᐁᐃᔑ 
ᓇᓈᑲᒋᐦᑖᑲᓅᒡ ᐧᐃᓱᐧᐁᐧᐃᓂᔫ ᐊᓂᑌ ᐅᐦᒡ ᑲᓇᑖ᙮

ᐅᑦ ᒎᓐ ᐲᓯᒻ 2010, ᐊᓐᒌ ᑳ ᓂᔅᑐᐊᔅᐱᔅᑕᐦᐧᑲᐤ ᒌ ᑲᐧᑫᒋᐦᒉᔨᒨᒡ ᐊᓂᔫ ᒦᓐ ᐁᑲᓄᐧᐋᐸᐦᑖᑲᓄᔨᒡ ᒉ ᒌ ᒣᔅᑭᓈᐦᑲᓄᔨᒡ ᒉ 
ᒌ ᓂᑲᐸᔨᔨᒡ ᐱᑎᒫ ᐹᑎᔅ ᑲᔦ ᐧᐃᔭᐧᐋᐤ ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ 
ᓀᔥᑦ ᐊᐧᐁᔒᔥᒡ ᒌ ᐸᒋᔅᑎᓂᐦᐧᑳᐧᐁᓐᒡ ᑖᓐ ᐁᐃᔑ ᒥᔅᑯᐧᐋᐦᑖᐧᑖᐤ ᐊᑎᐦᐧᑲ ᐁᓇᓈᑲᒋᐦᐋᑲᓄᔨᒡ ᑖᓐ ᐁᐃᔅᐸᔨᔨᒡ᙮ ᑲᔦ ᐊᓐᒌ 
ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐊᔨᒥᐦᐁᐅᒡ ᐊᓂᔫ MRNF ᒉ ᒌ ᒦᑯᐧᑕᐤ ᒥᓯᐧᐁ ᐊᓂᔫ ᑖᓐ ᑳ ᐧᐄᔑ 
ᒋᔅᒉᔨᐦᑖᑲᓄᔨᒡ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᒌ ᒥᐦᒉᐧᐁᔨᐦᑕᒧᒡ ᐁᒌ ᐃᔑᓈᑯᓂᔨᒡ ᐹᑎᔅ ᐁᒌ ᐊᐸᒋᐦᑖᐧᑕᐤ ᐊᓂᔫ ᐧᐄᓱᐧᐁᐧᐃᓂᔫ 
ᐁᑲᓄᐧᐋᐸᐦᑖᑲᓄᔨᒡ ᒉ ᒌ ᐊᔮᑦ ᐊᐧᐁᓐ ᒪᓯᓇᐦᐄᑲᓐ ᓀᔥᑦ ᐊᓂᔫ ᑖᓐ ᐧᐋᐃᔑ ᒋᔅᒉᔨᐦᑕᐦᒃ ᐊᐧᐁᓐ ᒉᐧᑳᔫ ᒧᔮᒻ ᐊᓂᔫ ᑖᓐ ᒋ ᐹ 
ᐃᔑ ᐸᒋᔅᑎᓇᒧᒡ ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF᙮

ᐊᓂᔫ ᒫᒃ ᒉ ᒌ ᐃᐦᑑᑕᐦᐧᑲᐤ ᐊᓂᔫ ᑖᓐ ᑳ ᐃᑐᓱᒫᑲᓅᐧᑕᐤ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᔮᐃᑌᐃ 
ᒋ ᐹ ᐅᐦᑎᓇᒧᒡ ᐊᓂᔫ ᒥᓯᐧᐁ ᑖᓐ ᐧᐋᐃᔑ ᒋᔅᒉᔨᐦᑕᐦᐧᑲᐤ ᐊᓂᔫ ᑮᐹ ᐁᐃᔑ ᓂᑐᐧᐁᔨᐦᑖᑯᓂᔨᒡ ᐊᓂᑌ ᐅᒋ ᒋᔐᐅᒋᒫᓇᓐᒡ 

ᐊᓐᑦ ᒉ ᒌ ᐅᐦᒋ ᐃᐦᑑᑕᐦᐧᑲᐤ ᑌᑲᔅ ᑕᓂᔫ ᐊᓂᔫ ᑳ ᐃᔑ ᐳᑯᓭᔨᐦᑖᑯᓯᐧᑕᐤ ᒉ ᒌ ᐃᑖᐸᑎᓯᐧᑕᐤ ᐊᓐᑦ ᒉ ᒌ ᐅᐦᒋ ᐧᐄᐦᑎᒫᒉᐧᑕᐤ 
ᓀᔥᑦ ᒉ ᒌ ᐅᐦᒋ ᒋᔅᒉᔨᐦᑕᒥᐦᐄᐧᐁᐧᑕᐤ᙮ ᓂᐧᐄ ᐸᒋᔅᑎᓀᓈᓐ ᓂᑕᔨᒧᐧᐃᓈᓐ ᒉ ᒌ ᐊᔮᐧᑕᐤ ᑲᔅᒋᐦᐆᐧᐃᓂᔫ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ 
ᑖᐧᐯ ᒉ ᒌ ᐊᔮᐧᑖᐤ ᐊᓂᔫ ᑖᓐ ᐁᐃᔑ ᓂᑐᐧᐁᔨᐦᑕᐦᐧᑳᐤ ᐊᓐᑦ ᒉ ᒌ ᐅᐦᒋ ᐃᐦᑑᑕᐦᐧᑲᐤ ᐊᓂᔫ ᑖᓐ ᑳ ᐃᔑ ᐳᑯᓭᔨᐦᑖᑯᓯᐧᑕᐤ ᒉ ᒌ 
ᐃᑖᐸᑎᓯᐧᑕᐤ ᒧᔮᒻ ᑖᓐ ᐁᐃᔑ ᐧᐄᐦᑕᑯᓂᔨᒡ ᐊᓂᑌ ᐅᐦᒋ ᒉᐃᒥᔅ ᐯᐃ ᒌᐧᐁᑎᓅᑕᐦᒡ ᑯᐯᒃ ᓂᔅᑯᒧᐧᐃᓐᐦᒡ JBNQA, ᑲᔦ ᒫᒃ ᐊᓂᔫ 
ᐁᓇᓈᑲᒋᐦᑖᑲᓄᔨᒡ ᑖᓐ ᐁᐃᔑ ᐊᔮᐧᑕᐤ ᐃᔨᔪᒡ ᑲᔅᒋᐦᐆᐧᐃᓂᔫ᙮ ᐹᑎᔅ ᒫᒃ ᐸᒋᔅᑎᓂᑲᓅᐦᒉ ᐆ ᑳ ᐧᐄᔑ ᒋᔅᒉᔨᐦᑕᑯᐦᒡ, ᐁᒄ ᐊᓐᒌ ᑳ 
ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐁᑯᓐ ᐁᐃᔑ ᑖᐧᐯᔨᐦᑕᐦᐧᑲᐤ ᐁᑯᑦ ᑖᐧᐯ ᒉᒌ ᐅᒋ ᓲᐦᒋᓰᒪᑲᓂᔨᒡ ᒉ 

b)	 ᒥᓯᐦᑌ ᐁᐃᔑ ᑲᓄᐧᐋᐸᐦᑖᑲᓅᐦᒡ ᒦᓐ ᐁᐧᐄᓂᐦᑖᐅᒋᐦᑖᑲᓅᐦᒡ ᒉᐧᑳᓐ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᑲᐧᑫᒋᒣᐅᒡ ᐊᓂᔫ ᐊᐧᐁᔒᔕᐦ ᑳ ᓇᓈᑲᒋᐦᐋᔨᒡ ᐅᑦ ᑲᓂᑖ ᒉ ᒌ 
ᐧᐋᐸᐦᑏᑯᐧᑕᐤ ᑖᓐ ᐁᐃᔑ ᒋᔅᒉᔨᒪᔨᒡ ᐁᐃᔅᐸᔨᔨᒡ ᐊᑎᐦᐧᑲ ᐊᓂᑌ ᓅᐦᒋᒦᐦᒡ ᑳ ᐃᔑ ᐃᐦᑖᔨᒡ ᓀᔥᑦ ᑖᓐ ᐧᐋ ᐃᐦᑑᑖᑲᓄᔨᒡ ᐊᓂᑌ 
ᐅᐦᒋ ᑲᓇᑖ ᒋᔐᐅᒋᒫᓇᓐᒡ ᐁᐧᐄ ᐧᐄᒋᐦᑖᑲᓄᔨᒡ ᒦᓐ ᒉ ᒌ ᐃᔑᓈᑯᓂᔨᒡ ᒉ ᒌ ᐊᑎ ᐃᐦᑖᔨᒡ ᐊᑎᐦᐧᑳ᙮ ᓅᑯᓐ ᑮᐹ ᑖᐧᐯ ᐧᐁᑖᐦᒡ ᐁᑳ 
ᓈᔥᒡ ᐊᑎ ᒋᔅᒉᔨᐦᑖᑯᓯᑦ ᐊᑎᐦᒄ ᐁᐄᑌᔨᐦᑖᑯᓯᑦ ᒥᓯᐧᐁ ᐊᓂᑌ ᐅᑌ ᑲᓇᑖ, ᓵᔅ ᒫᒃ ᐧᐃᔦᔥ ᓂᔮᓄᒥᑕᓅ ᐱᐳᓐᐦ ᐅᔫ ᑳ ᐃᔑᐱᔑ 
ᒋᔅᒉᔨᐦᑖᑯᓯᑦ ᐁᐃᔅᐸᔨᑦ᙮ ᐋᑦ ᐁᒌ ᐃᑎᓯᓇᐦᐧᐋᑲᓅᐧᑕᐤ ᒧᔮᒻ ᐁᑯᔅᐱᓈᑌᔨᐦᑖᑯᓯᐧᑖᐤ ᐊᓂᔫ ᒉ ᒌ ᐃᔅᐸᔨᐧᑖᐤ ᓵᔅ ᐅᑦ 2003 
ᑳ ᐃᑕᓯᓈᑌᒡ ᐊᔅᒋᔫ ᐊᒋᐦᑖᓱᓐ, ᔮᐸᒡ ᐃᔑᓈᑯᓐ ᐹᑎᔅ ᒥᐦᒉᑐ ᐱᐳᓐᐦ ᐊᓂᑌ ᓃᔅᑕᒥᐦᒡ ᔮᒄ ᒉ ᒌ ᐊᐸᑎᐦᒡ ᐊᓐ ᑖᓐ ᑳ ᐃᔑ 
ᐧᐃᔅᑖᑲᓅᐦᒡ ᒉ ᒌ ᐃᐦᑑᑖᑲᓅᐦᒡ ᐁᐧᐄᒋᐦᑖᑲᓅᐦᒡ ᒦᓐ ᒉ ᒌ ᐊᑎ ᓂᐦᑕᐅᒋᐦᐅᐧᑕᐤ ᐊᑎᐦᑯᒡ᙮

ᐊᓐᒌ ᐧᐃᓂᐯᑰ ᓅᐦᒋᒦᐃᔨᔫ ᐁᓈᑎᒫᑐᒡ ᓀᔥᑦ ᑯᑕᑲᒡ ᐊᐧᐁᓐᒌ ᐁᒥᓀᓰᐧᑕᐤ ᐁᐊᐸᑎᓰᐦᑲᐦᑕᐦᐧᑳᐤ ᑖᓐ ᐁᐃᔑ ᓇᓈᑲᒋᐦᑖᑲᓄᔨᒡ 
ᐊᔅᒋᔫ ᑲᔦ ᐧᐃᔭᐧᐋᐤ ᒥᐦᒌᐧᐁᔨᐦᑕᒧᒡ ᑖᓐ ᐁᐃᔑᐱᔑ ᐁᑳ ᐃᐦᑕᑯᓂᔨᒡ ᐊᓐᑦ ᒉ ᒌ ᐅᐦᒋ ᐧᐃᒋᐦᑖᑲᓅᐦᒡ ᒉ ᒌ ᐊᑎ ᓂᐦᑕᐅᒋᐦᐅᑦ ᒦᓐ 
ᐊᑎᐦᒄ᙮ ᒥᔅᑕᐦᐄ ᒋᔅᑌᔨᐦᑕᒥᐦᐄᑰᒡ ᐃᔨᔫᒡ ᒉ ᒌ ᐧᐋᐸᐦᑕᐦᐧᑲᐤ ᒦᓐ ᐁᐊᑎ ᓂᐦᑖᐅᒋᐦᐆᔨᒡ ᐊᑎᐦᐧᑲ ᐊᓂᔫ ᑮᐹ ᐅᐦᒋ ᑖᓐ ᐁᐃᔑ 
ᐊᔮᐧᑕᐤ ᑲᔅᒋᐦᐆᐧᐃᓂᔫ ᐊᓂᑌ ᓂᔅᑯᒧᐧᐃᓂᐦᒡ ᐁᐃᔑ ᐧᐄᐦᑕᑯᓂᔨᒡ᙮

4ᑖᓐ ᐁᐃᔑ ᑕᐦᑲᐦᐄᒉᐸᔨᐦᒡ ᐁᓅᑎᓯᓈᓅᐦᒡ ᐊᓂᑌ ᐊᔅᒌᐦᒡ
ᐁᓅᑎᓯᓈᓅᐦᒡ ᓵᔅ ᐧᐁᔅᑲᒡ ᑳ ᐯᒋ ᐃᐦᑕᑯᐦᒡ ᐅᑌ ᐄᑌᐦᒉ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓐ ᐊᓐᒌᔥ ᐁᐃᔅᐱᔅ ᔔᓕᔮᐅᒡ ᐁᐃᑌᔨᐦᑖᑯᐦᒡ 
ᐱᐧᔮᐱᔅᒄ, ᐁᑎᐸᐦᐄᑲᓅᐦᒡ ᓀᔥᑦ ᐁᐊᐸᑎᓯᐦᑲᐦᑖᑲᓅᐦᒡ ᐊᔅᒌ ᓈᔥᒡ ᑖᐧᐯ ᐧᐁᔫᒋᐸᔫ, ᑲᔦ ᐅᓵᐅᔔᓕᔮᓈᐱᔅᑫ ᓀᔥᑦ ᑳ ᔔᓕᔮᐅᑦ 
ᐊᓯᓃ ᐁᑲᓄᐧᐋᐸᒫᑲᓅᑦ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᔮᐃᑌᐃ ᒋᐸ ᑲᓄᐧᐋᐸᐦᑕᒧᒡ ᑖᓐ ᑳ ᐯᒋ 
ᐃᔅᐸᔨᐦᐄᐧᐁᔨᒡ ᐁᓅᑎᓯᓈᓅᔨᒡ ᐅᑌ ᐊᔅᒌᐦᒡ ᐊᓂᑌ ᐧᐁᔥᑲᒡ᙮

a)	 ᐁᐊᐦᑎᓯᓇᐦᐄᑲᓅᐦᒡ ᐊᓐ ᐁᓅᑎᓯᓈᓅᐦᒡ ᐧᐄᓱᐧᐁᐅᓯᓇᐦᐄᑲᓐ

ᐃᔅᑯᑕᒃ ᑳ ᐧᐄᔅᑌᒡ ᐊᓐ ᑯᐯᒃ ᒋᔐᐅᒋᒫᐅᓯᓇᐦᐄᑲᓐ 79 ᑳ ᐃᑎᓯᓈᑌᒡ, ᐧᐄᓱᐧᐁᐧᐃᓐ ᒉ ᒌ ᐊᐦᑎᓯᓇᐦᐄᑲᓅᐦᒡ ᐁᓅᑎᓯᓈᓅᐦᒡ 
ᐧᐄᓱᐧᐁᐅᓯᓇᐦᐄᑲᓐ, ᐁᑯᓐ ᐊᓐ ᑳ ᐧᐄᔅᑖᑲᓅᐦᒡ ᒉ ᒌ ᐊᔨᒨᑌᒡ,ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐸᒋᔅᑎᓇᒧᒡ 
ᐅᑎᑌᔨᐦᑕᒧᐧᐃᓄᐧᐋᐤᐦ ᔮᐃᑌᐃ ᐁᑎᑑ ᒉ ᒌ ᑲᓄᐧᐋᐸᐦᑖᑲᓄᔨᒡ ᑖᓐ ᐁᐃᑑᑖᒉᒪᑲᓂᔨᒡ ᐁᓅᑎᓯᓈᓅᔨᒡ ᐊᓂᑌ ᐃᔨᔫᒡ 
ᐅᐱᐹᑎᓯᐧᐃᓄᐧᐋᐦᒡ ᓀᔥᑦ ᐊᓂᑌ ᐊᔅᒌᐦᒡ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᓲᐦᒡ ᒌ ᒋᔅᒉᔨᐦᑖᑯᐦᑖᐅᒡ ᓈᔥᒡ ᒋᐦᒋᐧᐁ ᐁᐃᑌᔨᐦᑖᑯᓂᔨᒡ 
ᐊᓂᔫ ᑖᓐ ᐧᐋᐃᔑ ᐊᐸᑎᓰᐦᑲᐦᑖᑲᓄᔨᒡ ᓃᔥᑕᒻ ᐃᔨᔫᒡ ᒉ ᒌ ᐊᔨᒥᐦᐋᑲᓅᐧᑕᐤ ᐁᔅᒄ ᐁᑳ ᒋᐦᒌᐦᑳᑲᓄᔨᒡ ᐁᓂᑑᒋᔅᒉᔨᐦᑖᑲᓄᔨᒡ 
ᑖᓐ ᒉ ᐃᔑ ᑕᐦᑲᐦᐄᒉᐸᔨᔨᒡ ᐊᔅᒋᒡ ᓀᔥᑦ ᑕᓐ ᐁᐃᔑ ᐃᐦᑕᑯᓂᔨᒡ ᐊᔅᒌᐦᒡ ᓀᔥᑦ ᐁᔅᒄ ᐁᑳ ᒦᓐ ᑲᓄᐧᐋᐸᐦᑖᑲᓄᔨᒡ᙮ ᐆ ᐁᐃᔑ 



7

ᐊᔨᒥᐦᐋᑲᓅᐧᑕᐤ  ᓃᔥᑕᒻ ᐃᔨᔫ ᓂᑑᐦᐆ ᐅᒋᒫᐅᒡ ᓀᔥᑦ ᐊᓂᔫ ᐁᐃᔑ ᐯᔭᑯᑌᓰᐧᑕᐤ ᐁᑯᓐ ᒫᐅᒡ ᓃᑲᓐ ᐁᐃᑌᔨᐦᑖᑯᐦᒡ ᐧᐁᔥ ᐁᐅᒃ 
ᐅᒌ ᒫᐅᒡ ᐁᑖᐦᑯᐦᐅᑯᐧᑖᐤ ᐊᓂᔫ ᑖᓐ ᐧᐋᐃᔑ ᐊᐸᑎᓰᐦᑲᐦᑖᑲᓄᔨᒡ ᐊᓂᑌ ᐊᔅᒌᐦᒡ᙮

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᑲᐧᑫᒋᐦᒉᔨᒨᒡ ᑲᔦ ᒉ ᒌ ᐃᐦᑕᑯᓂᔨᒡ ᒪᓯᓇᐦᐄᑲᓂᔫ ᐁᒪᓯᓈᑌᔨᐧᑲᐤ 
ᒥᓯᐧᐁ ᐊᓂᔫ ᑖᓐ ᒉ ᐃᔑ ᐃᐦᑕᑯᓂᔨᐧᑫ ᐁᓅᑎᓯᓈᓅᔨᒡ ᐊᓐᑦ ᒉ ᒌ ᐅᐦᒋ ᒋᔅᒉᔨᐦᑕᒥᐦᐄᐧᐋᓄᔨᒡ ᑖᓐ ᐁᐃᔑ ᐃᐦᑕᑯᓂᔨᒡ ᐁᐃᔑ 
ᓅᑎᓯᓈᓅᔨᒡ, ᐁᑎᐸᐦᐄᑲᓄᔨᒡ, ᑲᔦ ᐊᓂᔫ ᐁᓂᑐᒋᔅᒉᔨᐦᑖᑲᓅᐦᐧᑲᐤ ᑖᓐ ᐁᐃᔅᐸᔨᐦᒡ ᐊᓐ ᐁᐃᑖᐸᑎᓯᓈᓅᐦᒡ ᓀᔥᑦ ᑖᓐ ᐁᐃᔑ 
ᐱᐸᔨᐦᑖᑲᓅᐦᒡ ᒦᓐ ᑳᐤ ᐁᐧᐄ ᓂᐦᑖᐅᒋᐦᑖᑲᓅᐦᒡ ᒉᐧᑳᓐ᙮ ᐆ ᒪᓯᓇᐦᐄᑲᓐ ᐁᐃᔑ ᒪᓯᓈᑌᐧᑲᐤ ᐅᔫ ᒉᐧᑲᔫ ᒋ ᐹ ᐧᐃᒋᐦᐄᐧᐁᒪᑲᓐ ᐊᓐᑦ 
ᐁᑎᑑ ᒉ ᒌ ᐅᐦᒋ ᒋᔅᒉᔨᐦᑖᑲᓅᐦᒡ ᒣᐧᑳᒡ ᑲᔦ ᐁᐱᐸᔨᐦᒡ ᐊᓐ ᐊᔅᒌ ᓀᔥᑦ ᑖᓐ ᐁᐃᔑ ᐃᐦᑕᑯᐦᒡ ᐊᔅᒌᐦᒡ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ 
ᑖᓐ ᒉ ᐃᔑ ᑖᐦᑲᐦᐄᒉᐸᔨᔨᐦᒡ ᓀᔥᑦ ᐊᓐ ᒦᓐ ᔮᐧᑲᐤ ᐁᐧᐄ ᑲᓄᐧᐊᐸᐦᑕᑲᓅᐦᒡ ᑖᓐ ᓂᐦᐋᐤ ᐁᐃᔅᐸᔨᔨᒡ ᓀᔥᑦ, ᓂᑐᐧᐁᔨᐦᑖᑯᐦᒉ, 
ᒣᐧᑲᒡ ᐁᐧᐄᐸᔨᐦᑖᑲᓅᐦᒡ ᓀᔥᑦ ᒣᐧᑳᒡ ᐁᐄᒉᓂᑲᓅᐦᒡ᙮ ᐊᓐ ᐁᐊᐸᑎᓰᐦᑲᐦᑖᑲᓅᐦᒡ ᐁᑎᐸᐦᐄᑲᓅᐦᒡ ᐁᑳ ᑳ ᒪᓯᓈᑌᐧᑲᐤ ᐊᓂᑌ 22 
ᐁᐃᑕᓯᓈᑌᒡ ᐊᓂᑌ ᓂᔅᑯᒧᐧᐃᓂᐦᒡ ᔮᐸᒡ ᒋ ᐹ ᐊᓯᑎᓯᓇᐦᐄᑲᓅᐦ, ᐧᐁᔥ ᐃᐦᑕᑯᓐ ᑖᓐ ᐁᐃᔑ ᑕᐦᑲᐦᐄᒉᐸᐃᐦᒡ ᐊᓂᑌ ᐃᔨᔫᒡ ᑖᓐ 
ᐁᐃᔑ ᐊᔮᐧᑕᐤ ᑲᔅᒋᐦᐆᐧᐃᓂᔫ ᒉ ᒌ ᓂᑐᐦᐅᐧᑕᐤ, ᒉ ᒌ ᓅᑎᒣᓭᐧᑕᐤ ᓀᔥᑦ ᐁᓂᑐᔫᓀᐧᑕᐤ᙮

b)	 ᐁᓂᑐᐧᐋᐦᑖᑲᓅᐦᒡ ᐊᓐ ᒋᐹᓯᑯᓂᑲᓐ ᑖᓐ ᑳ ᐃᔑ ᐁᑳ ᐅᐦᒋ ᒥᔫᐸᔨᐦᒡ ᐊᓂᑌ ᐧᐁᔅᑲᒡ ᐅᐱᒥᔅᑳ ᒫᐃᓐ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᓈᔥᒡ ᐁᔅᒄ ᒪᒥᑐᓀᔨᐦᑕᒥᐦᐄᑯᒡ ᑖᓐ ᑳ ᐃᔑ ᑕᐦᑲᐦᐄᒉᐸᔨᔨᒡ ᐊᓂᑌ ᐊᔅᒌᐦᒡ 
ᓀᔥᑦ ᑖᓐ ᐁᐃᔑ ᐃᐦᑕᑯᓂᔨᒡ ᐊᓂᑌ ᐊᔅᒌᐦᒡ ᐊᓂᔫ ᒋᐹᓯᑯᓂᑲᓂᔫ ᐁᑳ ᑳ ᒥᔫᐸᔨᔨᒡ ᐊᓂᑌ ᐄᑌᐦᒉ ᐧᐁᔅᑲᒡ ᐅᐱᒥᔅᑳ ᒪᐃᓐᒡ᙮ 
ᐅᔅᑌ ᓃᔓ ᐱᐳᓐ ᑳ ᐃᔥᐱᔥ ᐹᔅᑖᐧᐯᐸᔨᐦᒡ ᐊᓐ ᒋᐹᓯᑯᓂᑲᓐ, ᐊᓂᔫ ᐁᐧᐄᓈᒡ ᒉᐧᑳᓐ ᐁᐅᒋᐸᔨᐦᒡ ᐊᓂᑌ ᒫᐃᓂᐦᒡ ᐁᔅᒄ ᒣᐧᑳᒡ 
ᒥᔅᑳᑲᓅᐦᒡ ᐊᓂᑌ ᐧᐋᔅᐧᐊᓂᐲ ᓰᐲᐦᒡ ᐁᐱᓂᑯᐦᑎᐦᐧᑳᐤ, ᓀᔥᑦ ᐊᓐᒌ ᐄᔨᔫᒡ ᐊᓂᑌ ᑳ ᐃᐦᑖᐧᑕᐤ ᓈᔥᒡ ᑖᐧᐯ ᐊᔨᒣᔨᐦᑕᒥᐦᐄᑰᒡ ᑖᓐ ᒉ 
ᐃᐦᑑᑖᑲᓄᔨᒡ ᐊᓂᔫ ᓂᒣᓵᐦ ᐊᓂᑌ ᓰᐲᐦᒡ ᑳ ᐃᐦᑖᔨᒡ, ᐧᐁᔥ ᐁᐅᒃ ᐅᔫ ᐁᒋᔅᑎᒫᐧᐁᔨᐦᑕᒥᐦᐄᑯᐧᑖᐤ ᐁᐅᒦᒋᒥᐧᑕᐤ ᑲᔦ᙮

i.	 ᑖᓐ ᐁᐃᐦᑑᑖᑯᐧᑕᐤ ᓂᒣᓯᒡ ᐊᓂᔫ ᑳ ᐹᔅᑖᐧᐯᐸᔨᔨᒡ

ᐊᓐᒌ ᑳ ᓂᔅᑐᐊᐱᐧᑖᐤ ᐧᐄ ᐧᐊᐧᐁᔅᑖᐅᒡ ᒉᐧᑲᔫ ᐁᒌ ᐧᐊᓂᐸᔨᐧᑖᐤ ᐆᑦ 2009-2010 ᐅᒪᓯᓇᐦᐄᑲᓄᐧᐋᐤ ᑳ ᐧᐄᐦᑕᑲᐦᐧᑲᐤ ᑖᓐ 
ᑳ ᐃᑖᐸᑎᓯᐧᑖᐤ ᐊᓂᔫ ᑳ ᐱᐳᓂᔨᒡ, ᐁᒌ ᐃᑕᔅᑌᔨᒡ ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ 
ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᐁᑳ ᐅᐦᒋ ᐁᑎᑑ ᓂᑐᒋᔅᒉᔨᐦᑕᐦᐧᑲᐤ ᑖᓐ ᐁᐃᐦᑑᑖᑯᔨᒡ ᓇᒣᓵᐦ ᐊᓂᔫ ᑳ ᐹᔅᑖᐧᐯᐸᔨᔨᒡ ᐊᓂᔫ 
ᒋᐹᓯᑯᓂᑲᓂᔫ᙮ ᐧᐁᔥ ᐊᓂᑌ ᐊᓐ ᐧᐁᐦᒋ ᓇᓈᑲᒋᐦᑖᑲᓅᐦᒡ ᒪᓯᓇᐦᐄᒉᐅᑲᒥᒄ ᒌ ᑲᓄᐧᐋᐸᐦᑕᒧᒡ ᐁᓂᑐ ᒋᔅᒉᔨᐦᑕᐦᐧᑳᐤ ᐊᓂᔫ ᑖᓐ 
ᑳ ᐃᔅᐸᔨᔨᒡ ᐊᓂᑌ ᔅᓚᒻ ᑭᕇᒃ ᓀᔥᑦ ᑖᓐᑦ ᐁᐊᑎ ᐃᐦᑕᑯᓃᐧᑳᐤ ᐊᒦᐦᑳᓈᓐᐦ ᐊᓐᑦ ᒉ ᒌ ᐅᐦᒋ ᓂᓯᑑᓂᐦᐧᑳᐤ ᐁᑎᑑ ᑖᓐ ᒉ ᒌ 
ᐃᐦᑑᑖᒉᒪᑲᓂᔨᒡ ᐊᓂᔫ ᑳ ᐹᔅᑖᐧᐯᐸᔨᔨᒡ᙮ (ᑌᒃᓴᓪᑦ - ᐲᒉᒪᑲᓐ ᐲᓯᒻ 2008)

ᑲᔦ ᒫᒃ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐧᐄᐦᑕᒧᒡ ᐁᐄᑌᐧᑖᐤ ᐁᑎᑑ ᐁᐃᐦᑕᑯᐦᒡ ᒥᔅᑕᐦᐄ ᒉ ᒌ ᐧᐋᐸᐦᑖᑲᓅᐦᒡ 
ᐁᑎᑑ ᓂᑐᒋᔅᒉᔨᐦᑖᑲᓅᐦᒉ ᑖᓐ ᐁᐃᔑ ᐃᐦᑑᑖᑯᑦ ᓇᒣᔅ ᓀᔥᑦ ᒥᓯᐧᐁ ᐊᓂᔫ ᑖᓐ ᐁᐃᔑ ᐃᐦᑕᑯᓂᔨᒡ ᐅᒦᒋᒻ ᐊᓐᑌ ᓂᐲᐦᒡ᙮ ᐆ 
ᒫᒃ ᐁᐃᔑ ᑲᓄᐧᐋᐸᐦᑖᑲᓅᐦᒡ, ᐊᓂᔫ ᑖᓐ ᑳ ᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᓂᑌ ᐅᐦᒡ ᐃᔨᔫ ᑎᐯᔨᐦᒋᒉᓰᓈᐦᒡ ᓅᑯᓐ ᑖᐧᐯ ᒥᔅᑕᐦᐃ 
ᐁᐯᑖᓯᑰᐦᒡ ᐊᓂᑌ ᓃᐦᑕᒎᓐ ᐧᐃᔦᔅ 180 ᐊᔅᒋᔫ ᑎᐸᐦᐄᑲᓐ ᑳ ᑕᐦᐧᑲᐤ ᐊᓐ ᒉᐧᑳᓐ ᐁᐧᐄᓈᒡ ᐊᓂᑌ ᐁᐅᐦᒋᐸᔨᐦᒡ ᐊᓐᑦ ᑳ ᐃᐦᑕᑯᐦᒡ 
ᐊᓐ ᐅᐱᒥᔅᑳ ᒪᐃᓐ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑲᔦ ᒌ ᐧᐃᐦᑕᒧᒡ ᐃᔅᑯᑕᒃ ᐁᓂᑐᒋᔅᒉᔨᒫᑲᓅᑦ ᓇᒣᔅ 
ᔮᐃᑌᐃ ᒉ ᒋ ᒫᒥᑐᓀᔨᒫᑲᓅᐧᑕᐤ ᐃᔨᔫᒡ ᑖᓐ ᐁᐃᔑ ᐅᐦᑖᐸᒋᐦᐅᐧᑕᐤ ᐊᓂᔫ ᐊᔅᒋᔫ, ᒧᔮᒻ ᐊᓂᔫ ᐁᒥᓂᐦᐧᑫᐧᑕᐤ ᐊᓂᔫ ᓂᐱᔫ, 
ᐁᒋᐧᑳᒉᐧᑕᐤ ᓀᔥᑦ ᐁᓂᑐᐦᐅᐧᑕᐤ ᐊᓐᑦ᙮ ᐆ ᒫᒃ ᐁᐃᔑ ᑲᓄᐧᐋᐸᐦᑖᑲᓅᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᑖᐯᐦᑕᒧᒡ ᐁᑳ ᑯᔅᑯᓈᑯᓂᔨᒡ ᐊᓂᔫ ᑖᓐ ᐁᐃᔑ ᓇᓈᑲᒋᐦᑖᑲᓄᔨᒡ ᐁᐃᐦᑎᓈᓅᔨᒡ ᐊᓂᑌ ᑖᓐ ᐁᐃᑕᓯᓈᑌᔨᒡ ᑳ ᐃᔑ ᐧᐄᓱᐧᐋᓅᐦᒡ 
019 ᑳ ᐃᑕᓯᓈᑌᒡ, ᐁᑲᓄᐧᐋᐸᐦᑖᑲᓅᐦᐧᑲᐤ ᐊᓂᑌ ᑖᓐ ᐁᐃᐦᑕᑯᐦᐧᑲᐤ ᒉᐧᑲᔫ ᐁᐅᔅᑖᒉᐸᔨᐦᐧᑲᐤ ᐁᐊᐸᑎᓯᓈᓅᐦᒡ᙮ 

ii.	 ᒋᔅᒉᔨᐦᑕᒥᐦᐄᐧᐁᐧᐃᓐ ᐊᓂᑌ ᐧᐊᔅᐧᐊᓂᐲ ᐃᐦᑖᐧᐃᓐ

ᒫᐦᒋᔅᑕᐃ ᒫᒃ ᒉᐧᑳᓐ, ᐊᓐᒌ ᑳ ᓂᔅᑐᐊᐱᐧᑕᐤ ᒌ ᐊᔨᐦᑲᒥᐦᐁᐅᒡ ᐊᓂᔫ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ 
ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᒉ ᒌ ᐧᐄᐦᑕᒧᐧᐋᔨᒡ ᐊᓂᔫ ᐃᔨᔫ ᐊᓂᑌ ᐧᐊᔅᐧᐊᓂᐲ ᑳ ᐃᐦᑖᔨᒡ ᑖᓐ ᑳ ᐃᐦᑑᑖᒉᒪᑲᓂᔨᒡ 
ᐊᓂᑌ ᓂᐲᐦᒡ ᓀᔥᑦ ᑖᓐ ᐁᐃᐦᑑᑖᑯᔨᒡ ᓇᒣᓴ ᐊᓂᔫ ᑳ ᐸᔅᑕᐧᐯᐸᔨᔨᒡ ᒋᐸᓯᑯᓂᑲᓂᔫ ᓀᔥᑦ ᑖᓐ ᐁᐃᔑ ᐊᐸᑎᓰᐦᑲᐦᑖᑲᓄᔨᒡ ᒣᐧᑳᒡ᙮ 
ᐋᑦ ᒫᒃ ᐁᒌ ᐃᔑᓈᑯᐦᒡ ᐁᒌ ᐊᔨᒥᐦᐄᑐᐧᑕᐤ ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ 
ᐊᐧᐁᔒᔥᒡ MRNF ᓀᔥᑦ ᐃᔨᔫ ᑎᐯᔨᐦᒋᒉᓲ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᔮᐸᒡ ᐁᑯᓐ ᐁᐃᑌᐧᑕᐤ ᐧᐃᔭᐧᐋᐤ 
ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᒋ ᐹ ᓇᓈᑲᑐᐧᐁᔨᐦᑕᒧᒡ 
ᔮᐃᑌᐃ ᒉ ᒌ ᐧᐄᐦᑕᒧᐧᐋᐧᑕᐤ ᐃᔨᔪ ᐊᓂᑌ ᐃᐦᑕᐧᐃᓂᐦᒡ, ᐧᐁᔥ ᐧᐃᔭᐧᐋᐤ ᐊᔮᐅᒡ ᐊᓂᔫ ᑲᔅᒋᐦᐆᐧᐃᓂᔫ ᓀᔥᑦ ᒋᔅᒉᔨᐦᑕᒥᐦᐄᐧᐁᐧᐃᓂᔫ 
ᐅᔫ ᒉ ᒌ ᐃᐦᑕᐧᐊᐧᑕᐤ᙮ ᓈᔥᒡ ᒫᒃ ᒋᐦᒋᐧᐁ ᐃᑌᔨᐦᑖᑯᓐ ᐊᓐ ᒉ ᒌ ᐃᐦᑑᑖᑲᓅᐦᒡ, ᐁᑲᓄᐧᐋᐸᒫᑲᓅᐧᑕᐤ ᑲᔦ ᓇᒣᓯ ᐁᐃᔑᐱᔑ ᒋᐦᒋᐧᐁ 
ᐃᑌᔨᐦᑕᐦᒃ ᐃᔨᔫ ᐁᒧᐧᐋᑦ ᓇᒣᓵ᙮

5ᐁᐃᔑ ᐱᒥᐸᔨᐦᑖᑲᓅᐦᒡ ᐊᓂᑌ ᓅᐦᒋᒦᐦᒡ ᒉᐃᒥᔅ ᐯᐃ ᐊᔅᒌᐦᒡ
a)	 ᐁᐊᐦᑎᓯᓇᐦᐄᑲᓅᒡ ᑳ ᐃᔑ ᐧᐃᔦᐃᐦᑖᑲᓅᐦᒡ ᐁᐃᔑ ᐱᒥᐸᔨᐦᑖᑲᓅᐦᒡ ᐊᔅᒌ 

ᐊᓂᑌ ᓂᔅᑯᒧᐧᐃᓂᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐃᐦᑕᑯᓂᔫ ᐁᒌ ᐃᑐᓯᒪᑲᓅᐧᑕᐤ ᒉ ᒌ ᐸᒋᔅᑎᓂᐦᐧᑲᐤ 
ᐅᑕᔨᒧᐧᐃᓄᐧᐋᐤ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ ᐁᐃᔑ ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ ᓅᐦᒋᒦᐦᒡ (GFMPs) ᐁᔅᒄ ᐁᑳ ᓂᔅᑯᒧᐧᐃᐧᑕᐤ 
ᐊᓐᒌ ᒋᔐᐅᒋᒫᓇᓐᒡ ᑳ ᐅᐦᒋ ᓇᓈᑲᒋᐦᑖᐧᑕᐤ ᑖᓐ ᐁᐃᔑ ᐃᐦᑕᑯᓃᒡ ᐊᔅᒌᐦᒡ ᓀᔥᑦ ᐊᐧᐁᔒᓴ᙮ ᐊᓂᔫ ᑳ ᐃᑕᓱᒫᑲᓅᐧᑕᐤ ᑲᔦ 
ᐊᓯᒋᐸᔨᔫ ᐊᓂᔫ ᒉ ᒌ ᓂᑐᒋᔅᒉᔨᐦᑖᑲᓄᔨᒡ ᓀᔥᑦ ᑖᓐ ᐁᐃᔅᐸᔨᐦᐄᐧᐁᔨᒡ ᐊᓂᔫ ᐁᒌ ᐊᐦᒋᐸᔨᔨᒡ ᐊᓂᔫ ᐁᐃᔑ ᐱᒥᐸᔨᐦᑖᑲᓄᔨᒡ 
ᐊᔅᒋᔫ ᐊᓂᑌ ᓅᐦᒋᒦᐦᒡ (GFMPs)᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑳ ᐃᔑ ᒥᔅᑯᐧᐋᑖᐧᑕᐤ ᐁᑯᓐ ᐁᐃᔑ 
ᑲᓄᐧᐊᐸᐦᑖᑲᓄᔨᒡ ᒧᔮᒻ ᑖᓐ ᐁᐃᑕᔅᑌᔨᒡ ᐊᓂᑌ 22 ᑳ ᐃᑕᓯᓈᑌᔨᒡ ᐊᓂᑌ ᓂᔅᑯᒧᐧᐃᓂᐦᒡ, ᑲᔦ ᐁᐊᓯᑎᓂᑲᓅᐦᒡ ᐃᔨᔫ ᒉ ᒌ 
ᐧᐄᒋᐦᐄᐧᐁᐧᑕᐤ ᓀᔥᑦ ᐁᑲᓄᐧᐊᐸᐦᑖᑲᓄᔨᒡ ᐅᑲᔅᒋᐦᐆᐧᐃᓄᐧᐋᐤ ᒉ ᒌ ᓂᑐᐦᐅᐧᑕᐤ, ᐁᓅᑎᒣᓭᐧᑕᐤ ᓀᔥᑦ ᐁᓂᑐᔫᓀᐧᑕᐤ᙮ ᐆᑦ 2010-
2011, ᓀᐤ ᐊᓂᔫ ᐁᓂᔮᓄᓵᐳᐦᐧᑲᐤ ᑳ ᐃᔑ ᐧᐃᔦᐃᐦᑖᑲᓅᐦᐧᑲᐤ ᒉ ᐃᐦᑎᓈᓅᐦᒡ ᐁᑲᓄᐧᐊᐸᐦᑖᑲᓄᔨᒡ ᓅᐦᒋᒦᐦᒡ ᐊᓂᑌ ᒉᐃᒥᔅ ᐯᐃ 
ᐊᔅᒌᐦᒡ ᒌ ᐊᐦᑎᓯᓇᐦᐄᑲᓄᐦ᙮

i.	 ᐁᐃᔑ ᐸᒋᔅᑎᓂᑲᓅᐦᒡ ᐊᔨᒧᐧᐃᓐ ᐁᑲᓄᐧᐋᐸᐦᑖᑲᓅᐦᒡ ᐁᐃᔑ ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ 	 ᓅᐦᒋᒦᐦᒡ 	
	 (GFMPs) 

ᐊᓐᒌ ᑳ ᐱᒥᐸᔨᐦᑖᐧᑖᐤ ᐊᓂᔫ ᒉᐧᑳᔫ ᐁᐃᑖᐸᑎᓂᔨᐧᑳᐤ ᐁᓅᑖᐦᑎᐧᑳᓄᔨᒡ ᑳ ᓇᓈᑲᒋᐦᑖᐧᑖᐤ ᐊᓂᔫ ᐁᐃᔑ ᐱᒥᐸᔨᐦᑖᑲᓄᔨᒡ ᐊᔅᒋᔫ 
ᐊᓂᑌ ᓅᐦᒋᒦᐦᒡ (GFMPs) 26-64 ᑳ ᐃᑕᓯᓈᑌᔨᒡ ᒌ ᐸᒋᔅᑎᓇᒧᒡ ᒪᓯᓇᐦᐄᑲᓂᔫ ᐁᒌ ᐊᐦᑎᓯᓇᐦᐄᑲᓄᔨᒡ ᐁᑲᓄᐧᐋᐸᐦᑖᑲᓄᔨᒡ 
ᐊᓂᔫ ᑖᓐ ᒉ ᐃᔑᐱᔑ ᒋᒥᐦᐋᐦᑎᐧᑳᓄᔨᒡ ᑳ ᐃᔑ ᐸᒋᔅᑎᓂᒥᔨᒡ ᐊᓂᔫ ᑳ ᓃᑲᓂᔅᑲᒥᔨᒡ ᐁᓅᑖᐦᑎᐧᑳᓄᔨᒡ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ 
ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐸᒋᔅᑎᓇᒧᒡ ᐅᑕᔨᒧᐧᐃᓄᐧᐋᐤ ᒉ ᒌ ᓂᔅᑯᒧᐧᐃᔨᒡ ᐊᓂᔫ ᒋᔐᐅᒋᒫᐤ ᐊᓂᔫ ᑳ ᐃᔑ ᐊᐦᑎᓯᓇᐦᐄᑲᓄᔨᒡ 
ᐊᓂᔫ ᐁᐃᔑ ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ ᓅᐦᒋᒦᐦᒡ (GFMPs) ᐊᓐᑦ ᒉ ᒌ ᐅᐦᒋ ᒥᔫᐸᔩᔨᒡ ᐁᐱᒦᐦᑳᑲᓅᐦᒡ ᐄᔨᔫᒡ ᒉ ᒌ 
ᐧᐄᒋᐦᐄᐧᐁᐧᑖᐤ᙮ ᒧᔮᒻ ᐆ ᐁᐃᔑ ᑲᓄᐧᐋᐸᐦᑕᑲᓅᐦᒡ, ᐊᓐ ᑲᒻᐸᓃ ᒌ ᐸᒋᔅᑎᓇᒻ ᒪᓯᓇᐦᐄᑲᓂᔫ ᓅᒥᐦᐋᐤ ᐁᐧᐄᐦᑕᐦᒃ ᑖᓐ ᑳ ᐃᔅᐸᔨᔨᒡ 
ᐃᔨᔫ ᑳ ᐧᐄᒋᐦᐃᐧᐁᔨᐧᑖᐤᐦ ᓀᔥᑦ ᐁᐃᐦᑕᑯᓂᔨᐧᑳᐤ ᐁᒌ ᐧᐃᔦᐃᐦᑖᑲᓄᔨᒡ ᒉ ᒌ ᐃᐦᑑᑖᑲᓄᔨᐧᑳᐤ ᒥᐦᒉᑐ ᐊᓐ ᐁᒫᒨᐧᐃᐦᑳᑲᓄᔨᐧᑳᐤ ᒉ 
ᐄᔑ ᓇᓈᑲᒋᐦᑖᑲᓄᔨᒡ ᐊᓐᑦ ᒉ ᒌ ᐅᐦᒋ ᑲᓄᐧᐊᐸᐦᑖᑲᓄᔨᒡ ᐃᔨᔫᒡ ᑖᓐ ᐁᐃᔑ ᐱᒫᒋᐦᐅᐧᑕᐤ ᐊᓂᑌ ᓅᐦᒋᒦᐦᒡ᙮

ᑲᔦ ᒫᒃ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐃᔑ ᐧᐄᐦᑕᒧᒡ ᐁᑎᑑ ᒉ ᒌ ᐸᔦᑲᔅᑖᑯᓂᔨᒡ ᐁᒪᓯᓇᐦᐄᑲᓄᔩᒡ 
ᐃᔨᔫᒡ ᑖᓐ ᐁᐃᑖᐸᒋᐦᑖᐧᑕᐤ ᐊᓂᔫ ᐊᔅᒋᔫ ᐊᓂᑌ ᒪᓯᓇᐦᐄᑲᓂᐦᒡ ᐁᐧᐄᐦᑕᑯᐦᒡ ᐁᐃᔑ ᐱᒥᐸᔨᐦᑖᑲᓄᒡ ᐊᔅᒋ ᐊᓂᑌ ᓅᐦᒋᒦᐦᒡ 
(GFMPs᙮ ᐊᓐ ᒫᒃ ᐁᒌ ᐃᔑᓈᑯᐦᒡ ᒧᔮᒻ ᐁᑳ ᓈᔥᒡ ᐅᐦᒋ ᐊᐸᑌᔨᐦᑖᑲᓅᐦᒡ ᐆ ᑳ ᒌ ᐃᔑ ᐊᔨᒨᑌᒡ ᐊᓂᑌ 2008 ᑳ ᐃᑕᓯᓈᑌᒡ 
ᐊᔅᒋᔫ ᐊᒋᐦᑖᓱᓐ, ᐊᓐᒌ ᑳ ᓂᔅᑐᐊᐱᐧᑕᐤ ᑖᐧᐯᐦᑕᒧᒡ ᐊᓐ ᐁᐃᔑ ᐧᐄᐦᑕᑯᐦᒡ ᑖᓐ ᒋ ᐹ ᐃᔑ ᐊᔦᔅᑯᐧᐄᐦᑲᑲᓅ ᐊᓐ ᑳ ᐃᔑ 
ᐧᐄᐦᑕᑯᐦᒡ ᐊᓂᑌ ᒪᓯᓇᐦᐄᑲᓂᐦᒡ ᐁᐧᐄᐦᑕᑯᐦᒡ ᐁᐃᔑ ᐱᒥᐸᔨᐦᑖᑲᓄᒡ ᐊᔅᒋ ᐊᓂᑌ ᓅᐦᒋᒦᐦᒡ (GFMPs), ᐊᓐᒌ ᑯᐯᒃ ᐊᓂᑌ ᐁᐦᒋ 
ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᐁᐅᑯᓐᒡ ᑳ ᐅᔑᐦᑖᐧᑕᐤ ᐊᓂᔫ ᒪᓯᓇᐦᐄᑲᓂᔫ, 
ᐁᑎᑑ ᒫᒃ ᔮᐸᒡ ᒋ ᐹ ᒌᐦᑳᓈᑯᐦᑖᐅᒡ ᐅᔫ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑲᔦ ᒌ ᐧᐄᐦᑕᒧᒡ ᐊᓂᔫ ᑖᓐ ᑳ 
ᒌ ᐃᐦᑎᓈᓅᐦᒡ ᐊᓂᑌ ᓅᐦᒋᒦᐦᒡ ᒧᔮᒻ ᑳ ᐃᔑ ᐧᐄᐦᑕᑯᐦᒡ ᐊᓐ 26-64 ᑳ ᐃᑕᓯᓈᑌᒡ ᐁᑯᑦ ᑳ ᐅᐦᒋ ᐃᔅᐧᑳᐦᒋᐧᐁᐸᐦᐄᒉᐸᔨᐦᒡ ᐊᓐᑦ 
ᓈᔥᒡ ᐊᔮᐧᑳᒪᒡ ᐁᒌ ᐃᔑ ᐸᒋᔅᑎᓂᒧᐧᐋᑲᓅᐧᑖᐤ ᐃᔨᔫᒡ ᒉ ᒌ ᐃᔅ ᐅᐦᑎᓰᐧᑕᐤ ᐊᓐᑦ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᒌ ᑲᐧᑫᒋᐦᒉᒣᐅᒡ 
ᐊᓂᔫ ᑳ ᐧᐃᓱᒫᑲᓄᔨᐧᑖᐤ ᒉ ᒌ ᐊᐸᑎᓰᐦᑲᐦᑕᒥᔨᒡ ᐊᓐᑦ ᒉ ᒌ ᐅᐦᒋ ᐃᐦᑕᑯᓂᔨᒡ ᐁᒋᔅᑯᑕᒧᐧᐋᑲᓄᔨᒡ ᐊᐧᐁᔫ ᐊᓂᑌ ᐃᐦᑕᐧᐃᓂᐦᒡ 
ᐁᐃᔑ ᑕᐦᑲᐦᐄᒉᐸᔩᔨᒡ ᓀᔥᑦ ᒉ ᒌ ᐃᐦᑕᑯᐦᒡ ᑖᓐ ᒉ ᒌ ᐃᔑ ᑲᓄᐧᐋᐸᐦᑖᑲᓅᐦᒡ ᐃᔨᔫ ᐁᐅᑕᔅᑯᓈᑲᓅᑦ᙮

ii.	 ᐁᓂᑳᐦᐄᑲᓅᐦᒡ ᐊᓐ ᐹᐲᐦᑑ ᐁᐃᔑ ᓂᑐᒋᔅᒉᔨᐦᑕᑲᓅᐦᒡ ᑳ ᐃᔑ ᐊᐦᑎᓯᓇᐦᐄᑲᓄᐦᒡ ᐊᓐ ᐁᐃᔑ 			 
	 ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ ᓅᐦᒋᒦᐦᒡ
		
ᐅᑦ ᐧᒫᒄ ᐲᓯᒻ 2010, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐧᐁᐃᐱᔅᒌᔅ ᒌ ᒋᐱᐦᑎᓇᒧᒡ ᐊᓂᔫ ᐸᐲᐦᑑ ᐁᐃᔑ 
ᓂᑐᒋᔅᒉᔨᐦᑖᑲᓄᔨᒡ ᐁᐊᐦᑎᓯᓇᐦᐄᑲᓄᔨᒡ ᐊᓂᔫ ᐁᐃᔑ ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ ᓅᐦᒋᒦᐦᒡ ᐊᓂᔫ ᐅᐦᒋ ᐁᑳ ᐅᐦᒋ 
ᐃᐦᑖᔨᒡ ᐊᐧᐁᔫ ᐊᓂᔫ ᒉ ᒌ ᐃᑖᐸᒋᐦᐋᐧᑖᐤ ᓀᔥᑦ ᐁᑳ ᐅᐦᒋ ᐃᐦᑕᑯᓂᔨᒡ ᑖᓐᑌ ᒉ ᒌ ᐅᐦᑎᓂᐦᐧᑳᐤ ᔔᓕᔮᔫ᙮ ᐆ ᒉ ᒌ ᐃᐦᑑᑖᑲᓅᐦᒡ 
ᐊᐸᑎᓯᐧᐃᓐ, ᐊᓐᒌ ᑳ ᓂᔅᑑᐊᐱᐧᑕᐤ ᒋ ᐹ ᐊᔫᐅᒡ ᐊᓂᔫ ᐁᐃᔑ ᓂᑐᐧᐁᔨᐦᑖᑯᓂᔨᐧᑳᐤ ᐊᓐᑦ ᒉ ᒌ ᐅᐦᒋ ᑲᓄᐧᐋᐸᐦᑕᐦᐧᑲᐤ ᐊᔅᒋᔫ ᑖᓐ 
ᐁᐃᔑᓈᑯᓂᔨᒡ, ᓀᔥᑦ ᐊᐧᐁᔫ ᐁᓅᑖᑎᐧᑳᓄᔨᒡ ᐁᒥᔫᒋᔅᒉᔨᐦᑕᒥᔨᒡ ᒉ ᒌ ᐧᐃᒋᐦᐄᐧᐁᔨᒡ ᑌᑲᔅ ᐸᐲᐦᑑ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ 
ᐊᓂᔫ ᑖᓐ ᑳ ᐃᔑ ᐧᐃᔦᐃᐦᑖᑲᓄᔨᒡ ᓵᔅ᙮ ᐊᓐᒌ ᒫᒃ ᑳ ᓂᔅᑐᐊᐱᐧᑕᐤ ᒌ ᐊᔨᒥᐦᐁᐅᒡ ᐊᓂᔫ ᒋᔐᐅᒋᒫᓇᓐᐦᒡ ᑳ ᐃᔑ ᐅᒋᒫᐧᐃᔨᒡ 
ᐊᓐᑦ ᒉ ᒌ ᐅᐦᑎᓂᐦᐧᑲᐤ ᒉ ᒌ ᐧᐃᒋᐦᐋᑲᓅᐧᑕᐤ ᒉ ᒌ ᐃᐦᑑᑕᐦᐧᑲᐤ ᐊᓂᔫ ᑖᓐ ᑳ ᐃᔑ ᐧᐄᓱᒫᑲᓅᐧᑕᐤ ᒉ ᒌ ᐃᐦᑎᐧᑕᐤ᙮ ᐆ ᒪᕐᒡ 31, 
2011, ᓇᒧᐃ ᐁᔅᒄ ᒦᓐ ᒉᐧᑳᔫ ᐅᒋ ᐄᔑ ᐧᐄᐦᑕᒧᐧᐋᑲᓅᒡ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐊᓂᔫ ᐁᐃᔑ 
ᐱᒥᐸᔨᐦᑖᑲᓄᔨᒡ ᐊᔅᒋᔫ ᐊᓂᑌ ᓅᐦᒋᒦᐦᒡ (GFMPs) ᐹᐲᐦᑑ ᐁᐃᔑ ᓂᑐᒋᔅᒉᔨᐦᑖᑲᓄᔨᒡ᙮ ᐊᓐᒌ ᑳ ᓂᔅᑐᐊᐱᐧᑕᐤ ᓇᒧᐃ ᑲᔦ 
ᐧᐃᔮᐧᐋᐤ ᐧᐃᔦᔥ ᒌ ᐃᑌᐅᒡ ᒉ ᒌ ᐊᔨᒨᑕᐦᐧᑲᐤ ᐊᓂᔫ ᓂᔅᑐ ᒦᓐ ᐊᓂᑌ ᐁᒌ ᐊᐦᑎᓯᓇᐦᐄᑲᓄᔨᐧᑲᐤ ᐊᓂᔫ ᐁᐃᔑ ᐱᒥᐸᔨᐦᑖᑲᓄᔨᒡ 
ᐊᔅᒋᔫ ᐊᓂᑌ ᓅᐦᒋᒦᐦᒡ (GFMPs)᙮
ᐆ ᒫᒃ ᐁᐃᔅᐸᔨᐦᒡ ᓈᔅᒡ ᑖᐧᐯ ᒥᑯᔅᑳᑌᔨᐦᑕᒥᐦᐄᑰᒡ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐊᓂᔫ ᐅᐦᒋ ᒉ 
ᐸᒋᔅᑎᓂᑲᓄᔨᐧᑲᐤ ᒦᓐ ᒪᓯᓇᐦᐄᑲᓐ ᐊᓂᑌ ᐅᐦᒋ ᑯᐯᒃ ᒋᔐᐅᒋᒫᓇᓐ ᐊᓐᒌᔥ ᐲᐦᐄᒻ ᐊᓂᑌ ᐄᔑ 2013 ᒉ ᒌ ᑲᓄᐧᐋᐸᐦᑖᑲᓄᔨᐧᑲᐤ 
ᐊᓂᔫ ᑖᓐ ᒉ ᐃᔑ ᐱᒥᐸᔨᐦᑖᑲᓅᐦᒡ ᐊᔅᒌ ᐁᐃᔑ ᐧᐃᔦᐃᐦᑖᑲᓅᐦᒡ᙮

b)	 ᐊᔨᒧᐧᐃᓐᐦ ᐁᐃᔑ ᐸᒋᔅᑎᓂᑲᓅᐦᐧᑲᐤ ᐊᓐ ᐅᐦᒋ ᒪᓯᓇᐦᐄᑲᓐ ᐁᐧᐃᐦᑕᑯᐦᒡ ᐁᑖᐧᐯᐅᓯᒪᑲᐦᒡ ᐁᐃᔑ 		
	 ᐱᒥᓂᑲᓅᐦᒡ ᐊᔅᒌ  

ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᒌ ᐸᒋᔅᑎᓇᒧᒡ 
ᒪᓯᓇᐦᐄᑲᓂᔫ, ᐁᐧᐃᐦᑕᑯᐦᒡ ᐁᑖᐧᐯᐅᓯᒪᑲᐦᒡ ᐁᐃᔑ ᐱᒥᓂᑲᓅᐦᒡ ᐊᔅᒌ ᐁᐃᔑᓂᐦᑳᑌᔨᒡ, ᐁᑯᓐ ᐆ ᐊᓂᑌ ᐁᐃᔑ ᐧᐃᒋᐦᐄᐧᐁᒪᑲᐦᒡ 
ᑎᐯᔨᐦᒋᒉᐧᐃᓐ ᐁᐃᔑ ᐊᐸᑎᐦᒡ ᐁᓇᓈᑲᒋᐦᑖᑲᓅᐦᒡ ᐊᔅᒌ ᐊᓐᑦ ᑳ ᐅᐦᒋ ᐧᐄᔅᑕᑲᑲᓅᐦᒡ ᐁᑖᐧᐯᐅᓰᒪᑲᐦᒡ ᐁᐃᔑ ᐱᒥᓂᑲᓅᐦᒡ ᐊᔅᒌ 
ᐁᐃᔑ ᐊᐸᑎᓰᐦᑲᐦᑖᑲᓅᐦᒡ ᐧᐄᓱᐧᐁᐧᐃᓐ, ᑳ ᐅᑎᓂᑲᓅᐦᒡ ᒉ ᒌ ᐊᐸᑎᐦᒡ ᐅᑦ ᒪᕐᒡ 2010᙮ ᐊᓐ ᒫᒃ ᓃᔅᑕᒻ ᑳ ᐃᔑ ᑲᓄᐧᐊᐸᐦᑖᑲᓅᐦᒡ 
ᐆ ᐧᐁᐦᒋ ᐃᐦᑑᑖᑲᓅᐦᒡ ᐁᑯᓐ ᐆ ᒉ ᒌ ᐃᐦᑕᑯᐦᒡ ᐊᓐᑦ ᐁᐊᐸᑎᐦᒡ ᐊᓂᑌ ᐃᐦᑖᐧᐃᓂᐦᒡ ᓀᔥᑦ ᑖᓐ ᐁᐃᔑ ᐃᐦᑕᑯᐦᒡ ᐊᓂᑌ ᐊᔅᒌᐦᒡ 
ᒉ ᒌ ᐅᐦᒋ ᐱᒥᓂᑲᓅᐦᒡ ᑲᔦ ᒉ ᒌ ᐃᔑᓈᑯᐦᒡ ᐊᓐ ᐁᐃᔑ ᐱᒥᓂᑲᓅᐦᒡ ᐊᓐ ᐊᔅᒌ ᐊᓐᑦ ᒉ ᒌ ᐅᐦᒋ ᒥᔅᑎᑯᔅᑳᒡ᙮ ᐆ ᐁᐃᐦᑑᑖᑲᓅᐦᒡ 
ᐁᑯᑦ ᒋ ᐹ ᐅᐦᒋ ᒋᐦᒋ ᐊᐸᑎᓐ ᓂᐦᐋᐤ ᐊᓐᑦ ᐅᒋ ᒋᐦᒋ ᐊᐸᑎᐦᒉ ᑲᔦ ᐊᓐ ᑳ ᐃᔑ ᐧᐄᔦᐃᐦᑖᑲᓅᐦᒡ ᒉ ᐃᔑ ᐱᒥᓂᑲᓅᐦᒡ ᐊᔅᒌ 2013 
ᐃᑕᓯᓈᑌᒉ ᐊᔅᒋᔫ ᐊᒋᐦᑖᓱᓐ᙮ 

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑖᐧᐯᐦᑕᒧᒡ ᐊᓐ ᑖᓐ ᐁᐃᔑ ᐃᐦᑑᑖᑲᓅᐦᒡ ᐁᐧᐄ ᐧᐋᐧᐄᐦᑎᒫᑲᓅᐦᒡ ᐆ ᑖᓐ 
ᒉ ᐃᔑ ᐃᐦᑑᑕᑲᓅᐦᒡ ᓀᔥᑦ ᐊᓐᑦ ᐁᐅᒋ ᓇᓇᑲᒋᐦᑖᑲᓅᐦᒡ ᐁᐃᔑ ᒋᔅᑎᒫᐧᐁᔨᐦᑕᑲᓅᐦᒡ ᐊᓐ ᐁᑖᐧᐯᓰᒪᑲᐦᒡ ᐁᐃᔑ ᐱᒥᓂᑲᓅᐦᒡ 
ᐊᔅᒌ ᐁᐊᐸᑎᐦᒡ ᓇᒧᐃ ᒋᔅᑎᒫᐧᐁᔨᐦᑖᑲᓅ ᑖᓐ ᐁᐃᔑ ᐧᐄᐦᑕᑯᐦᒡ ᒉ ᒌ ᐧᐃᒋᐦᐄᐧᐁᐧᑕᐤ ᑲᔦ ᐧᐃᔭᐧᐋᐤ ᐃᔨᔫᒡ (ᓂᔅᑯᒧᐧᐃᓐ: 22.2.2 
ᐁᐄᑕᓯᓈᑌᒡ)
ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ, ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ 
MRNF ᒌ ᒥᔦᐅᒡ ᐊᓂᔫ ᐧᑲᓐᕕᕃᓐᔅ ᕆᒋᓇᓪ ᑌ ᐁᓗᔅ ᑌ ᓚ ᐯᐃ ᒉᐃᒥᔅ (CREBJ) ᒉ ᒌ ᐧᐋᐧᐄᐦᑎᒫᒉᔨᒡ ᐊᓂᔫ ᒋ ᐹ ᐃᔑ 
ᒋᔅᒉᔨᐦᑕᑲᓄᔫ, ᐅᒌ ᒫᒃ ᑳ ᒥᔮᑲᓅᐧᑕᐤ ᐅᔫ ᒉ ᒌ ᐃᔑ ᐧᐊᐧᐄᐦᑎᒫᒉᐧᑕᐤ ᐅᓴ ᐊᓂᑌ ᐁᑳ ᐃᐦᑖᔨᒡ ᐃᔨᔫ ᐃᐦᑖᐧᐃᓂᐦᒡ ᐁᑯᑌ ᐁᐃᔑ 
ᐧᐊᐧᐃᐦᑕᐦᐧᑲᐤ ᐊᓂᔫ ᒋ ᐹ ᐃᔑ ᒋᔅᒉᔨᐦᑖᑲᓄᔫ᙮ ᐋᑦ ᒫᒃ ᐁᐃᔑᓈᑯᐦᒡ ᐊᓐᒌ ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ 
ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF ᒋ ᐸ ᐧᐊᐧᐃᐦᑕᒫᒉᐅᒡ ᐊᓂᑌ ᐃᔨᔫ ᐃᐦᑖᐧᐃᓐᐦ ᐃᔅᑯᑕᒃ ᒌᔅᑖᔨᐧᑕᐧᐁᓐ ᐊᓂᔫ 
ᐧᑲᓐᕕᕃᓐᔅ ᕆᒋᓇᓪ ᑌ ᐁᓗᔅ ᑌ ᓚ ᐯᐃ ᒉᐃᒥᔅ (CREBJ), ᐆ ᑳ ᐃᔑ ᐧᐋᐧᐄᐦᑎᒫᑲᓅᐦᒡ, ᐹᑎᔅ ᒌᐦ ᐊᔨᒨᑕᑲᓅᐦᐧᑳᐧᐁᓐ ᐊᓂᔫ 
ᒉᐧᑳᔫ ᒋᐦᒋᐧᐁ ᒋ ᐹ ᐊᔨᒨᑌᐤ ᐊᓐᑦ ᒣᐧᑳᒡ ᒋᐦᒋᐧᐁ ᐁᐧᐋᐧᐄᐦᑎᒫᑲᓅᐦᒡ, ᐆ ᒫᒃ ᑳ ᐃᐦᑑᑖᑲᓅᐦᒡ ᐁᑯᑦ ᐁᓅᑯᐦᒡ ᐁᑳ ᒥᑐᓐ ᐅᐦᒋ 
ᒋᔅᑎᒪᐧᐁᔨᐦᑖᑲᓅᐦᒡ ᑖᓐ ᒋ ᐹ ᐃᔑ ᐧᐊᐧᐄᒋᐦᐄᐧᐁᐤ ᑲᔦ ᐧᐄ ᐄᔨᔫ᙮ ᐆ ᒫᒃ ᑳ ᐃᐦᑑᑖᑲᓅᐦᒡ ᓇᒧᐃ ᑲᓄᐧᐋᐸᐦᑖᑲᓅ ᐃᔨᔫ ᑖᓐ ᐁᐃᔥ 
ᐊᔮᑦ ᑲᔅᒋᐦᐅᐧᐃᓂᔫ ᒧᔮᒻ ᑖᓐ ᐁᐃᔑ ᐧᐄᐦᑕᑯᓂᔨᒡ ᐊᓂᑌ ᓂᔅᑯᒧᐧᐃᓂᐦᒡ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᒌ ᐧᐄᐦᑕᒧᐧᐁᐅᒡ ᐊᓂᔫ ᐊᓂᑌ ᑯᐯᒃ ᐁᐦᒋ ᓇᓈᑲᒋᐦᑖᑲᓅᔨᒡ ᑖᓐ ᐁᐃᔑ ᐃᐦᑕᑯᓂᔨᒡ ᒉᐧᑳᔫ ᓅᐦᒋᒦᐦᒡ ᓀᔥᑦ ᐊᐧᐁᔒᓵᐦ MRNF 
ᐅᔫ ᐁᐃᔑᐱᔑ ᒋᐦᒋᐧᐁ ᐃᑌᔨᐦᑖᑯᓂᔨᒡ ᑳ ᐃᔑ ᐊᔨᒨᑌᔨᒡ᙮

ᐊᓐᑦ ᐁᐊᐸᑎᐦᒡ ᐊᓂᑌ ᐃᐦᑖᐧᐃᓂᐦᒡ ᓀᔥᑦ ᑖᓐ ᐁᐃᔑ ᐃᐦᑕᑯᐦᒡ ᐊᓂᑌ ᐊᔅᒌᐦᒡ ᒉ ᒌ ᐅᐦᒋ ᐱᒥᓂᑲᓅᐦᒡ ᐁᑯᓐ ᐧᐁᐧᓭᓀ ᐁᐃᔑ 
ᐧᐄᐦᑕᒪᒉᒪᑲᐦᒡ, ᒧᔮᒻ ᑮᐹ, ᐁᐃᔑ ᒋᔅᒉᔨᐦᑖᑲᓅᐦᒡ ᑖᓐ ᑳ ᐃᑌᔨᐦᑖᑯᐦᒡ ᐊᓂᑌ ᒌᐧᐁᑎᓅᑕᐦᒡ ᓅᐦᒋᒦᐦᒡ ᐁᔅᒄ ᐁᑳ ᐅᐦᒋ 
ᐊᐸᑎᓯᓈᓅᐦᒡ ᐊᓂᑌ᙮ ᐊᓐᒌ ᒫᒃ  
ᑯᐯᒃ ᐊᓂᑌ ᐁᐦᒋ ᓇᓈᑲᒋᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ ᒉᐧᑳᓐ ᓅᐦᒋᒦᐦᒡ ᓀᔥᑦ ᐊᐧᐁᔒᔥᒡ MRNF, ᐁᑯᓐ ᐁᐃᔑ ᐧᐃᐦᑕᐦᐧᑳᐤ 
ᒥᒄ ᐊᐱᔒᔥ ᐁᐃᐦᑕᑯᐦᒡ ᑖᓐ ᒋ ᐹ ᐃᔑ ᒋᔅᒉᔨᐦᑕᒥᐦᐄᐧᐊᓅ ᐊᓂᑌ ᐅᐦᒋ ᒉᐃᒥᔅ ᐯᐃ ᐊᔅᒌᐦᒡ, ᒥᒄ ᒫᒃ ᐁᔅᒄ ᒣᐧᑳᒡ ᐱᒦᐦᑲᑲᓅ 
ᐁᓂᑐᒋᔅᒉᔨᐦᑖᑲᓅᐦᒡ ᓀᔥᑦ ᐊᓐ ᒉ ᐃᔑ ᒥᔅᑯᐧᐋᐦᑖᑲᓅᐦᒡ ᒋ ᑲ ᒋᔅᒉᔨᐦᑕᒥᐦᐄᐧᐋᓅ ᐊᓂᑌ ᓃᔅᑕᒥᐦᒡ᙮

ᑲᔦ ᒫᒃ, ᐊᓐᒌ ᑳ ᓂᔅᑐᐊᐱᐧᑕᐤ ᒌᐦᐧᑕᒻ ᒌ ᐧᐄᐦᑕᒧᒡ ᐁᐃᑌᐧᑕᐤ ᐊᓂᔫ ᒉᐃᒥᔅ ᐯᐃ ᐊᔅᒋᔫ ᑖᓐ ᐁᐃᔑ ᐊᓯᑎᓯᓈᑌᔨᒡ ᐊᓂᑌ 
ᓅᐦᒋᒦ ᐁᐃᔑ ᑲᓄᐧᐋᐸᐦᑖᑲᓅᐦᒡ ᑲᔦ ᒋ ᐹ ᐊᓯᑎᓯᓈᑌᐤ ᑖᓐᑦ ᐁᐅᐦᒋ ᑎᐯᔨᐦᑖᑲᓅᐦᒡ ᒧᔮᒻ ᑖᓐ ᐁᐃᔑ ᐧᐄᐦᑕᑯᐦᒡ ᐊᓂᑌ 
ᓂᔅᑯᒧᐧᐃᓂᐦᒡ ᐁᐃᔑ ᐧᐃᒋᑳᐴᔅᑖᑐᐧᑖᐤ ᑯᐯᒃ ᒋᔐᐅᒋᒫᐤ ᓀᔥᑦ ᐃᔨᔫᒡ (ANRQC). ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ 
(JBACE) ᑖᐧᐯᐦᑕᒧᒡ ᐁᑳ ᒉ ᒌ ᐊᐸᑎᐦᒡ ᐊᓐ ᐁᐅᔅᑳᒡ ᐁᐃᔑ ᐃᐦᑕᑯᐦᒡ ᑎᐯᔨᐦᒋᒉᐧᐃᓐ ᐁᑲᓄᐧᐊᐸᐦᑖᑲᓅᐦᒡ ᐊᓂᑌ ᓅᐦᒋᒦᐦᒡ 
ᐊᓐᑦ ᐧᐁᐦᒋ ᑲᓄᐧᐋᐸᐦᑖᑲᓅᐦᒡ ᒉᐃᒥᔅ ᐯᐃ ᐊᔅᒌ ᐁᑳ ᓂᔅᑯᒧᐧᑖᐧᐁᓐᒡ ᑖᐱᔅᑯᓐ ᐊᓐᒌ ᑳ ᐃᔑ ᓂᑐᐧᐁᔨᐦᑖᑯᓯᐧᑕᐤ ᐊᓐᑦ ᒉ ᒌ 
ᐅᐦᒋ ᐊᐦᑎᓯᓇᐦᐄᑲᓅᐦᒡ ᐊᓐ ᓂᔅᑯᒧᐧᐃᓐ ᐁᐃᔑ ᐧᐃᒋᑳᐴᔅᑖᑐᐧᑖᐤ ᑯᐯᒃ ᒋᔐᐅᒋᒫᐤ ᓀᔥᑦ ᐃᔨᔫᒡ (ANRQC)᙮ ᒫᐦᒋᒡ ᒫᒃ, ᐊᓐᒌ 
ᑳ ᓂᔅᑑᐊᐱᐧᑕᐤ ᒥᔅᑕᐦᐄ ᒌ ᐧᐋᐸᐦᑏᐧᐁᐅᒡ ᐁᒫᒥᑐᓀᔨᐦᑕᒥᐦᐄᑯᐧᑕᐤ ᐊᓂᔫ ᐁᐃᑕᔅᑌᔨᒡ ᑖᓐᑦ ᒉ ᐅᐦᒋ ᐊᓲᐸᒋᔅᑎᓂᑲᓅᐦᒡ ᐊᓐ 
ᒥᔅᑲᐅᓰᐧᐃᓐ ᐊᓂᑌ ᐁᐃᔑᐱᔅᑲᒥᑳᒡ ᐃᔨᔫ ᐊᔅᒌᐦ, ᐁᐃᔑᓈᑯᐦᒡ ᒫᒃ ᐁᑳ ᐃᐦᑖᔨᒡ ᐊᐧᐁᔫ ᐁᐊᔨᒥᔅᑎᒫᑯᐧᑕᐤ ᐃᔨᔫᒡ ᐊᓂᑌ ᐁᐅᐦᒋ 
ᐃᐦᑕᑯᐦᒡ ᑎᐯᔨᐦᒋᒉᐧᐃᓐ ᐁᑲᓄᐧᐋᐸᐦᑖᑲᓅᐦᒡ ᒉᐃᒥᔅ ᐯᐃ ᐊᔅᒌᐦ᙮

ᐁᐊᐦᑎᓯᓇᐦᐄᑲᓅᐦᒡ ᐊᓐ ᐧᐄᓱᐧᐁᐅᓯᓇᐦᐄᑲᓐ ᐅᑦ ᑲᓇᑖ ᐁᐊᐸᑎᐦᒡ 
ᐊᓐᑦ ᐧᐁᐦᒋ ᑲᓄᐧᐋᐸᐦᑖᑲᓅᐦᒡ ᐁᐃᔑ ᓂᑐᒋᔅᒉᔨᐦᑖᑲᓅᒡ ᐊᔅᒌ

ᐅᑦ 2010 ᑳ ᐃᑕᓯᓈᑌᒡ ᐊᔅᒋᔫᐊᒋᐦᑖᓱᓐ, ᐊᓐ ᑲᓇᑕ ᒋᔐᐅᒋᒫᐤ ᒌ ᒋᐦᒋᐸᔨᐦᑖᐤ ᐁᐊᐦᑎᓯᓇᐦᐊᒃ ᐊᓂᔫ ᐧᐄᓱᐧᐁᐅᓯᓇᐦᐄᑲᓂᔫ 
ᐅᑦ ᑲᓇᑖ ᐁᐊᐸᑎᓂᔨᒡ ᐊᓐᑦ ᐧᐁᐦᒋ ᑲᓄᐧᐋᐸᐦᑖᑲᓅᐦᒡ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᔅᒌ (CEAA). ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᒌ ᑲᐧᑫᒋᒫᑲᓅᒡ ᒉ ᒌ ᐸᒋᔅᑎᓂᐦᐧᑲᐤ ᐊᐱᔒᔅ ᐅᑎᐸᒋᒨᐧᐃᓄᐧᐋᐤ ᐊᓂᑌ ᐁᐃᐦᑕᔨᒡ ᐊᓂᔫ ᑳ ᒫᒨᑲᐳᔅᑕᒥᔨᒡ 
ᐁᐃᔑ ᑲᓄᐧᐋᐸᐦᑖᑲᓄᔨᒡ ᐊᔅᒋᔫ ᓀᔥᑦ ᐊᓐ ᐁᐃᔑ ᑖᐧᐯᐅᓰᒪᑲᐦᒡ ᒉᐃᔑ ᐊᐸᑎᓰᐦᑲᐦᑖᑲᓅᐦᒡ ᐊᓂᑌ ᐃᑌᐦᒉ ᒋᔐᐅᒋᒫᐤᐦ 
ᐁᓂᔅᑐᐧᐃᐧᑖᐤᐦ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑳᐤ ᓴᔅ ᒌ ᒫᒥᑐᓀᔨᐦᑕᒥᐦᐄᑰᒡ ᐅᔪ ᒉ ᒌ ᐊᔨᔅᑰᔅᑖᐧᑕᐤ ᒉ ᒌ ᐸᒋᔅᑎᓂᐦᐧᑲᐤ᙮ ᓂᑐᐧᐁᔨᐦᑕᒧᒡ 
ᒫᒃ ᐊᓂᔫ  ᐧᐄᓱᐧᐁᐅᓯᓇᐦᐄᑲᓂᔫ ᐅᑦ ᑲᓇᑖ ᐁᐊᐸᑎᓂᔨᒡ ᐊᓐᑦ ᐧᐁᐦᒋ ᑲᓄᐧᐋᐸᐦᑖᑲᓅᐦᒡ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᔅᒌ 
(CEAA) ᒉ ᒌ ᑲᓄᐧᐋᐸᐦᑕᒥᔨᒡ ᐅᔫ ᑳ ᐃᔑ ᓂᑐᒋᔅᒉᔨᐦᑖᑲᓄᔨᒡ ᓀᔥᑦ ᒦᓐ ᒉ ᒌ ᑲᓄᐧᐊᐸᐦᑕᒥᔨᒡ ᐊᓂᔫ ᑖᓐ ᐁᐊᑎ ᐃᐦᑑᑖᑲᓄᔨᒡ 
ᐊᓂᔫ ᑖᓐ ᐁᐃᔑ ᐧᐄᐦᑕᑯᓂᔨᒡ ᐊᓂᑌ ᒉᐃᒥᔅ ᐯᐃ ᓂᔅᑯᒧᐧᐃᓂᐦᒡ, ᓀᔥᑦ ᑲᔦ ᑯᑕᒃ ᒉᐧᑲᔫ ᐁᑲᓄᐧᐊᐸᐦᑕᒥᔨᒡ᙮

7ᐁᐃᔑᓈᑯᐦᑖᑲᓅᐦᒡ ᐊᓐᒌᔥ ᒉ ᒌ ᐊᐸᑎᐦᒡ ᐊᓐ ᐁᐃᔑ 
ᓂᑐᒋᔅᒉᔨᐦᑖᑲᓅᐦᒡ ᓀᔥᑦ ᐊᓐ ᐁᐃᐦᑑᑕᑲᓅᐦᒡ ᒦᓐ 
ᐁᑲᓄᐧᐋᐸᐦᑖᑲᓅᐦᒡ 
  

ᐊᓂᔫ ᐁᒌ ᒥᔮᑲᓅᐧᑕᐤ ᒉ ᒌ ᐃᑕᐸᑎᓯᐧᑕᐤ ᐁᑲᓄᐧᐋᐸᐦᑕᐦᐧᑳᐤ ᓀᔥᑦ ᐁᓈᑲᒋᐦᑖᐧᑕᐊᓂᔫ ᐧᐄᓱᐧᐁᐅᓯᓇᐦᐄᑲᓂᔫ ᐅᑦ ᑲᓇᑖ 
ᐁᐊᐸᑎᓂᔨᒡ ᐊᓐᑦ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑖᐧᐯᔨᐦᑕᒧᒡ ᐁᓂᑐᐧᐁᔨᐦᑖᑯᓂᔨᒡ ᒨᔥ ᒉ ᒌ ᐧᐄᐦᑕᑯᓂᔨᒡ 
ᐊᓐᒌᔥ ᑖᓐ ᐁᐃᔅᐸᔨᔨᒡ ᐊᓂᔫ ᑖᓐ ᐁᐃᔑ ᑕᐦᑲᐦᐄᒉᐸᔨᔨᒡ ᐊᓂᑌ ᐊᔅᒌᐦᒡ ᓀᔥᑦ ᑖᓐ ᐁᐃᔑ ᐃᐦᑕᑯᓂᔨᒡ ᐊᓂᑌ ᐁᐃᔑ 
ᓂᑐᒋᔅᒉᔨᐦᑖᑲᓄᔨᒡ ᓀᔥᑦ ᐊᓂᔫ ᒦᓐ ᐁᑲᓄᐧᐊᐸᐦᑖᑲᓄᔨᒡ ᑖᓐ ᐁᐊᑎ ᐃᐦᑑᑖᑲᓄᔨᒡ ᐊᓐᑦ ᒉ ᒌ ᐅᐦᒋ ᒨᔥ ᐃᔑᓈᑯᓂᔨᒡ 
ᐁᐧᐃᒉᐅᑑᒪᑲᓂᔨᒡ ᑖᓐ ᐁᐃᔑ ᐊᐦᒋᐸᔨᔨᒡ ᒋᔅᒉᔨᐦᑕᒧᐧᐃᓂᔫ ᓀᔥᑦ ᒉ ᒌ ᓅᑯᐦᒡ ᐊᓐ ᑎᐯᔨᐦᒋᒉᐧᐃᓐ ᐁᐃᔑ ᐊᐸᑎᐦᒡ ᓀᔥᑦ 
ᐁᐧᐋᐸᐦᑏᐧᐋᓅᐦᒡ ᑖᓐ ᐁᐃᔑ ᓂᑐᐧᐁᔨᐦᑖᑯᐦᒡ ᒉ ᒌ ᐃᔑ ᐊᐸᑎᓰᒪᑲᐦᒡ ᓀᔥᑦ ᒥᑐᓐ ᒉ ᒌ ᓅᑯᐦᒡ᙮ ᐆᑦ 2010-2011, ᐊᓐᒌ ᑳ 
ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐃᔮᐧᑳ ᒌ ᑲᓄᐧᐋᐸᐦᑕᒧᒡ ᒦᓐ ᐁᑲᓄᐧᐋᐸᐦᑖᑲᓄᔨᒡ ᑖᓐ ᑳ ᐃᐦᑑᑖᑲᓄᔨᒡ ᐊᓂᔫ ᑖᓐ 
ᑳ ᐃᔑ ᐧᐋᐧᐄᐦᑎᒫᑲᓄᔨᒡ ᓀᔥᑦ ᐁᒪᓯᓇᐦᐊᐦᐧᑳ ᐊᓂᔫ ᒉᐧᑳᔫ ᒣᐧᑳᒡ ᐁᐃᔑ ᐊᐸᑎᓰᐦᑲᐦᑖᑲᓄᔨᐧᑲᐤ ᒫᒃ ᐁᑳ ᒉᐅᒋ ᑖᐦᑯᐦᐅᑌᔨᐧᑲᐤ 
ᐊᓂᔫ ᑖᓐ ᐁᐃᔑ ᐃᐦᑑᑖᑲᓅᐦᒡ᙮

a)	 ᒉ ᒌ ᐊᐸᑎᓰᐦᑲᐦᑖᑲᓅᐦᒡ ᑖᓐ ᒉ ᐃᐦᑑᑖᑲᓅᐦᒡ ᐊᓐ ᑖᓐ ᒉ ᐃᔑ ᐧᐋᐧᐄᐦᑎᒫᑲᓅᐦᒡ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐁᔅᒄ ᐱᒥᐸᔨᔫ ᐁᐊᐸᑎᓰᐦᑲᐦᑕᐦᐧᑲᐤ ᐊᓂᔫ ᐁᒪᓯᓈᑌᔨᐧᑲᐤ ᑖᓐ ᒉ ᐃᔑ 
ᓇᓈᑲᒋᐦᑖᑲᓅᐦᒡ ᐁᐧᐋᐧᐄᐦᑎᒫᑲᓅᐦᒡ ᒧᔮᒻ ᑖᓐ ᐁᐃᑎᔅᑌᒡ 22 ᑳ ᐃᑕᓯᓈᑌᒡ ᐊᓂᑌ ᓂᔅᑯᒧᐧᐃᓂᐦᒡ᙮ ᐋᑦ ᒫᒃ ᐊᓂᔫ ᑖᓐ ᐁᐃᔑ 
ᑲᓄᐧᐋᐸᐦᑖᑲᓅᐦᒡ ᒉ ᐄᔑ ᐧᐋᐧᐄᐦᑎᒫᑲᓅᐦᒡ ᐁᐊᔨᒨᑌᐧᑳᐤ ᒉᐧᑲᔫ ᐁᒫᒥᓵᐧᑳᐤ ᒉ ᐃᔑ ᐊᐸᑎᓰᐦᑲᑖᑲᓅᐦᐧᑲᐤ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ 
ᐊᔅᒌ ᐧᐄᓱᐧᐁᐧᐃᓂᔫ (JBACE) ᑯᐃᔅᒄ ᐧᐄ ᐃᔑᓈᑯᐦᑖᐅᒡ ᐊᓂᔫ ᐁᐃᔑᓈᑯᓂᔨᒡ ᐁᐧᐊᐧᐃᐦᑕᒪᑲᓄᔨᒡ ᐊᓐᑦ ᐁᐅᔑᐦᑖᐧᑕᐤ 
ᐁᒪᓯᓇᐦᐊᐧᑲᐤ ᑖᓐᑦ ᒉ ᒌ ᐅᐦᒋ ᐧᐃᒋᐦᐄᐧᐁᐸᔨᐦᒡ ᒉ ᒌ ᐃᔑᓈᑯᐦᒡ ᒥᐦᒉᑐ ᐊᐧᐁᓐᒌ ᐁᐧᐄᒋᐦᐄᐧᐁᐧᑕᐤ ᐊᓂᔫ ᐁᐃᐦᑑᑖᑲᓄᔨᒡ᙮ ᐊᓐᒌ 
ᑳ ᓂᔅᑐᐊᐱᔅᑕᐦᐧᑲᐤ ᐁᑯᓐ ᐅᔫ ᒉ ᐃᔑ ᑲᓄᐧᐊᐸᐦᑕᐦᐧᑲᐤ ᐊᓂᔫ ᑕᓂᔫ ᒫᐅᒡ ᐁᐧᐄᒋᐦᐄᐧᐁᐸᔨᔨᒡ ᐊᓐᑦ ᒉᒌ ᐅᐦᒋ ᒥᐦᒉᑎᒡ ᐊᐧᐁᔫ 
ᐁᐧᐄᒌᐦᐄᐧᐁᔨᒡ᙮

ᐊᓐᒌ ᑳ ᐊᓯᑎᐱᐧᑕᐤ ᐊᓐᑦ ᐁᑲᓄᐧᐊᐸᐦᑖᑲᓄᔨᒡ ᐅᔫ, ᐊᓐᒌ ᒦᓐ ᐁᑲᓄᐧᐋᐸᐦᑖᑲᓄᔨᒡ ᑳ ᐊᓯᑎᐱᐧᑕᐤ ᑯᐯᒃ ᑳ ᐅᒌᐧᑖᐤ, 
ᓀᔥᑦ ᐊᓐᒌ ᑲᓇᑕ ᒋᔐᐅᒋᒫᓇᓐᒡ ᑳ ᐅᐦᒌᐧᑕᐤ, ᓀᔥᑦ ᐊᓐᒌ ᑳ ᒥᔫᒋᔅᒉᔨᐦᑕᐦᐧᑳᐤ ᐊᓂᑌ ᑳ ᐅᐦᒋ ᐊᐸᒋᐦᐋᑲᓅᐧᑕᐤ ᒥᓂᔅᑎᕐ ᒍ 
ᑌᕓᓕᐱᒪᓐᑦ ᒍᕋᐱᓪ, ᑌ ᓓᐁᓐᕙᐧᕋᒪᓐᑦ ᐁᐃ ᑌᔅ ᐸᕐᑭᔅ (MDDEP) ᐁᐅᑯᓐᒡ ᐅᒌ ᐁᐧᐄᒡ ᐊᐸᑎᓰᒫᐧᑖᐤ ᐊᓂᔫ ᑳ ᐧᐄᓱᐧᐊᑕᒥᔨᒡ 
ᐊᔅᒌ ᐧᐄᓱᐧᐁᐧᐃᓂᔫ (JBACE) ᐅᔫ ᐁᐃᔑ ᐊᔨᒨᑌᔨᒡ᙮  ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒋ ᑲ ᐧᐋᐸᐦᑏᐧᐁᐅᒡ 
ᑖᓐ ᑳ ᐃᔑ ᒥᔅᑯᐧᐋᐦᑖᐧᑕᐤ ᓀᔥᑦ ᒋ ᑲ ᐧᐄᐦᑕᒧᐧᐁᐅᒡ ᐊᓂᔫ ᑳ ᐊᓯᑎᐲᐧᑕᐤ ᐊᓐᑦ ᑖᓐ ᐁᐃᑌᔨᐦᑕᒥᐦᐄᑯᐧᑕᐤ ᐧᐃᔭᐧᐋᐤ ᐅᔫ ᒉ 
ᐱᐳᓂᔨᒡ 2011-2012᙮ 

b)	 ᐁᓂᑐᐧᐋᐦᑖᑲᓅᐦᐧᑳᐤ ᐊᓂᔫ ᑳ ᐃᔑ ᐧᐄᐦᑕᑲᓅᐦᐧᑲᐤ ᒋ ᐹ ᐃᐦᑎᓈᓅ ᐁᐊᐦᑎᓯᓇᐦᐄᑲᓅᐦᐧᑳᐤ ᓭᑎᔫᓪᔅ 	
	 1 ᓀᔥᑦ 2 ᐊᓂᑌ 22 ᑳ ᐃᑕᓯᓈᑌᒡ ᓂᔅᑯᒧᐧᐃᓂᐦᒡ

ᐊᓂᑌ 22 ᑳ ᐃᑕᓯᓈᑌᒡ ᓂᔅᑯᒧᐧᐃᓂᐦᒡ ᐊᔅᑎᓯᓈᑌᐤ ᐊᓐᑦ ᐁᐊᑎ ᒪᓯᓈᑌᐧᑳᐤ ᒉᐧᑳᔫ ᒉ ᐊᐸᑎᓰᐦᑲᐦᑕᑲᓅᐦᐧᑳᐤ ᐊᓂᔫ ᓵᔅ ᑏᐧᐁᒡ 
ᒉ ᒌ ᒋᐦᒋᐸᔨᐦᑖᑲᓅᐦᐧᑳᐤ ᐁᓂᑐᒋᔅᒉᔨᐦᑖᑲᓅᐦᐧᑲᐤ ᓀᔥᑦ ᒦᓐ ᒉ ᒌ ᑲᓄᐧᐋᐸᐦᑖᑲᓅᐦᐧᑲᐤ (ᐊᐯᓐᑎᑭᔅ 1) ᒫᒃ ᑲᔦ ᐁᑳ ᒣᒋᒻ ᐊᓐ 
ᒉ ᐅᒋ ᐃᐦᑐᑖᑲᓅᐦᐧᑳᐤ (ᐊᐯᓐᑎᑭᔅ 2)᙮ ᐊᓐᑦ ᒉ ᒌ ᐅᐦᒋ ᒉᔅᑎᓈᐦᐅᓈᓅᐦᒡ ᒉ ᒌ ᒥᔫᐸᔨᔨᒡ ᐊᓐ ᐁᐃᑑᑖᑲᓅᐦᒡ, ᐊᓂᔫ ᐁᐊᑎ 
ᒪᓯᓇᑌᐧᑲᐤ ᒉᐧᑳᔫ ᒉ ᐊᑎ ᐊᐸᑎᓰᐦᑲᐦᑖᑲᓅᐦᐧᑲᐤ ᒨᔥ ᔮᐃᑌᐃ ᒋ ᐹ ᐧᐄ ᒪᓯᓇᐦᐄᑲᓅ ᐁᔑᑯᒻ ᓂᔮᐃᓄ ᐱᐳᓐᐦ ᐁᓂᔅᑯᒧᐧᑕᐤ ᑲᔦ 
ᐊᓐᒌ ᐊᐧᐁᓐᒌ ᑳ ᐅᒋᒫᐦᑲᐦᑕᐦᐧᑲᐤ ᐊᓂᔫ ᐁᐊᑎ ᐃᐦᑎᓈᓅᔨᐧᑲᐤ᙮

ᐊᓐ ᒫᒃ ᐁᑳ ᐅᐦᒋ ᒪᓯᓇᐦᐄᑲᓅᐦᐧᑳᐤ ᑖᓂᔫ ᐁᐊᑎ ᐄᐦᑕᐦᐧᑲᐤ ᐁᐃᔑ ᐊᐸᑎᓰᐦᑲᐦᑖᑲᓅᐦᐧᑲᐤ ᐃᔅᐱᓐ ᑳ ᒪᓯᓇᐦᐅᓱᓈᓅᐦᒡ ᐊᓐ 
ᓂᔅᑯᒧᐧᐃᓐ, ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᒋᐦᒋᐸᔨᐦᑖᐅᒡ ᐁᒌ ᐊᑎ ᒪᓯᓇᐦᐁᐧᑲᐤ ᐊᓂᔫ ᑳ ᐊᑎ ᒪᓯᓈᑌᔨᐧᑲᐤ 
ᐅᑦ 2006, ᐁᒌ ᑲᓄᐧᐋᐸᐦᑕᐦᐧᑲᐤ ᒉ ᒌ ᐊᐸᒋᐦᑖᐧᑕᐤ ᐊᓂᔫ ᑖᓐ ᒋ ᐹ ᐃᔑ ᑲᓄᐧᐊᐸᐦᑕᒧᒡ ᒧᔮᒻ ᐊᓂᔫ ᐁᐃᔑ ᑖᐧᐯᓰᒪᑲᓂᔨᐧᑲᐤ, 
ᐁᐃᔑ ᐧᐃᒋᐦᐄᐧᐁᒪᑲᓂᔨᐧᑲᐤ, ᑲᔦ ᑌᑲᔅ ᐁᓅᑯᐦᑖᑲᓄᔨᐧᑲᐤ ᑖᓐ ᐁᐃᑌᔨᐦᑖᑯᓂᔨᐧᑲᐤ ᓀᔥᑦ ᑲᔦ ᒉᔅᑎᓈᔥ ᐄᔨᔫ ᒉ ᒌ ᐧᐄᒋᐦᐄᐧᐁᔨᒡ᙮ 
ᒌ ᐊᐸᑎᓃᑯᐸᓀ ᐅᑦ 2008 ᑖᓐ ᑳ ᐃᔑ ᐧᐄᐦᑕᐦᐧᑲᐤ ᐊᓐᒌ ᑳ ᓂᔅᑐᐊᐱᐧᑕᐤ ᒉ ᒌ ᐃᐦᑑᑖᑲᓄᔨᒡ, ᒥᔅᑕᐦᐄ ᓇᒧᐃ ᒋ ᐸ ᐅᐦᒋ 
ᐃᐦᑕᑯᓐ ᐊᓂᔫ ᑖᓐ ᒋ ᐹ ᐃᔑ ᐊᐸᑎᓰᐦᑲᐦᑖᑲᓅ ᐁᑲᓄᐧᐊᐸᐦᑖᑲᓅᐦᒡ ᐁᓅᓯᓀᐦᐄᑲᓅᐦᒡ ᐊᓐ ᑖᓐ ᒋ ᐸ ᐊᑎ ᐃᐦᑑᑖᑲᓅ᙮ ᐸᔅᒡ 
ᐊᓂᔫ ᑖᓐ ᐁᐊᑎ ᐃᑌᔨᐦᑖᑯᐦᐧᑲᐤ ᑳ ᐧᐄ ᐊᐸᑎᓰᐦᑲᐦᑖᑲᓅᐦᐧᑳᐤ ᓇᒧᐃ ᒋ ᐹ ᒌ ᐃᐦᑑᑖᑲᓅᐦ ᐧᐁᓵ ᒥᔅᑕᐦᐄ ᐁᐃᐦᑕᑯᐦᒡ ᐁᑳ ᔮᐧᑳᐤ 
ᐅᒋ ᐄᔑ ᓇᓈᑲᒋᐦᑖᐧᑕᐤ ᓀᔥᑦ ᒥᔅᑕᐦᐄ ᒋ ᐹ ᐃᔑ ᐧᐊᓈᒋᔅᑖᒉᒪᑲᓐᐦ᙮

ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐊᓂᑌ ᑳ ᓂᔅᑐᐧᐄᐧᑕᐤ ᒌ ᐊᔨᒥᑐᑕᒧᒡ ᐊᓂᔫ ᒉ ᒌ ᒪᓯᓇᐦᐄᑲᓄᔨᐧᑲᐤ ᑖᓐ ᐁᐃᔑ 
ᐃᐦᑕᑯᐦᒡ ᒉ ᒌ ᐃᔑ ᒪᓯᓇᐦᐄᑲᓅᐦ ᐊᓐᒌᔥ ᐊᓂᑌ ᓭᒍᐧᐊᓪ 1 ᓀᔥᑦ 2, ᐁᐅᒃ ᐅᔫ ᑳ ᐃᔑ ᐊᔨᒨᑎᒧᐧᐋᐧᑕᐤ ᐊᓂᔫ ᑯᐯᒃ ᒋᔐᐅᒋᒫᓈᓐᒡ 
ᑳ ᐅᐦᒌᒡ ᒪᓯᓇᐦᐄᒉᐅᑲᒥᒄ ᐊᐸᑎᓰᓲᐦ, ᑲᔦ ᑲᓇᑕ ᒋᔐᐅᒋᒫᓇᓐᒡ ᑳ ᐅᐦᒌᒡ ᒪᓯᓇᐦᐄᒉᐅᑲᒥᒄ ᐊᐸᑎᓰᓲᐦ ᓀᔥᑦ ᐊᓂᔫ ᒋᔐᐅᒋᒫᐦᑲᓐ, 
ᐊᓐ ᑳ ᓃᑲᓂᔅᑯᐧᐋᑦ ᐃᔨᔫ ᑎᐯᔨᐦᒋᒉᓱᐦ᙮ ᒌ ᐅᑎᓇᒧᒡ ᒫᒃ ᒉ ᒌ ᐧᐄᒋᐦᑖᐧᑕᐤ ᒉ ᒌ ᐃᐦᑑᑖᑲᓄᔨᒡ ᐅᔫ ᑳ ᐃᔑ ᐊᔨᒨᑌᔨᒡ᙮

OTHER FINANCIAL ACTIVITY

8ᐁᓂᑐᐧᐁᔨᐦᑖᑲᓅᐦᒡ ᔔᓕᔮᐤ ᐊᓐ ᐅᐦᒋ ᑖᓐ ᑳ ᐃᑐᓱᐧᐋᓅᐦᒡ ᒉ ᒌ 
ᐃᑖᐸᑎᓯᓈᓅᐦᒡ

ᒥᐦᒉᑐ ᐱᐳᓐᐦ ᐅᑖᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐅᑎᓇᒧᒡ ᐁᒌ ᐧᐃᔦᐃᐦᑕᐦᐧᑳᐤ ᑖᓐ ᒉ ᐃᐦᑎᓈᓄᔨᒡ 
ᐊᓐᑦ ᒉ ᒌ ᐅᐦᒋ ᑲᓄᐧᐋᐸᐦᑖᑲᓅᐦᐧᑳᐤ ᐊᓂᔫ ᒉᐧᑳᔫ ᒣᐧᑳᒡ ᐁᐃᐦᑑᑖᑲᓅᐦᐧᑲᐤ ᓀᔥᑦ ᐊᓂᑌ ᓃᔥᑕᒥᐦᒡ ᒉ ᐃᔑ ᐊᔨᒨᑌᐧᑳᐤ ᒉᐧᑳᔫᐦ 
ᓀᔥᑦ ᒉ ᒌ ᑲᓄᐧᐋᐸᐦᑖᑲᓅᐦᐧᑲᐤ ᐊᓂᔫ ᒉᐧᑳᔫ ᓃᔥᑕᒻ ᒉ ᐸᒋᔅᑎᓂᑲᓅᐦᐧᑲᐤ ᐊᓐ ᐁᐃᔑ ᐃᐦᑑᑕᐦᐧᑳᐤ ᑖᓐ ᑳ ᐃᑎᓱᒫᑲᓅᐧᑕᐤ ᒉ 
ᒌ ᐃᔑ ᐧᐊᐧᐄᐦᑕᒪᒉᐧᑖᐤ ᐊᓂᑌ ᐄᔑ ᒋᔐᐅᒋᒫᓇᓐᐦᒡ ᓀᔥᑦ ᒉ ᒌ ᓇᓈᑲᑐᐧᐁᔨᐦᑕᐦᐧᑲᐤ ᐊᓂᔫ ᐊᔅᒋᔫ ᓀᔥᑦ ᐁᐃᔑ ᐃᐦᑕᑯᓂᔨᒡ 
ᐊᓂᑌ ᐊᔅᒌᐦᒡ ᐁᑲᓄᐧᐁᔨᐦᑖᑲᓄᔨᒡ ᐁᐃᔑ ᐧᐄᐦᑕᑯᓂᔨᒡ ᐊᓂᑌ 22 ᑳ ᐃᑕᓯᓈᑌᒡ ᐊᓂᑌ ᓂᔅᑯᒧᐧᐃᓐᐦᒡ᙮ ᑲᔦ ᒫᒃ, ᒥᔅᑕᐦᐄ ᒉᐧᑳᓐ 
ᒣᐧᑳᒡ ᐱᒥᐸᔨᔫ ᐊᓂᑌ ᐊᔅᒌᐦᒡ ᑲᔦ ᒫᒃ ᐧᐁᔫᒋᐸᔨᔫ ᐁᐃᔑ ᐊᐦᑎᓯᓇᐦᐄᑲᓅᐦᐧᑳᐤ ᒪᓯᓇᐦᐄᑲᓐᐦ, ᐁᑯᑦ ᒫᒃ ᑳ ᐅᒋᐸᔨᐦᒡ ᐧᐁᑖᒡ ᐁᐊᑎ 
ᒥᐦᒉᓃᐧᑳᐤ ᒉᐧᑲᔫ ᒉ ᒌ ᑲᓄᐧᐋᐸᐦᑕᐦᐧᑳᐤ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE)᙮ ᑲᔦ ᐁᑯᓐ ᒉ ᐃᔑᓈᑯᐦᒡ ᐃᔅᑯᑕᒃ 
ᑖᐧᐯ ᒋᐦᒋ ᐊᐸᑎᓰᐦᑲᐦᑖᑲᓅᐦᒉ ᐊᓐ ᐧᓈᕐᕠᕐᓐ ᐱᓛᓐ ᐁᑯᑦ ᒉ ᐧᐁᔫᑎᐦᒡ ᒉᐧᑳᓐ ᐁᐃᑑᑖᑲᓅᐦᒡ ᐁᐊᐸᑎᓯᓈᓅᐦᒡ ᑮᐹ ᐊᓂᑌ ᐊᔅᒌᐦᒡ 
ᓀᔥᑦ ᐧᐁᑖᒡ ᒥᔅᑕᐦᐄ ᒉ ᐃᐦᑖᑯᐦᒡ ᑖᓐ ᒉᐃᔑ ᑕᐦᑲᐦᐄᒉᐸᔨᔨᐦᒡ ᐊᓂᑌ ᐁᐃᔑ ᓇᓈᑲᒋᐦᑖᑲᓅᐦᒡ ᐊᔅᒌ ᑲᔦ ᒫᒃ ᐊᓐ ᑖᓐ ᐁᐃᔑ 
ᐃᐦᑕᑯᐦᒡ ᐊᓐᑦ ᓀᔥᑦ ᐊᓐ ᒦᓐ ᐁᑲᓄᐧᐋᐸᐦᑕᑲᐦᓅᐦᒡ ᑖᓐ ᒉ ᐃᐦᑑᑖᑲᓅᐦᒡ ᑲᔦ ᒉ ᑕᐦᑯᐦᐅᑯᐧᑕᐤ ᐃᔨᔫᒡ ᐅᑲᔅᒋᐦᐆᐧᐃᓂᐧᐋᐤ 
ᐁᑲᓄᐧᐋᐸᐦᑖᑲᓄᔨᐧᑳᐤ ᐁᓂᑐᐦᐅᐧᑕᐤ, ᐁᓅᑎᒣᓭᐧᑖᐤ ᓀᔥᑦ ᐁᓂᑐᔫᓀᐧᑖᐤ᙮

ᐆᑦ 2001-2002,  ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑲ ᒥᔮᑲᓅᐧᑖᐤ ᔔᓕᔮᔫ ᒌ ᐃᔅᐧᑳᐦᒋᐸᔨᐦᑖᑲᓄᔫ 
$221,0001᙮  ᐃᔅᑯᓈᒃ ᒫᒃ ᐊᓐ, ᐁᔅᒄ ᐁᑯᓐ ᐁᐃᔅᐱᓵᒡ ᐊᓐ ᔔᓕᔮᐤ ᐁᐃᔑᐱᔑ ᐯᒋ ᐸᒋᔅᑎᓂᑲᓅᐦᒡ᙮ ᐊᓂᑌ ᒉᐃᒥᔅ ᐯᐃ 
ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓐ JBNQA, ᐊᓐᒌ ᑳ ᓂᔅᑐᐊᐱᐧᑕᐤ ᐅᒪᓯᓇᐦᐄᒉᓰᒧᐧᐋᐤᐦ ᒋ ᑳ ᒌ ᐃᐦᑑᑕᒻ ᑖᓐ ᑳ ᐃᔑ ᐧᐄᓱᒫᑲᓅᑦ 
ᒥᒄ ᓂᔮᐃᓅ ᐊᐧᐁᔫ ᐁᐊᑐᔅᑯᐧᐋᑦ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐅᒪᓯᓇᐦᐄᒉᓰᒧᐧᐋᐤ ᐅᓵ ᒥᒄ ᓃᔔ ᒦᓐ 
ᐊᐱᐦᑑ ᐊᐧᐁᔫ ᐁᐊᑐᔅᑯᐧᐋᑦ ᐄᔑᓈᑯᓂᔫ, ᓀᔥᑦ ᒦᓐ ᐯᔭᒄ ᐊᓂᑌ ᑯᑕᒃ ᐊᐧᐁᔫ ᐁᐅᐦᒋ ᐊᐸᒋᐦᐄᑯᑦ ᐧᑳᓐᑎᕌᒃ ᐅᐦᒋ᙮ ᑲᔦ ᐁᑎᑑ 
ᒉ ᒌ ᐅᐦᒋ ᒥᔫᐸᔨᐦᐋᑲᓅᐧᑕᐤ ᐊᐧᐁᓐᒌ ᐅᑖᐸᑎᓯᐧᐃᓄᐧᐋᐅᐦᒡ ᐅᐦᒋ ᓀᔥᑦ ᑌᑲᔅ ᒉ ᒌ ᐃᐦᑑᑕᐦᐧᑲᐤ ᐊᓂᔫ ᑳ ᐃᔑ ᐧᐄᓱᒫᑲᓅᐧᑕᐤ, 
ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐋᔅᑰ ᒫᓐ ᐧᐄᐧᐄᑎᒣ ᐅᐦᑎᓀᐅᒡ ᐊᐧᐁᔫ ᐁᐊᐸᒋᐦᐋᐧᑕᐤ ᐊᓂᔫ ᑮᐹ ᒉᐧᑲᔫ 
ᐁᐊᔨᒥᓃᐧᑳᐤ ᐁᐧᐄ ᐃᐦᑑᑖᑲᓄᔨᐧᑲᐤ, ᒧᔮᒻ ᑮᐹ ᑌᑲᔅ ᐹᐲᐦᑑ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᓐ ᑖᓐ ᐁᐃᔑ ᐱᒥᓂᑲᓅᐦᒡ ᐊᓂᑌ 
ᓅᐦᒋᒦ ᐁᐧᐄ ᓇᓈᑲᒋᐦᑖᑲᓅᐦᒡ, ᑲᔦ ᐊᓐ ᔮᐧᑳ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐊᔅᒌ ᐁᐃᔑ ᓇᓈᑲᒋᐦᑖᑲᓅᐦᒡ ᐁᑲᓄᐧᐊᐸᐦᑖᑲᓅᐦᒡ ᐊᓐ 
ᐧᓈᕐᕠᕐᓐ ᐱᓛᓐ ᒉ ᐃᔑ ᐊᐸᑎᓰᐦᑲᐦᑖᑲᓅᐦᒡ ᒫᒃ ᐁᓂᑐᒋᔅᒉᔨᐦᑖᑲᓅᐦᒡ ᑖᓐ ᒉ ᐃᑕᓯᓇᐦᐄᑲᓅᐦᒡ ᒪᓯᓇᐦᐄᑲᓐ ᐁᐧᐄ ᐅᔑᐦᑖᑲᓅᐦᒡ 
ᐧᐄᓱᐧᐁᐧᐃᓂᐦᒡ ᒉ ᒌ ᐃᔑᓈᑯᐦᒡ᙮

ᐊᓂᔫ ᑌᑲᔥ ᐁᐊᑎ ᒪᓯᓇᐦᐊᐦᐧᑳᐤ ᐊᓐᒌ ᑳ ᓂᔅᑐᐊᐱᐧᑕᐤ ᑖᓐᑌ ᓂᐦᐋᐤ ᑳ ᐃᔅᐸᔨᐦᑖᐧᑖᐤ ᔔᓕᔮᔫ ᐧᐃᔦᔥ 84% ᐊᓂᔫ ᐁᐃᔑᐱᔑ 
ᐊᔮᐧᑖᐤ ᔔᓕᔮᔫ ᓅᑯᓂᔫ ᐁᒌᓰᐦᑲᓱᐧᑖᐤ ᓀᔥᑦ ᐁᐃᔑᐱᔑ ᐃᔅᐸᔨᔨᒡ ᒥᒄ ᐊᓂᔫ ᐁᐱᒥᐸᔨᐦᑖᐧᑖᐤ ᐁᑯᓐ ᒫᒃ ᐅᔫ ᐁᓅᑯᓂᔨᒡ ᐁᑳ 
ᒉ ᒌ ᒋᔫᐸᔨᐦᑖᑲᓄᔨᒡ᙮ ᓈᔥᒡ ᒫᒃ ᒋᐦᒋᐧᐁ ᐃᑌᔨᐦᑕᑯᓂᔫ ᐊᓂᔫ ᐁᐃᔑᐱᔑ ᒥᔮᑲᓅᐧᑖᐤ ᔔᓖᔮᔫ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᒉ ᒌ ᐊᐦᒋᐸᔨᐦᑖᑲᓄᔨᒡ᙮ ᐊᓐᒌ ᑳ ᓂᔅᑐᐊᐱᔅᑕᐦᐧᑲᐤ ᓲᐦᒃ ᒌ ᑯᒋᐦᑖᐅᒡ ᐁᐊᐸᑎᓰᐦᑲᐦᑕᐦᐧᑳᐤ ᐊᓂᔫ ᑳ 
ᐃᔑᐱᔑ ᐸᒋᔅᑎᓇᒧᐧᐋᑲᓅᐧᑖᐤ ᔔᓕᔮᔫ ᒉ ᒌ ᑎᐱᐸᔨᐦᑖᐧᑖᐤ ᐊᓂᑌ ᐄᔑ ᐊᓂᔪ ᑖᓐ ᑳ ᐃᔑ ᐧᐄᓱᒫᑲᓅᐧᑕᐤ ᒉ ᒌ ᐃᑖᐸᑎᓯᐧᑖᐤ᙮ 
ᐆᑦ 2010-2011, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ ᐊᐦᒌᔅᑕᒧᒡ ᒉ ᒌ ᒥᔮᑲᓅᐧᑕᐤ ᔔᓕᔮᔫ ᑖᓐ ᒉᐃᔑᐱᔑ 
ᐃᔅᐸᔨᐦᑖᐧᑖᐤ᙮ ᒌ ᐧᐄᐸᔨᐦᑖᑲᓅ ᐁᓂᔅᑐᐧᐄᓈᓅᐦᒡ ᓀᔥᑦ ᒌ ᐅᔑᐦᑖᑲᓅ ᒪᓯᓇᐦᐄᑲᓐ ᐁᒌ ᐃᑕᓯᐦᐊᒧᐧᐋᑲᓅᐧᑕᐤ ᐊᓐᒌ ᒥᓯᐧᐁ 
ᐊᔨᒥᔅᑎᒫᒉᓲᒡ ᐊᓂᑌ ᑲᓇᑕ ᒋᔐᐅᒋᒫᓇᓐᒡ, ᑯᐯᒃ ᓀᔥᑌ ᐃᔨᔫ ᐊᓂᑌ ᐧᐁᐦᒋ ᐸᒋᔅᑎᓂᑲᓅᐦᒡ ᔔᓕᔮᐤ᙮ ᐁᑯᓐ ᒫᒃ ᐆ ᓃᔥᑕᒻ ᒨᔥ 
ᒉ ᐃᔑ ᐸᒋᔅᑎᓂᑲᓅᐦᒡ ᐊᓂᑌ 2011-2012᙮

1	 ᐆ ᑳ ᐃᔑᐱᔑ ᒪᓯᓈᑌᒡ ᓇᒧᐃ ᐊᓯᑎᓯᓈᑌᐤ $30,000 ᑳ ᐃᔑᐱᔑ ᐊᒋᔫᓯᓇᐦᐄᑲᓅᐦᒡ ᐊᓂᑌ ᐅᐦᒡᐊᓐᒌ ᑳ ᐧᐄᓱᐧᐊᑕᐦᐧᑲᐤ 
ᐊᔅᒌ ᐧᐄᓱᐧᐁᐧᐃᓂᔫ (JBACE) ᑳ ᐃᔑᐱᔑ ᒥᔮᑲᓅᐧᑕᐤ ᐊᓐᑦ ᒉ ᒌ ᐅᐦᒋ ᒌᓰᐦᑲᐦᐧᑳᐤ ᑖᓐ ᐁᐃᔑᐱᔑ ᐊᐸᒋᐦᐋᐧᑖᐤ ᐊᓂᔫ ᔮᐧᑳ ᑳ ᐃᔑ 
ᑲᓄᐧᐊᐸᐦᑖᑲᓄᔨᒡ ᑳ ᓂᔅᑐᐊᐱᔅᑕᒦᐧᑖᐤ (	 COMEV)

ᐆ ᒉ ᐱᐳᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐃᑌᔨᐦᑕᒥᐦᐄᑰᒡ ᐁᔅᒄ ᒉ ᒌ ᐱᒥᐸᔨᔨᒡ ᐁᐊᐸᑎᓰᐦᑲᐦᑕᐦᐧᑳᐤ 
ᐊᓂᔫ ᑖᓐ ᑳ ᐃᔑ ᒋᐦᒋᐸᔨᐦᑖᐧᑕᐤ, ᑲᔦ ᐊᓂᔫ ᐧᓈᕐᕠᕐᓐ ᐱᓛᓐ, ᓀᔥᑕ ᐊᓐᑦ ᐁᐅᔑᐦᑖᑲᓅᐦᒡ ᐊᔅᒌ ᔮᐧᑳ ᒉ ᐃᔑ ᑲᓄᐧᐁᔨᐦᑖᑲᓅᐦᒡ 
ᓀᔥᑦ ᐊᓂᔫ ᐁᓂᐦᑖᐅᒋᐦᐅᐧᑕᐤ ᐊᑎᐦᑯᒡ ᐊᓂᑌ ᓅᐦᒋᒦᐦᒡ ᑳ ᐃᔑ ᐃᐦᑖᐧᑕᐤ᙮ ᐊᓐᒌ ᑳ ᓂᔅᑐᐊᐱᐧᑕᐤ ᐧᐄ ᒌᔅᑖᐅᒡ ᐊᓂᔫ ᑖᓐ ᑳ 
ᐃᑎᓱᒫᑲᓅᐧᑕᐤ ᒉ ᒌ ᐃᑖᐸᑎᓯᐧᑕᐤ ᐁᔅᒄ ᒣᐧᑳᒡ ᐁᐱᒥᐸᔨᔨᐧᑳᐤ᙮

ᐊᓂᑌ ᒫᒃ ᒫᔅᒋᐦᑕᐃ ᑲ ᐊᑎ ᒌᓯᐸᔨᐦᒡ ᐊᓐ ᐁᐊᐦᑎᓯᓇᐦᐄᑲᓅᐦᒡ ᓭᒋᔪᓪ 1 ᓀᔥᑦ 2 ᐅᑦ 2008, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ 
ᐧᐄᓱᐧᐁᐧᐃᓂᔫ (JBACE) ᓇᒧᐃ ᐅᐦᒋ ᒌ ᐧᐃᔦᐃᐦᑕᒧᒡ ᐁᓅᑎᓯᓈᓅᔨᒡ ᒉ ᒌ ᑲᓄᐧᐋᐸᐦᑖᑲᓄᔨᒡ ᒫᒃ ᒉ ᒌ ᐃᒉᓂᑲᓄᔨᒡ ᒦᓐ 
ᒉ ᒌ ᑲᓄᐧᐋᐸᐦᑖᑲᓄᔨᒡ᙮ ᐊᓐ ᒫᒃ ᐁᑲᓄᐧᐊᐸᐦᑖᑲᓅᐦᒡ ᐁᓅᑎᓯᓈᓅᐦᒡ ᐁᑳ ᒉ ᒌ ᐃᐦᑑᑖᑲᓅᐦᒡ ᒫᒃ ᒉ ᒌ ᐃᒉᓂᑲᓅᐦᒡ ᐊᓐ 
ᑖᓐ ᒦᓐ ᐁᐃᔑ ᑲᓄᐧᐋᐸᐦᑖᑲᓅᐦᐧᑳᐤ ᒉᐧᑳᔫ,ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒋ ᑲ ᐊᐸᑎᓰᐦᑲᐦᑕᒧᒡ ᒉ 
ᒌ ᐸᔦᑲᔅᑖᑯᓂᔨᒡ ᐅᔫ ᐊᓐᑦ ᐁᑎᑑ ᒉ ᒋ ᐧᐃᒋᐦᐄᐧᐁᐸᔨᔨᒡ ᓀᔥᑦ ᒉ ᒌ ᒥᔫᓂᓯᑑᓈᑯᓂᔨᒡ᙮ ᐁᑯᑦ ᓈᓐᑑ ᒦᓐ ᒉ ᐧᐁᔫᑎᐦᐧᑳᐤ 
ᐊᐸᑎᓰᐧᐃᓐ ᐁᓅᑎᓯᓈᓅᐦᒡ ᐁᐃᑖᐸᑎᓯᓈᓅᐦᒡ ᐃᔅᑯᑕᒃ ᐊᓐ ᐧᓇᕐᕠᕐᓐ ᐱᓛᓐ ᒋᐦᒋᐸᔨᐦᒉ, ᐆ ᒫᒃ ᐁᐃᔑ ᓂᑐᐧᐁᔨᐦᑖᑯᐦᒡ ᒉ ᒌ 
ᐸᔦᑲᔅᑖᑯᐦᒡ ᓂᐦᐋᐤ ᒋ ᑲ ᒥᔫᐸᔨᐦᐄᐧᐁᐤ ᐊᓐᑦ ᒉ ᒌ ᐃᐦᑑᑕᑲᓅᐦᒡ᙮

ᒥᒄ ᒫᒃ ᒋ ᑲ ᒌ ᐃᔑᓈᑯᓐ ᐁᑳ ᒥᒄ ᐊᓐᒌ ᑳ ᓂᑐᒋᔅᒉᔨᐦᑖᐦᐧᑳᐤ ᐊᔅᒋᔫ ᒉ ᐅᐦᒋ ᒥᔫᐸᔨᔨᒡ ᐧᐃᔮᐧᐊᐤ ᒉ ᒌ ᓇᓈᑲᒋᐦᑖᐧᑕᐤ ᐅᔫ 
ᐁᓅᑎᓯᓈᓅᔨᒡ᙮ ᐊᓂᑌ ᒉᐃᒥᔅ ᐯᐃ ᐊᔅᒌᐦᒡ ᐁᑯᑌ ᒥᒄ ᐊᓂᑌ ᑯᐯᒃ ᐁᐃᐦᑖᑯᐦᒡ ᐊᔅᒌ ᐁᑳ ᓂᑳᐦᐁᒃ ᒋᔐᐅᒋᒫᐤ ᑖᓐ ᒉ ᒌ 
ᐃᑖᐸᑎᓂᔨᒡ ᐊᓂᔫ ᐊᔅᒋᔫ᙮ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒋ ᑲ ᐊᐸᑎᓰᐦᑲᐦᑕᒧᒡ ᐊᓂᔫ ᑖᓐ ᑳ ᐃᔑ 
ᐧᐃᔦᐃᐦᑖᑲᓄᔨᐧᑳᐤ ᒉ ᐃᔑ ᐊᐸᑎᓰᐦᑲᐦᑖᑲᓄᔨᐧᑳᐤ ᒉᔅᑎᓈᔥ ᐁᑎᑑ ᒉ ᒥᔫᓂᓯᑐᐦᑖᑯᐦᑖᑲᓄᔨᐧᑳᐤ ᑖᓐ ᒉ ᐃᔑᓈᑯᓂᔨᐧᑳᐤ ᑖᓐᑦ 
ᒉ ᐊᑎ ᐊᐸᑎᓯᓈᓅᔨᒡ᙮ ᐆ ᐁᐧᐄ ᐃᐦᑑᑖᑲᓅᐦᒡ ᐁᑯᓐ ᐅᔫ ᒉ ᐅᐦᑖᐸᒋᐦᐆᓈᓅᐦᐧᑲᐤ ᑖᓐ ᓵᔅ ᑳ ᐃᔑ ᐃᐦᑕᑯᐦᐧᑲᐤ: 1, 2 ᓀᔥᑦ 
3 ᑳ ᐃᑕᓯᓈᑌᐧᑳᐤ ᐊᔅᒌᐦ2 , ᐁᐃᔑ ᑲᓄᐧᐁᔨᐦᑖᑯᐦᒡ ᐊᔅᒌᐦ, ᓂᑐᐦᐆᐊᔅᒌᐦ ᓀᔥᑦ ᐊᓐ ᐊᔅᒌᐦ ᑖᓐᑦ ᐁᐊᑎ ᐃᐦᑕᑯᐦᒡ ᐃᔨᔫᒡ 
ᐁᐅᐦᑕᐸᒋᐦᐅᐧᑖᐤ᙮ ᐅ ᒫᒃ ᐁᐃᐦᑑᑖᑲᓅᐦᒡ, ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᐃᑌᔨᐦᑕᒥᐦᐄᑰᒡ ᒉ ᒌ ᒌᔅᑖᐧᑖᐤ 
ᐁᐃᐦᑑᑕᐦᐧᑳᐤ ᐊᓂᔫ ᑳ ᐃᑐᓱᒫᑲᓅᐧᑖᐤ ᐁᑲᓄᐧᐋᐸᐦᑖᑲᓅᐦᒡ ᑖᓐ ᐁᐊᑎ ᐃᐦᑖᐸᑎᐦᒡ ᐊᔅᒌᐦ᙮

2	 ᐊᓐ ᒉᐃᒥᔅ ᐯᐃ ᓂᔅᑯᒧᐧᐃᓐ ᐁᐧᐄᐦᑕᑯᐦᐧᑳᐤ ᐊᔅᒌᐦ 1 ᐃᑕᓯᓈᑌᒡ (ᐁᑯᓐ ᐆ ᐊᔅᒌ ᒥᒄ ᐄᔨᔫᒡ ᒉ ᒌ ᐅᐦᑖᐸᒋᐦᐅᐧᑖᐤ), 2 ᑳ 
ᐃᑕᓯᓈᑌᒡ ᐊᔅᒌ (ᒥᒄ ᐃᔨᔫᒡ ᐁᐊᔮᐧᑖᐤ ᑲᔅᒋᐦᐅᐧᐃᓐ ᒉ ᒌ ᓂᑐᐦᐅᐧᑖᐤ, ᐁᓅᑎᒣᓭᐧᑖᐤ ᓀᔥᑦ ᐁᓂᑐᔫᓀᐧᑖᐤ) ᓀᔥᑦ 3 ᑳ ᐃᑕᓯᓈᑌᒡ ᐊᔅᒌ 
(ᐊᔅᒌ ᒥᒄ ᐃᔨᔫᒡ ᐁᐊᔮᐧᑖᐤ ᑲᔅᒋᐦᐆᐧᐃᓐ ᒉ ᒌ ᐧᐊᓂᐦᐊᒧᐧᐋᐧᑖᐤ ᐊᐧᐁᔒᔥ)

ᑖᓐ ᑳ ᐊᑎ ᐃᐦᑎᐧᑖᐤ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑯᑕᒃ ᒉᐧᑳᔫ ᐁᐊᔨᒨᑖᑲᓄᔨᐧᑳᐤ

ᐊᓐ ᑳ ᐊᔨᒥᑐᑌᒡ ᑖᓐ ᑳ ᐃᐦᑎᓈᓅᐦᒡ
ᐁᐃᔑ ᑕᐦᑲᐦᐄᒉᐸᔨᐦᒡ ᐊᐦᒋᔫ ᐁᐃᔅᐸᔨᐦᒡ ᒌᓯᒄ 
ᐊᓂᑌ ᒉᐃᒥᔅ ᐯᐃ ᓀᔥᑦ ᑖᓂᑌ ᒉ ᒌ ᐃᐦᑎᓈᓅᐦᒡ 
ᐊᓐ ᐁᐃᔅᐸᔨᐦᒡ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᒌ ᐧᐄᒋᐦᐄᐧᐁᐅᒡ ᐁᒋᔅᑯᑎᒧᐧᐋᑲᓄᔨᒡ ᐃᔨᔫ ᒉ ᒌ 
ᐊᔨᒥᐦᐋᔨᒡ ᐃᔨᔫ ᓀᔥᑦ ᑲᔦ ᐁᐊᐦᑎᓯᓇᐦᐄᑲᓅᐦᒡ 
ᐊᓐ ᒪᐦᒋᔅᑕᐃ ᒪᓯᓇᐦᐄᑲᓐ ᓀᔥᑦ ᐊᓐ ᒋᐅᐧᐹᕐᑕᓪ ᑳ 
ᐃᔑᓂᐦᑲᑌᒡ:
http://www.creegeoportal.ca/geoportal/index_
climate_change.php#

ᒪᓯᓇᐦᐃᑲᓐ ᐁᒌ ᐅᔑᐦᑖᑲᓅᐦᒡ ᐁᐊᔨᒨᑌᒡ ᑖᓐ ᐧᐋ 
ᐃᐦᑑᑖᑲᓅᐦᒡ ᐊᓐ ᐊᔅᒋ ᐁᓂᑐᒋᔅᒉᔨᐦᑖᑲᓅᐦᒡ 
ᐯᔅᒌᔅ ᐧᐋᔅᑲᐦᐄᑲᓂᔥ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᒌ ᒪᓯᓇᐦᐊᒧᐧᐁᐅᒡ ᐊᓂᔫ ᐊᓂᑌ ᑯᐯᒃ ᐁᐦᒋ 
ᓇᓈᑲᒋᐦᑖᑲᓅᔨᒡ ᑖᓐ ᐁᐃᔑ ᐃᐦᑕᑯᓂᔨᒡ ᒉᐧᑳᔫ 
ᓅᐦᒋᒦᐦᒡ ᓀᔥᑦ ᐊᐧᐁᔒᓵᐦ MRNF ᒉ ᒌ ᐧᐄᐦᑕᒧᐧᐋᐧᑕᐤ 
ᑖᓐ ᐁᐃᔑᐱᔑ ᒋᐦᒋᐧᐁ ᐃᑌᔨᐦᑖᑯᓂᔨᒡ ᓃᔥᑕᒻ ᐃᔨᔫ ᒉ 
ᒌ ᐊᔨᒥᐦᐋᑲᓄᔨᒡ, ᑲᔦ ᐊᓂᔫ ᒥᔅᒉᑯᔫ ᑳ ᐃᐦᑕᑯᓂᔨᒡ 
ᐊᓂᑌ 1 ᐁᐃᑕᓯᓈᑌᔨᒡ ᐊᔅᒋᔫ᙮

ᑳ ᐧᐄᓂᐦᑖᑲᓅᐦᒡ ᐊᓂᑌ ᐧᐹᓐᑦ ᓗᐄ XIV (ᑫᑉ 
ᐧᒐᓐᔅ)

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ 
ᐃᐦᑑᑕᒧᒡ ᒉ ᒌ ᒋᐦᒋᐸᔨᐦᑖᐧᑕᐤ ᒉ ᒌ ᒥᔫᓈᑯᐦᑖᐧᑕᐤ ᓀᔥᑦ 
ᒉ ᒌ ᐃᐦᑖᓄᔨᒡ ᐊᓂᔫ ᐧᐁᔅᑳᒡ ᓯᒫᑲᓂᓵ ᑳ ᒌ ᐃᐦᑖᔨᒡ 
ᐁᐅᐦᒋ ᓇᓈᑲᒋᐦᑖᔨᒡ᙮ ᐊᓂᑌ ᐧᐁᐦᒋ ᓇᓈᑲᒋᐦᑖᑲᓅᐦᒡ 
ᓯᒫᑲᓂᓲ ᐊᐸᑎᓯᐧᐃᓐ ᑲᓇᑖᐦᒡ ᓵᔅ ᐊᔦᔅᑯᐧᐃᔫᒡ ᒉ ᒌ 
ᐧᐃᒋᐦᑖᐧᑖᐤ ᐁᐸᒋᔅᑎᓂᐦᐧᑳᐤ ᔔᓕᔮᔫ ᐁᒥᔫᓈᑯᐦᑖᑲᓄᔨᒡ, 
ᐃᔑᓈᑯᓂᔨᒉ ᑮᐹ ᑯᐯᒃ ᒋᔐᐅᒋᒫᐤ ᓃᔥᑕᒻ ᒋᐦᒋᐸᔨᐦᑖᑌ 
ᐅᔫ᙮ ᐊᓐ ᒫᒃ ᐅᐦᒋ, ᐁᓂᕙᐃᕐᒥᓐᑦ ᑲᓇᑖ ᓇᒧᐃ 
ᒥᔅᑲᒧᒡ ᒉᐧᑳᔫ ᒉ ᒌ ᐃᔑ ᐧᐄᐦᑕᑯᓂᔨᒡ ᐊᓂᑌ ᑲᓇᑏᐊᓐ 
ᐁᓐᕙᐃᕐᒥᓐᑕᓪ ᐱᐧᕌᑌᑭᓯᓐ ᐊᒃᑦ, ᒥᒄ ᒫᒃ ᒌ ᓰᐦᒋᒫᑲᓅᒡ 
ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒉ 
ᒌ ᐃᐦᑑᑕᐦᐧᑳᐤ ᐊᓂᔫ ᓵᔅ ᑖᓐ ᑳ ᐃᔑ ᒋᐦᒋᐸᔨᐦᑖᐧᑕᐤ᙮

ᑲᓇᑕ ᒋᔐᐅᒋᒫᓇᓐᒡ ᐁᐅᐦᒋᐸᔨᔨᐦᒡ ᑖᓐ ᒉ 
ᐃᔑ ᐧᐄᐸᔨᐦᑖᑲᓅᐦᒡ ᒉ ᐃᐦᑑᑖᑲᓅᐦᒡ ᐁᐧᐄ 
ᑲᓄᐦᑖᑲᓅᐦᒡ ᑖᓐ ᐁᐃᔑ ᐃᐦᑕᑯᐦᒡ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᑖᓐ ᑳ ᐃᔑ ᐧᐄᐦᑕᐧᑳᐤ (ᒍᓚᐃ 2010) ᒋᐦᑳᓈᑯᓂᔫ 
ᐁᓂᑐᐧᐁᔨᐦᑖᑯᓂᔨᒡ ᑖᐧᐯ ᒉ ᒌ ᑲᓄᐧᐋᐸᐦᑖᑲᓄᔨᒡ 
ᓀᔥᑦ ᒉ ᒌ ᓅᓯᓀᐦᐄᑲᓄᔨᒡ ᑖᓐ ᐁᐃᑕᔅᑌᔨᒡ ᐊᓂᑌ 
22 ᐁᐃᑖᓯᓈᑌᔨᒡ ᐊᓂᑌ ᓂᔅᑯᒧᐧᐃᓐᐦᒡ᙮ ᑲᔦ ᒫᒃ, ᐊᓐ 
ᐁᐃᐦᑑᑖᑲᓅᐦᒡ ᔮᐃᑌᐃ ᒋ ᐹ ᑲᓄᐧᐊᐸᐦᑖᑲᓅᐦ ᐊᓂᔫ 
ᒉᐧᑳᔫ ᐁᐃᔑ ᑕᐦᑲᐦᐃᒉᐸᔨᐦᐧᑳᐤ, ᐧᐁᔅ ᐁᐅᒃ ᐅᔫ ᓈᔥᒡ 
ᐁᒋᔅᑎᒫᐧᐁᔨᐦᑖᑯᐧᑳᐤ, ᐃᔨᔫᒡ ᐁᑲᓄᐧᐊᐸᒫᑲᓅᐧᑕᐤ, 
ᐊᔅᒋᔫ ᐅᐦᒋ ᓀᔥᑦ ᑖᓐ ᐁᐃᔑ ᐃᐦᑕᑯᔨᒡ ᐊᓐᑦ ᐁᒄ ᒫᒃ 
ᐊᓂᔫ ᐁᐃᔑ ᐱᒫᒋᐦᐅᐧᑖᐤ᙮ 

ᒥᔅᑌᔅᑲᒥᒡ ᐃᔨᔫ ᐊᔅᒌᐦᒡ ᐁᐃᔑ ᐧᐃᔦᐃᐦᑖᑲᓅᐦᒡ 
ᒫᒨ ᐁᐃᔑ ᑲᓄᐧᐋᐸᐦᑖᑲᓅᐦᒡ ᐊᔅᒌ ᓀᔥᑦ ᑖᓐ 
ᐁᐃᔑ ᐃᐦᑕᑯᐦᒡ ᐊᓐᑦ ᐊᔅᒌᐦᒡ (PRDIRT)

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᒌ ᒪᓯᓇᐦᐅᒧᐧᐁᐅᒡ ᐊᓂᔫ ᐊᓂᑌ ᑯᐯᒃ ᐁᐦᒋ 
ᓇᓈᑲᒋᐦᑖᑲᓅᔨᒡ ᑖᓐ ᐁᐃᔑ ᐃᐦᑕᑯᓂᔨᒡ ᒉᐧᑳᔫ 
ᓅᐦᒋᒦᐦᒡ ᓀᔥᑦ ᐊᐧᐁᔒᓵᐦ MRNF ᐁᑲᐧᑫᒋᒫᐧᑕᐤ ᒦᓐ 
ᒉ ᒌ ᑲᓄᐧᐋᐸᐦᑖᑲᓄᔨᒡ ᐊᓂᔫ ᒥᔅᑌᔅᑲᒥᒡ ᐁᐃᔑ 
ᐃᐦᑑᑖᑲᓄᔨᒡ ᐊᓐᑦ ᒉ ᒌ ᐅᐦᒋ ᒉᔅᑎᓈᐅᓈᓄᔨᒡ ᒉ ᒌ 
ᐃᐦᑕᑯᓂᔨᒡ ᑖᓐ ᒉ ᒌ ᐃᔑ ᐧᐃᒋᐦᐄᐧᐁᐧᑖᐤ ᐃᔨᔫᒡ᙮

ᐊᓐ ᑳ ᐊᔨᒥᑐᑌᒡ ᑖᓐ ᑳ ᐃᐦᑎᓈᓅᐦᒡ
ᐁᓂᔅᑐᐧᐄᓈᓅᐦᒡ ᐁᓇᒋᔅᑯᐧᐋᑲᓅᐧᑖᐤ ᐊᓐᒌ 
ᑳ ᐧᐃᔦᐄᒫᑲᓅᐧᑖᐤ ᐊᓂᑌ ᐅᒋ ᐃᔨᔫ-ᑯᐯᒃ 
ᐁᓅᑖᐦᑎᐧᑳᓄᔨᒡ ᑳ ᓂᔅᑐᐊᐱᔅᑕᐦᐧᑳᐤ
(ᑳ ᑕᐦᑯᓯᑦ ᐲᓯᒻ 2011)

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᒌ 
ᓂᑐᐧᐁᔨᐦᑕᒧᒡ ᐅᔫ ᒉ ᒌ ᐃᔑ ᓂᔅᑐᐧᐄᓈᓅᔨᒡ ᔮᐧᑳ ᒉ ᒌ 
ᑲᓄᐧᐋᐸᐦᑖᑲᓄᔨᒡ ᐊᓂᑌ ᐅᐦᒡ ᑳ ᓂᔅᑐᐊᐱᔅᑖᑲᓄᔨᒡ 
ᒉ ᒌ ᐃᐦᑕᑯᓂᔨᒡ ᐁᒫᒨ ᐊᐸᑎᓯᐦᑲᐦᑖᑲᓄᔨᒡ 
ᐁᓂᑐᒋᔅᒉᔨᐦᑖᑲᓄᔨᒡ ᐊᓂᔫ ᓅᐦᒋᒦᐦᒡ ᐁᐃᔑ 
ᐱᒥᓂᑲᓅᐦᒡ ᑳ ᐃᔑ ᐧᐄᔦᐃᐦᑖᑲᓅᐦᒡ ᒉ ᒌ ᐃᐦᑑᑖᑲᓅᐦᒡ 
ᐊᓐᒌᔥ ᐊᓂᑌ ᐄᔑ 2013᙮

ᐁᐧᐄᐦᑕᑯᐦᒡ ᒉ ᒌ ᐃᐦᑕᑯᐦᒡ ᐁᓂᔅᑐᐧᐄᓈᓅᐦᒡ 
ᐁᐊᔨᒨᑌᒡ 35 ᐱᐳᓐᐦ ᐁᐃᔑᐱᔥ ᐱᒥᐸᔨᐦᒡ 
ᐁᐊᐸᑎᐦᒡ ᐊᓐᑦ ᑎᐯᔨᒋᒉᐧᐃᓐ ᑳ ᐊᔨᒨᑌᒡ ᐊᓂᑌ 
22 ᑳ ᐃᑕᓯᓈᑌᒡ ᐊᓂᑌ ᓂᔅᑯᒧᐧᐃᓂᐦᒡ

ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) ᑳ 
ᐅᐦᒋ ᐊᓯᑎᐱᐧᑕᐤ ᒌ ᐧᐄᐦᑕᒧᒡ ᒉ ᐃᔑᓈᑯᓂᔨᒡ ᐊᓂᔫ 
ᒉ ᐃᐦᑎᓈᓅᔨᒡ ᓀᔥᑦ ᓇᓂᑐᐧᐁᔨᒣᐅᒡ ᐊᐧᐁᔫᐦ ᒉ ᒌ 
ᐧᐃᒋᐦᐃᑯᐧᑕᐤ ᓀᔥᑦ ᔔᓕᔮᔫ ᐁᐸᒋᔅᑎᓂᒥᔨᒡ᙮

ᐁᐄᐦᑎᓈᓅᐦᒡ ᐊᓐᑦ ᐁᐅᒋ ᐊᔨᒥᐦᐄᑐᓈᓅᐦᒡ •	 •	 ᐁᓂᔅᑐᐧᐄᓈᓅᐦᒡ ᐅᑦ ᐲᒉᒪᑲᓐ ᐲᓯᒻ 2010 
ᐁᒋᔅᒉᔨᐦᑕᒥᐦᐊᑲᓅᐧᑕᐤ ᐊᓐᒌ ᓀᐅᐧᐄᒡ ᑳ ᐅᐦᒋ 
ᐊᐸᑎᓰᐦᑲᐦᑖᐦᐧᑳᐤ ᐁᐃᔑ ᑲᓄᐧᐋᐸᐦᑖᑲᐅᔨᒡ ᐊᔅᒋᔫ 
(ᑲᓇᑏᐊᓐ ᐧᐸᕃᐊᓪ ᐃᓂᓯᐊᑎᕝ, CPAWS, ᑯᐯᒃ 
ᒐᑉᑎᕐ, ᓇᑐᕐ ᑯᐯᒃ ᓀᔥᑦ ᕃᑭᕉᐱᒥᓐᑦ ᓇᓯᓇᓪ ᑌᔅ 
ᐧᑲᓐᓯᓪ ᕃᒋᐧᓇ ᑌᔅ ᓓᐁᓐᕕᕈᓐᒣᓐᑦ ᑐ ᑯᐯᒃ;

•	 •	 ᑳ ᐃᔑ ᐧᐋᐸᐦᑏᐧᐁᐧᑖᐤ ᐊᓐᒌ ᑳ 
ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE) 
ᐊᓂᑌ ᑳ ᓂᔅᑐᐧᐄᓈᓅᔨᒡ ᓭᐦᒉᐃ, ᓂᔮᑲᓐᐦ 
ᓀᔥᑦ ᐁᐧᐄᐦᑕᑯᓂᔨᒡ ᑳ ᐸᒋᔅᑎᓂᑲᓄᔨᒡ ᓀᔥᑦ 
ᐁᓅᑎᓯᓈᓅᔨᒡ (ᑳ ᐧᐃᐸᔨᐦᑖᑲᓄᔨᒡ ᐊᓂᑌ ᐅᐦᒡ 
ᑲᓇᑎᐊᓐ ᐧᐸᕃᐊᓪ ᐃᓂᓯᑎᕝ - ᒪᕐᒡ 2011) 

ᐊᓂᑌ ᐁᒪᓯᓈᑌᒡ 1

ᐁᐃᑎᔅᑳᑐᐧᑖᐤ ᓀᔥᑦ ᑳ ᐃᔑ ᓂᔅᑐᐧᐄᐧᑕᐤ ᐊᓐᒌ ᑳ ᐧᐄᓱᐧᐊᑕᐦᐧᑲᐤ 
ᐊᔅᒌ ᐧᐄᓱᐧᐁᐧᐃᓂᔫ (JBACE)
1.1	 ᐁᐃᑎᔅᑳᑐᐧᑖᐤ ᐊᓐᒌ ᑳ ᐧᐄᓱᐧᐊᑕᐦᐧᑲᐤ ᐊᔅᒌ ᐧᐄᓱᐧᐁᐧᐃᓂᔫ (JBACE)

ᐊᓐᒌ ᑳ ᐊᓯᑎᐱᐧᑕᐤ ᑳ ᐧᐃᔦᐃᒫᑲᓅᐧᑕᐤ ᐊᓂᑌ ᐅᐦᒋ ᐃᔨᔫ ᑎᐯᔨᐦᒋᒉᓰᓈᐦᒡ:

	 ᑭᓓᓐ ᑯᐱᕐ, ᐃᔨᔫ ᑎᐯᔨᐦᒋᒉᓰᓈᐦᒡ (ᒥᒃ ᒍᓛᐃ 2010 ᐄᔑᐱᔑ)
	 ᐊᔅᓖ ᐊᐃᔅᐧᕌᕝ, ᐃᔨᔫ ᑎᐯᔨᐦᒋᒉᓲ
	 ᒌᓀᑦ ᓚᓱᐧᐊ, ᐃᔨᔫ ᑎᐯᔨᐦᒋᒉᓲ
	 ᓴᓐᑕᓪ ᐅᑎᕐ-ᑌᑎᐧᕋᓪ, ᐃᔨᔫ ᑎᐯᔨᐦᒋᒉᓲ
	 ᐧᓈᕐᒪᓐ ᐧᐊᐸᒌ, ᐅᒉᐳᑯᒨ ᐃᔨᔫᒡ (ᒥᒄ ᐊᐅᑲᔅᑦ 2010 ᐄᔑᐱᔑ)

ᐊᓐᒌ ᑳ ᐊᓯᑎᐱᐧᑕᐤ ᑳ ᐧᐃᔦᐃᒫᑲᓅᐧᑕᐤ ᐊᓂᑌ ᐅᐦᒋ ᑲᓇᑖ ᑎᐯᔨᐦᒋᒉᓰᓈᐦᒡ:

	 ᐊᓃ ᑌᓴᓪ, ᑲᓇᑕ ᐊᔅᒌᔫ ᐁᓇᓂᑐ ᑲᒉᔅᒉᔨᐦᑖᑲᓄᔨᒡ ᐊᐸᑎᓰᓲ
	 ᒣᕇᔅ ᓓᒥᕐ, ᐁᓅᑕᒣᓵᓄᔨᒡ ᑲᔦ ᓂᐲᐦ ᐅᑦ ᑲᓇᑖ
	 ᓴᓐ ᐱᑲᕐᑦ, ᐊᔅᒌ ᐁᐃᔑ ᓇᓈᑲᑐᐧᐁᔨᐦᑖᑲᓅᐦᒡ ᐅᑦ ᑲᓇᑕ
	 ᒉᐃᒥᔅ ᔭᓐᕧ, ᐄᔨᔫᒡ ᐁᐅᐦᒋ ᐱᒥᐸᔨᐦᐋᑲᓅᐧᑖᐤ ᒋᔐᐅᒋᒫᓇᓐᒡ ᓀᔥᑦ ᒌᐧᐁᑎᓅᑖᐦᒡ (ᒥᒄ 
	 ᐊᐅᑲᔅᑦ 2010 ᐄᔑᐱᔑ)

ᐊᓐᒌ ᑳ ᐊᓯᑎᐱᐧᑕᐤ ᑳ ᐧᐃᔦᐃᒫᑲᓅᐧᑕᐤ ᐊᓂᑌ ᐅᐦᒋ ᑯᐯᒃ ᑎᐯᔨᐦᒋᒉᓰᓈᐦᒡ:

	 ᓭᕐᒡ ᐊᓓᓐ, ᒥᓂᔅᑌᕐ ᑌᕓᓕᐱᒥᓐᑦ ᑐᕋᐱᓪ, ᑌ ᐁᓐᕕᕈᓐᒣᓐᑦ ᐁᐃ ᑌᔅ ᐸᕐᔅ (ᒥᒄ ᐲᐦᒉᒪᑲᓐ 
	 ᐲᓯᒻ 2010 ᐄᔑᐱᔑ)
	 ᐧᒐᓰ ᐱᕌᐧᓵᐤ, ᒥᓂᔅᑌᕐ ᑌᕓᓕᐱᒥᓐᑦ ᑐᕋᐱᓪ, ᑌ ᐁᓐᕕᕈᓐᒣᓐᑦ ᐁᐃ ᑌᔅ ᐸᕐᔅ
	 ᑌᓃᔅ ᑯᐃᓐ, ᑯᐯᒃ ᒋᔐᐅᒋᒫᐤ (ᒥᒄ ᑲᒌ ᐱᓈᔅᒌᑦ ᐲᓯᒻ 2010 ᐄᔑᐱᔑ)
	 ᐱᐁᕐ ᐧᒫᓯᔅ, ᕉᐁᐃᓐ-ᐧᓈᕋᓐᑖ ᐃᐦᑖᐧᐃᓐ

1.2	 ᐁᐃᑎᔅᑳᑐᐧᑖᐤ ᓀᔥᑦ ᑳ ᐃᔑ ᓂᔅᑐᐧᐄᐧᑕᐤ

1.2.1	 ᒪᓯᓇᐦᐄᒉᐅᑲᒥᒄ ᐊᐸᑎᓰᐧᐃᓂᔫ ᑳ ᓂᔅᑐᐊᐱᔅᑕᐦᐧᑲᐤ

		  ᐧᒑᐅᓰ ᐸᕌᐧᓵᐤ
		  ᒌᓀᑦ ᓚᓱᐧᐊ
		  ᒣᕇᔅ ᓓᒥᕐ
		  ᓴᓐ ᐱᑲᕐᑦ

1.2.2	 ᑳ ᓂᔅᑐᐊᐱᔅᑕᐦᐧᑳᐤ ᐊᓂᑌ ᓅᐦᒋᒦᐦᒡ ᐁᐃᔑ ᑕᐦᑲᐦᐄᒉᐸᔨᔨᒡ

		  ᓭᕐᒡ ᐊᓓᓐ
		  ᓴᓐᑕᓪ ᐅᑎᕐ-ᑌᑎᐧᕋᓪ
		  ᓴᓐ ᐱᑲᕐᑦ

1.2.3	 ᑳ ᓂᔅᑐᐊᐱᔅᑕᐦᐧᑳᐤ ᐁᐃᔑ ᑲᓄᐧᐁᔨᐦᑖᑲᓄᔨᒡ ᐊᔅᒋᔫ

		  ᒑᐅᓰ ᐸᕌᐧᓵᐤ
		  ᐊᓃ ᑌᓴᓪ
		  ᓴᓐᑕᓪ ᐅᑎᕐ-ᑌᑎᐧᕋᓪ

1.2.4	 ᑳ ᓂᔅᑐᐊᐱᔅᑕᐦᐧᑳᐤ ᐁᐃᔑ ᐃᐦᑑᑖᑲᓄᔨᒡ ᐁᒋᔅᒉᔨᐦᑕᒥᐦᐄᐧᐊᓄᔨᒡ

		  ᒑᐅᓰ ᐸᕌᐧᓵᐤ
		  ᐊᓃ ᑌᓴᓪ
		  ᒌᓀᑦ ᓚᓱᐧᐊ
		  ᐊᓐᒌ ᑳ ᒥᔅᑕᒋᔅᒉᔨᐦᑕᐦᐧᑳᐤ ᐊᓂᑌ ᐅᐦᒋ ᐁᓂᔅᑐᐊᐱᔅᑖᑲᓄᔨᐧᑳᐤ ᒧᔭᒻ ᑖᓐ ᐁᐃᔑ 
		  ᐧᐄᐦᑕᑯᐦᒡ ᐊᓂᑌ 22 ᑳ ᐃᑎᓯᓈᑌᒡ ᓀᔥᑦ ᐊᓐᒌ MDDEP		

1.2.5	 ᑳ ᓂᔅᑐᐊᐱᔅᑕᐦᐧᑳᐤ 35 ᐱᐳᓐᐦ ᑳ ᐃᔑᐱᔑ ᐊᐸᑎᓂᔨᒡ ᐊᓂᑌ ᐁᐃᔑ ᐧᐄᐦᑕᑯᓂᔨᒡ 22 ᑳ ᐃᑕᓯᓈᑌᔨᒡ᙮

		  ᒑᐅᓰ ᐸᕌᐧᓵᐤ
		  ᑭᓓᓐ ᑯᐱᕐ
		  ᒌᓀᑦ ᓚᓱᐧᐊ
		  ᓴᓐᑕᓪ ᐅᑎᕐ-ᑌᑎᐧᕋᓪ
		  ᓴᓐ ᐱᑲᕐᑦ
		  ᒉᐃᒥᔅ ᔭᓐᕧ
		  ᑲᐧᕌᓪ ᓓᕓᑭ (INRS)

1.2.6	 ᑳ ᓂᔅᑑᐊᐱᔅᑕᐦᐧᑳᐤ ᐁᐊᐦᑎᓯᓇᐦᐄᑲᓄᔨᒡ ᐊᓂᔫ ᐊᔅᒌᐦ ᐁᐃᔑ ᓂᑐᒋᔅᒉᔨᐦᑖᑲᓅᐦᒡ ᐧᐄᓱᐧᐁᐧᐃᓐᔅ

		  ᐊᓃ ᑌᓴᓪ
		  ᑌᓃᔅ ᑯᐃᓐ
		  ᒌᓀᑦ ᓚᓱᐧᐊ
		  ᒣᕇᔅ ᓓᒥᕐ

1.2.7	 ᑳ ᓂᔅᑐᐊᐱᔅᑕᐦᐧᑳᐤ ᐁᐧᐃᔦᐃᐦᒫᑲᓄᔨᒡ ᐊᐧᐁᔫ ᒉ ᐊᔨᔨᒡ ᐊᓂᔫ ᐊᐸᑎᓯᐧᐃᓂᔫ ᐹᐲᐦᑑ 
ᐁᐃᔑ ᓂᑐᒋᔅᒉᔨᐦᑖᑲᓄᔨᒡ ᒉᐧᑳᔫ

		  ᓭᕐᒡ ᐊᓓᓐ
		  ᒌᓀᑦ ᓚᓱᐧᐊ
		  ᓴᓐ ᐱᑲᕐᑦ

1.3	 ᒪᓯᓇᐦᐄᒉᓲᒡ

		  ᒪᕐᒃ ᒉᑎᓐ, ᒪᓯᓇᐦᐄᒉᓲ
		  ᓗᐧᐄᔅ ᐯᓛᓐᓭ, ᒪᓯᓇᐦᐄᒉᓲ ᐊᐸᒋᐦᐋᑲᓐ
		  ᓴᓐᕖᐁᕝ ᑎᐅᓐ, ᐹᐲᐦᑑ ᑳ ᐃᔑ ᓂᑐᒋᔅᒉᔨᐦᑕᐦᑲ ᐊᔅᒋᔫ (ᒥᒄ ᒣᐧᑳᓃᐱᓐ ᐲᓯᒻ 2010)
		  ᒉᓯᑲ ᓚᐱᕃᒃ, ᐹᐲᐦᑑ ᑳ ᐃᔑ ᓂᑐᒋᔅᒉᔨᐦᑕᐦᑲ ᐊᔅᒋᔫ (ᑳ ᒌᑯᔅᐱᓈᓅᐦᒡ ᐲᓯᒻ ᐲᐦᐄᒻ ᐊᑎᐦᑲᒣᒄ ᐲᓯᒻ 2010)
		  ᑭᕌᒣ ᒧᕆᓐ, ᐹᐲᐦᑑ ᑳ ᐃᔑ ᓂᑐᒋᔅᒉᔨᐦᑕᐦᑲ ᐊᔅᒋᔫ (ᒥᔅᑯᑎᓅ ᐲᓯᒻ 2010)

1.4	 ᑳ ᓂᔅᑐᐧᐄᐧᑖᐤ ᐊᓐᒌ ᒉᐃᒥᔅ ᐯᐃ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᓲᐧᐊᑖᑲᓄᔨᒡ ᐊᔅᒌ 
ᐧᐄᓲᐧᐁᐧᐃᓂᔫ (JBACE)

ᓂᔭᐃᐧᓈ ᒌ ᓂᔅᑐᐧᐃᔪᒡ ᐊᓐᒌ ᑳ ᓂᔅᑐᐊᐱᔅᑕᐦᐧᑳᐤ ᐅᔫ 2010-2011:

	 163 ᑕᐦᐧᑕᐤ ᑳ ᓂᔅᑐᐧᐄᐧᑖᐤ	ᒧᓕᔮᐦᒡ, ᓂᔅᑲ ᐲᓯᒻ 21-22, 2010
	 164 ᑕᐦᐧᑖᐤ ᑳ ᓂᔅᑐᐧᐄᐧᑖᐤ	ᑯᐯᒃ, ᐧᐋᐱᑯᓐ ᐲᓯᒻ 17, 2010
	 165 ᑕᐦᐧᑕᐤ ᑳ ᓂᔅᑐᐧᐄᐧᑖᐤ	ᐊᑕᐧᐋ, ᑳᒌ ᑯᔅᐱᓈᓅᐦᒡ ᐲᓯᒻ 28-29, 2010
	 166 ᑕᐦᐧᑖᐤ ᑳ ᓂᔅᑐᐧᐄᐧᑕᐤ	ᒧᓕᔮᐦᒡ, ᐲᐦᒉᒪᑲᓐ ᐲᓯᒻ 2, 2010
	 167 ᑕᐦᐧᑕᐤ ᑳ ᓂᔅᑐᐧᐄᐧᑕᐤ	ᒧᓕᔮᐦᒡ, ᑳ ᑕᐦᑯᓯᑦ ᐲᓯᒻ 23, 2011




